Ezequiel ayvu ola
Ezequiel ayvu oia

Profeta Ezequiel ma BabilOnia tetd py ae hekoa,
ha'e py escravo-ra Israel kuery mboae reve heraa
rire. Israel kuery ha'e javi pe ayvu omombe'u
raka'e, Babildnia py ikuai va'e pe, Jerusalém pygua
kuery pe guive. Nhanderuete mba'emo oexa uka
reve oayvu ombou raka'e Ezequiel pe. Ha'e gui
Ezequiel ju mba'emo ojapoa py oikuaa uka gue-
tara kuery pe, oayvu py anho e'y.

Nhanderuete rexakia re ijjayvu. “Ha'e gui oky
jave arai re karugua ojekuaa va'e rexakda rami
ae avi hexaka jekuaa ijyvyry rupi. Ha'e va'e ma
Senhor rexakda ae aexa. Ha'e nunga aexa vy
xXerenapy'are ai, yvy re xerova amovaé reve. Ha'e
vy ma aendu ijayvua” (1.28).

[jayvu avi nhandereko vaia kduxa omano
va'ekue rami jaiko tei Nhanderuete opo'akaa
rupi nhanemoingove ju agua re. “Ha'e gui xere
Senhor opo omoi vy Xereraa Onhe'é rupi. Ha'e vy
xemol petel yvyugua ikdgue anho ikuaia mbyte
py. .. Aipoe'ive ju xevy: ‘Ndeayvu na kova'e
ikdgue ikuai va'e pe, ha'e vy aipore: “Ikdgue
ymague, pendu ke Senhor ayvu.” ... Ha'e ramo
jjayvuague rami ae xXeayvu. Xeayvu teri reve
hevovo rei nhendu va'e aendu, petei-tel kdgue
joe onhembota-mbota vy opardgue rei. Ha'e
rami vy petei-tel kdgue onhemboje'apa joe. Ha'e
ramo ama'é rd ikdgue hajy ha'e ho'opa ma. Ipire
voi ojekuaa, ha'e rd inhe'@rd ma noi teri. Ha'e

gui Senhor aipoe'i xevy: ‘Ava ra'y, Nhe'é pe ju
ndeayvu. Ndeayvu vy aipo'ere ixupe: “Po rami
Senhor Nhanderuete ijjayvu: Ndee Nhe'é, eju
irundy henda yvytu oipejua katy gui. Ha'e vy
ke eipeju kova'e omanogue dry rupi, okuave
ju agud rami”, 're. Ha'e ramo 1]ayvuague rami
xeayvu ramo ikdgue ikuai va'e re ou Nhe'¢. Ha'e
ramo oikovepa jevy vy opu'dmba ju ]oguerokuapy,
xondaro kuery rami mbovy rei e'y ikuai” (37.1, 4
7-10).

Irundy temimoingo kuery oexaague

ITrinta ma'ety re, irundy jaxya ha'e petei nhirui
araa py xee aiko Quebar yaka yvyry rupi, xeretara
kuery escravo-rd ogueraapa pyre mbyte.” Ha'e
va'e jave py ma yva ojepe'a rd aexa mba'emo
Nhanderuetea oexa uka ra.

2 Ha'e va'e jave py petel nhirui ma'et§ ma ojapo
huvixa Joaquim escravo-rd ogueraa ague. Ha'e
gui ha'e va'e jaxy re petei nhirui araa py ae

3 SENHOR ombou oayvu xee Buzi ra'y Ezequiel
aiko va'e pe. Sacerdote aiko caldeu kuery yvy re,
Quebar yaka yvyry rupi. Ha'e py ae xere SENHOR
opo omoira aendu.

4 Ha'e gui ma ama'é rd kuaray ijapu'a'ia katy
gui ou oiny petel arai tuvixa va'e, tata rami joa
py e'V-e'y hexakd va'e. Arai yvyry rupi hendy
va'e ojekuaa avi. Ha'e va'e mbyte py ma petel
aexa overa va'e rykukue ramigua, tata mbyte gui
ojekuaa oiny.

* 1:1 Hae jave py ma profeta Ezequiel Babilonia yvy re oiko, heta
va'e kuery ogueraapaa ague py.

> Arai mbyte gui 0€ avi irundy temimoingo kuery.
Ha'e va'e kuery jaexa rd ava ramigua meme.

6 Petei-tel re ma irundy kuerei hova oi, ipepo ma
irundy-rundy avi.

7 Hetyma ma hi'yvi va'e meme. Ha'e rd ipy ma
vaka ra'y py rami ojekuaa, overa va'e omoexaka
mbyre rami hendy guive.

8Ipepo guy rupi ma avakue po ramigua oi, irundy
henda jovaive rupi. Irundyve temimoingo ma
irundy-rundy ngova ha'e opepo oguereko.

9 Ha'e kuery ma ovaé okuapy joe, amboae
katy ova-ova e'j re oguata guive. Petei-tel ma
guenonde katy anho oguata oje'oivy.

10 Ha'e kuery rova ma avakue rova rami. Oiporu
kuaa re ma guary rami hova. [jaxua re ma vaka
rova. Irundyve petei-tel oguereko avi taguato
guaxurova.”

11 Ha'e rami ae hova ojekuaa. Ipepo ma moko-
mokol oupi 'rd o'ary rupi, temimoingo Kkuery
mboae pepo re omovaé reve. Ha'e rd opepo
mboae mokol py ma ojao'i imoiny guete.

12 Ha'e kuery petei-tel guenonde rami anho 'rd
oguata oje'oivy. Mamo ra rei Nhe'€ ooa katy ha'e
kuery voi oje'oi avi. Amboae katy ova-ova e'y re
oguata oje'oivy.

13 Temimoingo kuery jaexa ra tapyi hexaka va'e
rami hendy, tataendy rami guive. Ha'e kuery
mbyte rupi ma tata rendy vuku oaxa-axa. Ha'e
kuery gui 0é avi overa va'e.

14 Temimoingo kuery oguata vy overa va'e rami
avi ojevy-jevy ha'ekue'y-kue'y katy.

* 110 Apocalipse 4.8

Irundy iruéra oexaague

15 Ha'e gui temimoingo kuery aexa ra petei-tel
yvyry of avi petel ruéra yvy rupi oo va'e.*

16 Truéra ikuai va'e jaexa ra itaendy berilo rami
hexaka va'e. Irundyve ma joo rami ae ojekuaa.
Petei-tel ruéra jaexa rd amboae ruéra mbyte rupi
joaxa oiny.

17 Ha'e va'e ma ooa katy rei 'rd oo. Amboae katy
ova-ova e'y re oguata ovy.

18 Inhapyl va'e ma yvate ete nhomongyje agua
rami. Petel-tel ruéra apyi re ma texa anho tynyé
ha'e javi rupi.

19 Temimoingo kuery oguata oje'oivy reve iruéra
ijyvyry ikuai va'e oo avi 'rd. Ha'e kuery ojeupi
ramo iruéra voi ojeupi avi 'rd hexeve.

20 Nhe'é ooa katy rei tema ha'e kuery oo avi 'rg,
Nhe'é oguerekoa rupi. Ha'e kuery reve iruéra
ikuaiva'e oo avi 'ra, mba'eta iruéra ikuai va'e re ae
temimoingo kuery nhe'é ol

21 Ha'e kuery oguata oje'oivy ramo iruéra ikuai
va'e voi 0o avi 'rd. Ha'e kuery opyta ramo iruéra
voiopyta avi 'rd. Yvy gui ha'e kuery opu'a oje'oivy
ramo ha'e kuery reve opu'd avi 'rd iruéra ha'e
javi, mba'eta iruéra ikuai va'e re ae oi temimoingo
kuery nhe'é.

22 Temimoingo kuery aka dary rupi ma petel
jjao'ia ol itaendy guigua rami nhomongyjea. Ha'e
kuery aka ary rupi ojekuaa oiny.

23 Jjao'ia guyry rupi ae ha'e kuery opepo oupi
imoiny, petei-tel joa katy. Petei-tel ma mokoi
opepo ju oguereko jovaive rupi ojeao'i agua.

* 1:15 Ezequiel 10.9-17

24 Ha'e kuery oguata oje'oivy ramo aendu ipepo
revovoreia yy revovo rami, Ipo'akapa va'e onhen-
dua rami avi. Hevovo aendu rad xondaro kuery
pyambu rami onhendu. Ha'e gui ha'e kuery opyta
vy opepo voi omboguejypa ju avi 'ra.

25 Ha'e gui ma ha'e kuery aka ary rupi ijao'ia
ol va'e ary gui aendu petei ayvu. Ha'e ramo ha'e
kuery opytapa okuapy, opepo guive ombogue-
Jypa.

Nhanderuete rexakda oexaague

26 Ha'e gui ha'e kuery aka ary rupi ijao'ia oi va'e
ary aexa petel tenda huvixa openaaty ramigua,
itaendy safira guigua rami. Ha'e va'e tenda ary ma
petei oguapy jekuaa oiny ava ramigua.
27Ha'e va'e aexa ra iku'a guive yvate katykue ma
itaendy rami ojekuaa oiny, ha'e ijyvyry rupi ma
tata rami avi hexaka. Ha'e gui rd iku'a guive yvy
katykue ma tata ete rami ojekuaa. Ijyvyry ha'e javi
rupi tata rami hexakamba.
28 Ha'e gui oky jave arai re karugua ojekuaa va'e
rexakda rami ae avi hexaka jekuaa ijyvyry rupi.
Ha'e va'e ma SENHOR rexakda ae aexa. Ha'e nunga
aexa vy xerenapy'a re ai, yvy re xerova amovaé
reve. Ha'e vy ma aendu ijayvua.

2

Ezequiel reve ijayvuague
1Jjayvu va'e ma aipoe'i xevy:
— Ava ra'y, epu'a ke he'amy, ha'e ramo xeayvu
'rd ndereve — he'i.

2 Ha'e ramo xereve ijayvu jave xere Nhe'é ol vy
Xemopu'd imo'amy. Ha'e rami vy aendu xevy
jjayvu ra.

3Ha'e ramo aipoe'i Xxevy:

— Avara'y, xee romondouka 'ra Israel kuery pe.
Ha'e kuery ma petel regua xerovai opu'a okuapy
va'e. Nguu kuery rami avi anheté rupi e'y ikuai
xerovai, ay peve.
4Mba'eta ta'y kuery voi inhaka ratd okuapy, ipy'a
ratd guive. Ha'e kuery pe ae xee romondouka
ta. Ha'e vy ha'e kuery pe “Po rami SENHOR Nhan-
deruete ijayvu” 're 'ra.
5Ha'e ramo ha'e kuery xere opu'ad va'ety ikuai va'e
oikuaa 'rd okuapy ha'e kuery mbyte rupi profeta
oikoa, oendu pota, e'y vy noendu potai tefi.
6Ha'erd ndee avara'y, ekyje eme. EKyje eme guive
ha'e kuery ndere ijayvua gui, ha'e nunga juu ha'e
juu rakuaendy rami ndekutu tei, mba'eta japeuxa
ramigua mbyte rupi reiko 'rd. Ekyje eme ndere
ha'e kuery ijayvua gui, enhemondyi eme guive
ha'e kuery rova gui, mba'eta xere opu'a va'ety ae
ikuai.

7 Ha'e rd ndee ma ha'e kuery pe remombe'u 'rd
Xeayvu, oenduxe, e'y vy noenduxei tei, mba'eta
Xere opu'd rei va'ety ae ikuai.

Kuaxia para onhemama va'e oexaague

8 — Ndee ava ra'y, endu ke ndereve xeayvu ra.
Epu'ad rei eme xerovai opu'd rei va'ety kuery rami
e'y. Eipe'a ke ndejuru, ha'e vy he'uame'é tava'e —
he'i.
9 Ha'e ramo ama'é ra ha'e py petei po xea katy
okuave'é jekuaa va'e. Ha'e va'e py ol petel kuaxia
para onhemama va'e.

10 Ha'e va'e ma xerenonde rupi oipyo inony ra
hi'ary ha'e iguy rupi ipara oiny ra'e. Ha'e va'e re
ipara oiny ojae'oa agud, ipy'a vaia ha'e nda'evei
va'e oiko va'erd regua.

3

1Ha'e gui aipoe'ive ju xevy:

— Ava ra'y, he'u rejou va'e. He'u ke kova'e
kuaxia para. Ha'e gui ma tereo Israel kuery pe
ndeayvu — he'i.

2 Ha'e ramo xejuru aipe'a ramo xevy pe ome'é
kuaxia para ha'u agua.
3Ha'e vy aipoe'i Xxevy:

— Ava ra'y, emokd nderyepy katy peve guara.
Emonyé ete nderye kova'e kuaxia para ndevy
ame'é va'e— he'l. Ha'e ramo xee ha'uramo xejuru

py eiramihe'd va'e aendu.”

Profeta-ra Ezequiel omolague

4Ha'e gui aipoe'ive ju:

— Ava ra'y, tereo a¥y Israel kuery ikuaia py,
ndeayvu ha'e kuery pe xeayvu rupi.
5Mba'eta amboae ramireiijayvu va'e kuery pe e'y
xee romondouka, ha'e ra Israel kuery pe ae.
6 Heta regua pe e'{ guive romondouka, amboae
ramiijayvuva'e nerendu kuaaiagua katye'y. Ha'e
va'e kuery regua pe xee romondouka va'e rire ma
anheté ojapyxaka 'rdgue okuapy ndeayvua re.
7Ha'era Israel kuery ma ndojapyxakai 'rd, xeayvu
re eteve voi ndojapyxakaxei va'e vy. Mba'eta
Israel kuery ma inhaka rata ha'e opy'a py oikuaa
axyva'e meme.

* 3.3 Apocalipse 10.9-10



Ezequiel 3:8 viii Ezequiel 3:15

8 Ha'e nunga rupi nderova ajapo 'rd hatd agud
rami ha'e kuery rova rami avi, ha'e kuery aka
ratdaramiae avi'rd rojapo ha'e kueryrovaineaka
ratd agua rami.

9 Diamante rami hatd va'e ajapo 'rd nderova,
itaendy gui hatave va'e. Ha'e ramo ekyje eme ha'e
kuery gui, nei enhemondyi eme guive ha'e kuery
ngova re oexa uka va'e gui, mba'eta xere opu'a rei
va'ety ae ikuai — he'i.

10Ha'e gui aipoe'ive ju xevy:

— Ava ra'y, endu ke ndeapyxa py ndevy pe
xeayvu ha'e javi, emoi pordmba guive ndepy'a re.
11 Ha'e gui ma tereo, neretard kuery escravo-ra
ogueraa pyre ikuaia py. Ha'e kuery oenduxe, e'y
vy noenduxei tel ndeayvu tema ha'e kuery pe.
Ha'e vy “Po rami SENHOR Nhanderuete ijayvu”, 're
'rd — he'i xevy.

12Ha'e gui ma Nhe'¢ xereupi heravy. Ha'e ramo
xerakykue katy gui aendu petel hyapu rei va'e.
Ha'e va'e ma oia gui onhendu vy aipoe'i:

— Ta'ima'endu'a porda SENHOR rexakda re —
he'i.

13 Aendu avi temimoingo kuery opepo jopepo re
ombota-mbotard,iruéraha'e kueryreve ikuaiva'e
revovo guive. Aendu avi hyapu ratdve va'e.
14Ha'e rami py Nhe'é xereupi heravy. Xenhe'é py
nda'evei etea aendu reve aa ainy. Ha'e rami tel
Xere SENHOR opo imbaraete va'e omoi xejokoara.
15 Ha'e ramo Tel-Abibe tetd katy aa, Quebar yaka
yvyry Xeretard kuery escravo-rd ogueraa pyre
ikuaia py. Ha'e vy ha'e kuery ikuaia py ju ai. Ha'e
kuery mbyte py sete ara re aguapy ainy nda'evei
etea aendu reve.



Ezequiel 3:16 ix Ezequiel 3:22

Tetd rarda rami Israel kuery pe ijjayvu agud
omolague

16 Ha'e gui sete araa py ma Xevy pe SENHOR
ombou oayvu. Ha'e vy aipoe'i:

17 — Ava ra'y, Xxee ma tetd rarda rami romoi
Israel kuery pe ayvu remombe'u agua. Ha'e rami
rd xejuru gui ayvu rendu va'e remombe'u 'rd ha'e
kuery pe xerekovia.

18 Ha'e gui ma xapy'a rei heko vai va'e kuery pe
“Pemano 'rd” ha'e tel ndee ju ha'e kuery pe ner-
emombe'ui ramo tape vai gui ojepe'a vy 00 jepe
agud, ha'e rami ri ramo heko vai va'e omano 'ra
gueko vaia py, tel ndee rombopaga avi 'rd huguy
ndepo re oiva'e Kauxa.

19 Ha'e ra xapy'a rei heko vai va'e kuery pe ha'e
rami ndeayvu tei ha'e kuery ndojeko rerovai 'rd
teko vai rupi ikuaia gui. Ha'e ramo ha'e kuery
omano 'rd gueko vaia py ae, ha'e rd ndee ma reo
jepe 'ra.

20 Ha'e gui xapy'a rei heko pora va'ekue ma heko
pordague gui ojepe'a 'rd ha'eve'j va'e ojapo vy.
Ha'e gui ha'e kuery renonde py xee amoi 'rd on-
hepyxanga agud, ha'e ramo omano 'rd. Ndee
nandeayvui ramo ha'e kuery omano 'ra gueko
vaia py, ha'e na'ima'endu'aavei 'rd teko pora rupi
oikoague re. Ha'e rami tei ndee rombopaga avi 'ra
huguy ndepo re oi va'e kauxa.

21 Ha'e rami tel heko pord va'e pe ojejavy e'y
agud re ndee ndeayvu ramo ndojejavyi vy anheté
oikove 'rd ha'e rami ndeayvu rire. Ndee voi reo
jepe 'td — he'i.

22 Ha'e gui xere SENHOR opo omoi vy aipoe'i
Xevy:

— Epu'ad ke, tereo yvyugua katy, ha'e py ma
ndereve xeayvu agui — he'i.
23 Ha'e ramove apu'd vy yvyugua katy aa. Ha'e
py ama'é rd SENHOR rexakda oi ra'e, Quebar yaka
yvyry hexakda aexaague rami. Ha'e vy Xxerenapy'a
re al xerova yvy re amovae reve.

24 Ha'e ramo xere Nhe'd ol vy xemopu'd
imo'amy. Ha'e rami vy Xevy ijayvu vy aipoe'i:

— Tereo ndero katy, ha'e enhemboty ha'e py.
25 Mba'eta ava ra'y, ma'é. Ha'e kuery ma ndea
py ixa ogueru vy ndejokua 'rd imoiny, ha'e kuery
mbyte katy reo ve'y agua.
26 Ha'e gui xee ajapo 'rd neapekl ndejuru re ojapa
agud rami, ha'e kuery pe ndeayvu e'y aguad. Ha'e
ramo ijayvu e'y va'e 'ra reiko remonheangu ve'y
ranhe agud, mba'eta xere opu'a rei va'ety ae ikuai.
27 Ha'e rami tel ndereve xeayvu jevy vy aipe'a ju
'rd ndejuru ndeayvu agua. Ha'e ramo ha'e kuery
pe “Po rami SENHOR Nhanderuete ijayvu”, 're 'ra.
Ha'eramo oenduxe va'e toendu, ha'erd noenduxei
va'e ma tove toendu eme, mba'eta xere opu'a rei
va'ety ae ikuai.

4

Jerusalém tetd jokoard ramigua oexaague
1—Ha'eguia§ndee avara'y, erupeteiyvyjykue,
enhono imoiny nerenonde'i py, ha'e vy ha'eva'ere
embopara Jerusalém tetd ra'angaara.
2 Ha'e va'e rovai emoi ijokoard ra'angaa jovaive
rupi, ejapo oo imbaraete va'era'angaard, tetd kora
re emopu'a yvy iva va'erd, jova-jovaive re ejapo

xondaro kuery nhoard agud, ha'e ijyvyry rupi
emoi tetd kora reityara.

3 Eru avi petel oja ferro guigua, ha'e vy ndee
ha'e tetd ola mbyte py emopu'd imo'amy oja ferro
guigua kora rami. Ha'e vy ema'é einy tetd katy.
Ha'e rami 'rd opyta tetd ojokopy rami, ijokoara
remoi ramo. Ha'e va'e ma Israel kuery oikuaa
agua 'ra ol

4 — Ha'e gui ma enheno ejupy reiporu kuaa
e'Vare, ndejee remoi agud Israel kuery reko vaia.
Renheno rejupya ara ha'e javi re ndere oi 'rd heko
vaia.
5> Mba'eta ndee romoi 'ra ha'e kuery reko vaia
ma'etya kuaa ukaard, petei-tel ara renhenoa ma
petel ma'et§ ovare agud, ha'e javi vy trezentos e
noventa ara peve. Ha'e rami ra ndejee meme 'rd
rereko Israel kuery ojejavyague.

6 Ha'e va'e dra opa ma rire reiporu kuaa regua re
ju 'rd renheno rejupy, Juda kuery ojejavyague ju
ndejee rereko agua.

7Ha'eramivy quarenta drare ju ajapo 'rd renheno
agud rami, petei-tel ara petel ma'et§ ovare agua.
Ha'eramo Jerusalém tetd ojokoa katy rema'é reiny
'rd ndejyva pirereireve. Ha'e rami vy 'rd ndeayvu
ete ha'e kuery rovai.

8 A¥ rojokua uka 'rd ixa py, hovai katy nel kyvd
katy rema'é e'y agud, tetd ojokoa agud ara opa e'ya
ja.

9 — Eru avi trigo ha'e cevada, kumanda ha'e
kumanda pe'i. Emoi petei oja py mbojapers,
trezentos e noventa drare ndeyke re renheno peve
re'u rejupy agua.

10 Opeja pyre anho 'rd re'u, duzentos e quarenta
gramas 'rd ko'€ nhavo. Ha'eve jave-jave rd re'u.
11Ha'e gui yy voi oa'a mbyre meme 'ra rey'u, petei
karo'i ha'eve jave-jave 'rd rey'u.

12 Re'u va'e ma mbojape cevada guigua rami rd.
Rexy 'rd avakue repoxi pirukue ary, heta va'e
kuery oexaa py.

13 Mba'eta ha'e rami ae 'rd Israel kuery hou
okuapy tembi'u ha'eve'y va'e, pavé regua ikuaia
rupi aipe'a ukaague py — he'i SENHOR.

14Ha'e ramo xee aipoa'e:

— Kore SENHOR Xeruete! Ma'é, xekunumi guive
ay peve xee nanhemongy'ai ae va'eri, mba'eta
ha'u va'e'y teri mymba omano rive va'ekue nei
ka'aguy rupigua omondoropa pyre, X0'o nda'evei
va'e xejuru py amoi e'j agud — ha'e.”

15Ha'e ramo aipoe'i xevy:

— Ha'e ramo avakue repoxi 'rdgue py ha'eve ra
vaka repoxi ary mbojape rembojy agud — he'i.

16 Aipoe'ive ju xevy:

— Ava ra'y, mba'eta ma'é, Jerusalém tetd py
ajapo 'rd tembi'urd ojoua ve'y agud rami. Ha'e
kuery ho'u 'rd tembi'u opeja pyre nda'eveirei etea
oendu reve, ha'e yy oa'a mbyre oy'u 'rd okuapy
ndaekoraveia reve.
17Ha'e kuery pe tembi'u ha'e yy oata ramo joexa
vy rive onhemondyipa 'ra, gueko vai reia py opa
jogueravy vy.

* a4 Ezequiel ma avakue repoxi pirukue dry mbojape oexy agua
re SENHOR ijayvu, mba'eta tetd ojokoa jave heta va'e kuery ndojoui
'rd xakard. Ha'e ramo Ezequiel ndojou pordi, mba'eta ha'e nunga
ary oexy pyre nda'eveisacerdote kueryho'uagud, onhemongy'ae'y
agua.

1 — Ha'e gui ava ra'y, eru petei kyxe haimbe
pord va'e nerendyva ayaard. Ha'e vy enhopimba
neakd ha'e nerendyva ha'e javi rupi. Eru avi
mba'emo opejaa nde'ague repeja agud. Repejaa
rupi emboja'o mboapy henda py.

2 Petel henda py ol va'e ma reapy 'ra tetd mbyte
Py, ojokoa agud ara opa ma rire. Ha'e rd amboae
henda py nde'ague oi va'e ma reikutu 'rd kyxe py
tetd yvyry. Ha'e rd amboae ju ma yvytu ombove-
vearupi rd remoaimbaimondovy. Ha'e va'e kuery
rakykue rupi aekyi uka 'rd kyxe.

3 Ha'e gui mboapya regua amongue ete'i ma re-
jokua 'rd ndeao apy'i re.

4Ha'e va'eregua gui ae juremombo 'ra tata py okai
agud. Ha'e va'e gui ma tata o0& 'rd Israel kuery ha'e
javirovai.

Mba'erepajerusalémtetd SENHOR ojoko uka rda
re jjayvuague
5Ha'e gui SENHOR Nhanderuete po rami ijayvu:

— Jerusalém tetd upe py oi va'e ramigua ma yvy

regua mbyte py amoi va'ekue, ha'e ijyvyry rupi
ikuai va'e yvy mbyte.
6 Ha'e rami tel ha'e kuery xee aipota va'e rovai
opu'a vy yvy regua kuery gui voi ojapo vaive
tema okuapy, ha'e oyvyry rupi ikuai va'e gui
omboykepave xeayvu aeja va'ekue. Hexaraipa
okuapy xee aipotaa gui, Xeayvu rupi nda'ikuai
guive.

7Ha'e nunga rupi po rami SENHOR Nhanderuete
jjayvu:

— Peé kuery ma amboae regua pendeyvyry
rupi ikuai va'e gui pepu'dve xerovai, ndape-
japoxei guive xee alpotaa rami, nel amboae kuery
pendeyvyry rupi ikuai va'e reko ndapeupityi.

8 Ha'e nunga rupi xee, xee ae ju 'rd aiko nderovai
guard — he'i SENHOR Nhanderuete. — Ha'e rami

vy penembyte py rombopaga 'rd yvy regua kuery
oexaa py.

9 O]eguarupy pejapoa ha'e ]av1 kauxa penembyte
py ajapo ra petelgueve ajapo e'y teri va'e, ha'e nel
ndajapovei 'rd va'e.

10 Ha'e rami rd penembyte py tuu kuery hou 'ra
okuapy gua'y kuery ae, ha'e ta'y kuery ho'u 'ra
nguu kuery ae. Penembyte py rombopaga 'rd, ha'e
gui penderegua hembyre va'ekue ma amoaimba
'rd imondovy yvytu ha'e javi rupi.

11 Ha'e nunga rupi anheté ete xee SENHOR Pen-
deruete xee ae rekove rupi aura vy aipoa'e:
Xevygua oo iky'a e'y va'e pemongy'apa rei rire
mba'emo vai pejapo ha'e ojeguarupy pembo-
jeroviaa py, ha'e ramo xee nama'évei 'rd pendere
romboaxya rupi, ndorogueraa jepei 'ra guive.

12 Ha'e ramo pende kuery regua petei henda py
pemano rd mba'eaxy vaikue gui, ha'e penembyte
py pekanhymba 'rd karuai gui. Ha'e rd amboae
henda py ma pendeyvy'iry rupi pe'a 'rd pekuapy
kyxe gui. Ha'e gui amboae henda py ju romoaimba
'rd yvytu ha'ejavirupi, ha'e vy penderakykue rupi
aekyi uka 'r kyxe.

13— Ha'e rami vy 'rde xepoxya oaxa. Ha'e kuery
re xepoxya amboupa ma rire “Ha'eve ma” ha'e 'ra
apytu'u vy. Ha'e ramo oikuaapa 'rd xekyre'ya rupi
Xeayvuague, ha'e kuery ary ambou ramo.

14 Mba'eta ombovaipa pyre rami romoi 'rd yvy
regua pendea katy'i rupigua kuery pendejojai
agud, oaxa va'e kuery ha'e javi oexaa py.

15 Ha'e rami rd pepyta 'rd ombojaru rei ha'e ojo-
jai pyra, yvy regua kuery pendea katy'i ikuai
va'e oikuaa vy onhemondyipa agud, mba'eta rom-
bopaga 'rd xepoxya ha'e rojou vaia rupi, opa mara
romoingo axya py, po rami xee SENHOR ae xeayvu
rire.

16 Ha'e kuery rovai ma hu'y rami ambou 'rd
karuai. Hu'y nhomombaard ambou 'rd pen-
emomba agui. Ha'e rami vy karuai amoive ju
'rd peé kuery re, peé kuery gui mbojape pe'u ra
va'ekue aipe'apa vy.

17 Ped kuery re ambou 'ra karuai ha'e mymba
nhard pendera'y ha'e penderajy kuery mokan-
hymbaara. Pendere ou 'rd mba'eaxy vaikue ha'e
tuguy moéard. Kyxe revegua voi ambou 'rd pen-
dere. Xee SENHOR ae xeayvu.

6

Israel kuery mba'emo ra'angaa re rive ojerovia
okuapya re ijayvuague

1Ha'e gui ma xevy pe SENHOR ombou ju oayvu.
Ha'e vy aipoe'i:

2 — Ava ra'y, ema'¢ Israel regua yvyty ikuaia
katy, ha'e kuery re ndeayvu agua. Ha'e vy aipo're:
3Israel regua yvyty pendekuai va'e, pendu ke SEN-
HOR Nhanderuete ayvu. Po rami SENHOR Nhan-
deruete ijayvu yvyty, yvy'a, yakd ha'e yvyugua

ikuai va'e pe:* Ay xee, xee ae ambou 'rd kyxe
peé kuery re, pende'ary ta'angaa ombojeroviaaty
ikuai va'e mbovaipaara.
4 Ha'e ramo pende altar ombovaipaa 'rd, ha'e
altar heakud pord va'e rapyaty ikuai va'e voi
omopémbaa 'rd. Kyxe py ajuka uka va'ekue ae-
japa 'rd imbokuapy ta'angaa ombojeroviaague
renonde rupi ae.
5 Ta'angaa ikuai va'e renonde rupi aeja 'ra Israel
kuery retekue, ha'e rd ikdgue ma amoaimba 'rd
altar ombojeroviaague renonde rupi.
6 Ha'e gui tekoa ha'e tetd pendekuaiague ha'e javi
rupi omombaa 'rd, ta'angaa pembojeroviaague
ombovaipaa 'rd, altar pembojeroviaague ha'e javi
oitya ha'e ombovaipaa agud, ha'e ta'angaa voi
omopémbaa ha'e omombaa agud. Altar heakua
pora va'e peapyaty voi oipe'apaa 'rd, penerembi-
apokue ha'e javi ombovaipaa 'ra.
7 Ha'e gui penembyte rupi kyxe py ojuka pyre
ho'apa 'rd, xee ae SENHOR aikoa peikuaa agua.
8— Ha'eramiaviaeja 'rd hembyrekue'i, mba'eta
peé kueryregua amongue ete'i'rd oo jepe kyxe gui
yvy regua kuery ikuaia rupi, ha'e kuery yvy rupi
romoaijave.
9 Ha'e gui amboae kuery yvy rupi escravo-ra
ogueraa ague py 00 jepe va'ekue ima'endu'a ju
'rd xere. Mba'eta xee ma nda'evei ete aiko opa
mara pendepy'aa rupi xegui pejepe'a ramo, ha'e
penderexa ta'angaa anho rive oexaxe ra xegui
pejepe'a ramo. Ha'e gui ma ha'e kuery ojeguaru

* 6:3 Israel regua yvyty, yvy'a, yakd ha'e yvyugua ikuai va'e
pe Nhanderuete ijjayvu mba'eta ha'e va'e rupi ma ikuai mba'emo
ra'angaa mbojeroviaaty.

'rd ojeguil ae, opa mard ikuaia rupi nda'evei ete
va'e ojapoague re.

10 Ha'e rami vy ma ha'e kuery oikuaa 'rd xee ae
SENHOR aikoa, mba'eta ha'e kuery re mba'emo vai
ambou agua re ndaxeayvu rivei.

11Po rami SENHOR Nhanderuete aipoe'i xevy:

— Ejepopete ke, embota-mbota ndepy, ha'e vy
aipo're: “Nda'evei teve, mba'eta Israel kuery opa
mara ojeguarupy ojapoague re ho'apa 'rd kyxe py,
karuai ha'e mba'eaxy vaikue gui”, re.

12 Mba'eta mombyry rupi ikuai va'e omano 'rd
mba'eaxy vaikue gui, ha'e rd ha'e'i rupigua ma
kyxe py 'rd omano. Ha'e gui amongue hem-
byrekue ma ojokoa rd omano 'rd karuai gui. Ha'e
rami vy 'rde ha'e kuery pe xepoxyague oaxa.
13Ha'e ramo peikuaa 'rd xee ae SENHOR aikoa, peé
kuery regua ta'angaa mbyte rupi kyxe py ojuka
pyre ikuai ramo, ha'e altar ikuai va'e yvyry rupi,
yvy'd ha'e yvyty apyte ikuai va'e ha'e javi rupi,
ha'e yvyra hogue ana ha'e yvyra pordgueve ikuai
va'e guy rupi, mba'eta ha'e rupi ae opa maragua
ta'angaa pe heakud pora va'e peme'éaty ikuai.

14 Ha'e nunga ary rupi xepo amoi vy ambovaipa
'Td yvy tekoa e'ya guive Ribla peve, tekoa ikua-
iague ha'ejavirupinda'ikuaiavei agua. Ha'e ramo
peikuaa 'rd xee ae SENHOR aikoa.

7

“Opatama! Opatama!” he'iague
1 Teigue ju SENHOR oayvu ombou xevy. Ha'e vy
aipoe'i:

2— Avara'y, po rami SENHOR Penderuete ijayvu

Israel kuery yvyre: Opatama! Irundy henda rupi
ha'e ijyvy apy rupi ikuaia peve 'rd ou opa agua.
3Ha'eramivy aj¥ ma ou ma pepa agud ara. Mba'eta
pendere ambou 'rd xepoxya, rombopaga 'ra pen-
dekuaiague re, pendere ambou 'rd ojeguarupy
rupi pendekuaiague rekovia.
4 Mba'eta pendere nama'évei 'rd rogueraa jepea
rupi nei romboaxya rupi. Ha'e rami 'rgue py
pendere ambou 'rd pendekuaiague rekovia, ha'e
ojeguarupy rupi pendekuaiague ojekuaapa 'ra
penembyte. Ha'e ramo peikuaa 'ra xee ae SENHOR
aikoa.

5Po rami SENHOR Nhanderuete ijayvu:

— Ma'é, mba'emo vai ou-ouve tema 'ra.
6 Ovaé ta ma opa agud, ou ma oiny, opu'a ma
penderovai.
7Yvy regua kuery, ou ma pekanhy agua. Ovaé ma
ara, yvyty ikuai va'e ary rupi vy'aa 'rague py ovaé
ma opa mara ipy'aa agua.
8 Ay pende'dry anhoé ta xepoxya, roguereko 'rd
xepoxya rupi. Aikuaa pota 'rd pendekuaiague re,
ha'e pende'dry ambou 'rd ojeguarupy rupi pen-
dekuaiague rekovia ha'e javi.
9 Ha'e rami vy pendere nama'évei 'Td rogueraa
jepea rupi, nei romboaxya rupi. Pendekuaiague
re ae 'rd rombopaga. Ha'e ramo ojeguarupy rupi
pendekuaiague ojekuaapa 'rd penembyte. Ha'e
ramo peikuaa 'rd xee SENHOR ae ajapoague.

10 — Ma'é, ara ovaé ma ouvy. Ojekuaa ma
rombopagapa agud, mba'eta yvyra rovi'i ipotypa
ma, onhemboyvate reia voi hokypa ma.

11 Jojukaa kuery opu'd ma yvyra rovi'i nhombo-
jexavaiard. Ha'e ramo mba'eve noivei ma ha'e
kuery peguare, imba'e rei-reikue, ha'e kuery re
ima'endu'aague, nei oguerovy'aa ague ma voi.

12 Mba'eta hi'dra ou ma oiny, ovaé ae ma. Ha'e
nunga rupi mba'emo joguaa tovy'a eme, ha'e ra
mba'emo vendea ma ta'iporiau eme. Mba'eta ha'e
kuery ha'e javi re ou poxya hendy va'e.

13 Mba'eta yvy vendeare ma ndojevyvei ma 'rd
ovende va'ekue oiporu ju agud, oikove'i tei ae
ma. Mba'eta ndoiko e'yi 'rd heta va'e kuery
regua ayvu omombe'u pyre. Ha'e ramo avave
rei ndoiko pukuvei 'rd gueko vaia py onhemom-
baraetea rupi.

14 — Omonhe'da ma mimby guaxu, oguereko
katupaa ma tel joe opu'd agua katy ndooai 'r§,
mba'eta ha'e kuery ha'e javi re ou xepoxya hendy
va'e.

15 Oka rupi ma kyxe revegua ikuai, ha'e ra opy
ma mba'eaxy vaikue ha'e karuai oi. Mba'ety rupi
oiko va'ekue ojukaa 'rd kyxe py, ha'e ra tetd pygua
kuery ma karuai ha'e mba'eaxy vaikue gui 'ra opa.
16 Xapy'a rei ha'e kuery regua amongue ojava vy
00 jepe 'rd. Ha'e rami vy yvyty ary rupi 'ra ikuai,
yvyugua rupigua apykaxu rami petei-tei ipoaé rei
'rd ojejavyague gui.

17Pavé po ma ikangypa 'ra, ha'e pavé renapy'a ma
yy rami meme 'rd ikangy.

18 Ajukue voxa guigua py onhemonde 'rd okuapy
tekord ve'y anho oendu vy. Ha'e javi rova re
ojekuaa 'rd oxia, oakd voi onhopimba 'ra.

19 Ha'e kuery prata oguereko va'ekue ma omom-
bopa 'ra tape rupi, ouro eteve voi ha'e kuery pe ra

iky'apava'erami 'rd. Mba'eta SENHOR poxya arapy
ma prataneiouromavoindogueraajepei'rd. Ha'e
nunga py nda'evevei 'rd ha'e kuery okaru nei guye
omonyé agud, mba'eta ha'e nunga ma teko vai py
ho'a agua imonhepyxangaarﬁ rive.

20 Ha'e kuery ita pordgueve oguerovy'a rei va'e
py ma ta' angaa ojeguaru pyrd ojapo va'ekue,
mba'emo vai ra'angaa ombojerovia pyra guive.

21 Ha'e rami tel xee ma ha'e nunga ajapo iky'apa
va'e rami ha'e kuery pe opyta agud rami, ha'e gui
amboae regua kuery po py amboaxapa ogueraa
rive va'erd. Yvy regua heko vai rei va'e kuery pe
ete amboaxa ogueraa va'erd. Ha'e ramo ojavyky
rei'ra.

22 Ha'e kuery gui xerova arova ra omongy'apaa
rive 'td xembojeroviaaty. Ha'e py imongy'aara
kuery oike vy oipe'apa 'rd mba'emo.

23 — Tojapoa corrente jojokuaara, mba'eta
kova'e yvy tyny& ma jouguy omoéa va'ekue. Tetd
rupi voi opa mba'e vai anho oi.
24Ha'e ramo yvy regua mbyte gui ambou 'rd heko
vaive va'e hoogue pe'aard. Ha'e rami vy amomba
'rd ojerovia rei va'e kuery onhemboyvatea. Ha'e
ramo ha'e kuery pegua henda iky'a e'y va'ekue
omongy'apaa 'ra.

25 Ova€ ma imbovaipaara. Ha'e ramo ha'e kuery
oeka 'rd ikuai pora agua tei noivei ae ma.

26 Ou 'rd imbojexavaiara ha'e ayvuxe dary jevy-
jevygua. Ha'e ramo oporandu 'rd okuapy pro-
feta kuery mba'emo oexaa re, tei sacerdote kuery
ndoguerekovei lei, ha'e nhomongeta va'ety kuery
nanhomongeta kuaavei 'ra.

27 Huvixave ojae'o 'rd oiny, yvatekueve re voi oi

'rd tekord ve'y. Yvy re ikuai va'e po ma oryryipa
'rd ngyje gui. Mba'eta ambopaga 'rd ha'e kuery
ikuaiague rami ae, ha'e aikuaa pota 'rd ha'e kuery
re joe oikuaa potaa rami ae avi. Ha'e ramo oikuaa
'rTd Xee ae SENHOR aikoa.

8

Jerusalém py ojeguarupy ikuai va'e oexaague

1 Ha'e gui mboapy meme ma'etja va'e mboapy
meme jaxya py, tel nhirui araa py xero py aguapy
ainy. Xerenonde py Juda pygua nhomongeta
va'ety kuery oguapy avi okuapy. Ha'e gui aia py
SENHOR Nhanderuete omboguejy opo xe'ary.
2 Ha'e ramo ama'é rad oi petel ava ramigua tata
guigua. Iku'a guive yvy katykue ma tataendy
anho ol. Ha'e rad iku'a guive yvate katykue ma

overa va'e rami hexaka. .
3 Opo ramigua oguereko va'e ma omokuave'¢ vy

ojopy xeakare xe'aoiva'e. Ha'eramivy yvate katy
Nhe'€ xereupi heravy yvy ary rupi. Ha'e vy Nhan-
deruete guigua aexa rad xereraa Jerusalém teta re,
templo roka py oké kuaray apu'a'ia katy oi va'e
peve. Ha'e py ma ol ra'e ta'angaa Nhanderuete
nda'evei etea oendu agud rami ojapo va'e.

4 Ha'e py ojekuaa avi Israel kuery ruete rexakaa,
tekoa e'ya py hexakda aexaague rami ae ju.

>Ha'e gui ha'e va'e aipoe'i:

— Ava ra'y, ema'é ke ay kuaray apu'a'ia katy —
he'i. Ha'e ramo ha'e katy ama'é ra altar roké katy
ol ae tema ta'angaa Nhanderuete nda'evei etea
oendu agud rami ojapo va'e, jaikea'i py.

6 Aipoe'ive ju xevy:

— Ava ra'y, rexa pa ha'e kuery ojapo okuapy
va'e? Ha'e va'e ma ojeguarupy tuvixa va'e Israel
kuery apy ojapo va'e, xevygua oo iky'a e'y va'e
gui ajepe'a agud rami. Ha'e rami avi rexa ju 'rd
ojeguarupy nda'eveive va'e — he'l.

7THa'e gui oké jaikea'i katy ju xereraa. Ha'e py oo
mbotya oiva'ere oi peteikua. Ha'e vy aipoe'i xevy:

— Avara'y, ejo'o pova'e imbotya re.

8 Ha'e ramo imbotya re ajo'o ma vy ama'é ra oi
petel oké.

9 Aipoe'i xevy:

— Eike na, ha'e vy rexa 'rd ojeguarupy tuvixa
va'e ha'e py ojapo okuapy va'e — he'i.

10 Ha'e gui aike vy aexa. Ha'e rd ha'e py imbotya
jova-jovaive rupi iparapa ra'e opa maragua yvy
rupi otytyry va'e ha'e mymba ojeguarupy, ha'e gui
ta'angaa Israel kuery ombojerovia va'ety ha'e javi.
11 Ha'e va'e ta'angaara ombopara pyre renonde
rupi opu'd okuapy setenta avakue Israel kuery
mongetaa kuery regua. Ha'e kuery mbyte py hi'al
avi Safd ra'y Jazanias. Ha'e kuery petei-tel opo
py oguereko heakud pord va'e hy'a'i py okai va'e.
Heakud pord va'e rataxi ma ojeupi ovy arai rami.

12Ha'e gui aipoe'i xevy:

— Avara'y,rexa paIsrael kuery mongetaa kuery
pytliguy rupiojapo okuapyva'e? Ha'e kuery petei-
telikuai 'rd 00'i ta'angaa kuery olaty rupi. Mba'eta
ha'e kuery aipoe'i: “ SENHOR ma nanhanderexai
'rd, nopenavei ma kova'e yvy re”, he'i okuapy tel.

13Ha'e gui aipoe'ive ju xevy:

— Rexave tema 'rd ojeguarupy nda'eveive va'e
ha'e kuery ojapo okuapy va'e — he'i.

14 Ha'e gui xereraa ju SENHOR pegua 00 roké
kuaray apu'a'ia katy oi va'e peve. Ha'e py aexa
tuuete ramigua Tamuz omanoague re kunhague
oguapy reve ojae'o okuapy va'e.”
15Ha'e vy aipoe'i:

— Avara'y, rexa pa? Ha'e rami avi ojeguarupy
rexave ju 'rd kova'e gui nda'eveive va'e — he'i.

16 Ha'e gui ma SENHOR pegua oo katy ju xereraa.
Ha'e py ikuai SENHOR pegua opy oikea'i oké ha'e
altar oi va'e mbyte aexa rad vinte e cinco avakue
ikuai. Ha'e kuery ma ikupepa okuapy SENHOR
pegua templo katy, ha'e gui kuaray oua katy hova
okuapy. Kuaray omboetea rupi ikuai, kuaray oua
katy oma'é okuapy reve.
17Ha'e ramo aipoe'i xevy pe:

— Avara'y, rexa pa? Ha'e gui Juda kuery ma apy

namigua ojeguarupy ojapo va'e pe “Mba'e'y” he'i
okuapy, ha'e gui oyvy rupi joguero'a 'rd okuapy
xembopoxya rupi. Ma'é, oxi re omovaé okuapy
yvyra raka'i.
18 Ha'e ramo xepoxya rupi ae 'rd areko. Ha'e kuery
re nama'évei 'rd araa jepea rupi nei amboaxya
rupi. Ha'e gui xeapyxa py ha'e kuery ojapukai ata
tel xee naendu potai 'ra.

9

Jerusalém pygua kuery mbopagaard re
jjayvuague

* 8:14 Tamuz ma amboae regua kuery ruete ramigua. Ha'e kuery
oikuaard ma'et§ nhavd omano rd yro'y ypy'ijave, ha'e gui drapyau
py onhemboete kuerei 'rd. Imbojeroviaa kunhague ma ojae'o 'rd
okuapy omano rd, ha'e opa mara 'ra itavy rei okuapy onhemboete
juagua.

1Ha'e ramo aendu ra ojapukai atd reve aipoe'i:

— Peju ke, peé tetd pygua jukaara kuery, petei-

tel pendepo py tembiporu nhomombaara reve —
he'i.
2 Ha'e ramo ama'é ra kuaray apu'a‘ia katy oké
tuvixa va'e ol va'e gui ou okuapy mboapy meme
avakue. Ha'e kuery ma petei-tel opo py ogueru
tembiporu nhomombaard. Ha'e kuery mbyte ma
ou petel ava ijao xii rei va'e, oku'a re oguereko
voko mba'emo mboparaaty ryru. Ha'e gui ha'e
kuery oike oje'oivy vy altar overa va'e guigua
yvy'iry ovaé nhogueno'amy.

3 Ha'e gui ma Israel kuery ruete rexakaa opu'a
ovy anjoipepo va'e ikuaiva'e mbyte gui. Ha'e vy oé
ovy oké jaikea'ipeveranhe. Ha'e guiavaijaoxiirei
va'e pe SENHOR ijayvu, mba'emo mboparaaty ryru
oku'a re oguereko va'e pe ae.
4Ha'e vy aipoe'i ixupe:

— Eaxa ke eovy Jerusalém tetd mbyte rupi,
ha'e gui emoi “x” avakue ha'e kuery mbyte rupi
ojeguarupy ojapo okuapya kduxa ojae'o ha'e ipoaé
rei va'e rovare — he'i.”

5> Ha'e gui xee aendua py amboae kuery pe ju
aipoe'i avi:

— Peé voil peaxa ke peovy tetd rupi ha'e va'e
rakykue rupi. Ha'e rami vy pejojuka 'rd peovy.
Ha'e kuery re pema'é eme peraa jepea rupi nei
pemboaxya rupi.

6 Pejuka 'rd tujakue'i, kunumigue ha'e
kunhataigue'i, kyrigue'i ha'e kunhague, pemomba
peve. Ha'e rd avakue “X” py omarka pyre re ma

* 94 Apocalipse 7.3

napevaéi 'rd. Pemboypy 'rd xevygua oo iky'a e'y
va'e gui ranhe — he'l.

7Ha'e ramo ha'e kuery jypy ojuka oo renonde
rupi nhomongeta va'ety kuery ikuai va'ekue. Ha'e
gui jojukaa kuery pe Nhanderuete aipoe'ive ju:

— Pemongy'apa ke oo. Ha'e vy pemonyé oka
omanogue anho. Ha'e gui ma peé ju — he'i. Ha'e
ramo oémba vy jojukave jogueravy tetd rupi.

8Ha'e gui ha'e kuery jojukaa rupi oje'oi jave xee
ae'i apyta ha'e py. Ha'e rami vy Xerenapy'a re ai,
xXerova yvy re amovaé reve. Ha'e vy ajapukai reve
aipoa'e:

— Ai SENHOR Xeruete! Remomba ta pa Israel
regua kuery rembyrekue ha'e javi, Jerusalém ary
ndepoxya renhoéa py?

9Ha'e ramo xembovai: _ _
— Israel ha'e Juda kuery reko vaia ma tuvixa

ete. Ijyvy tyny@ ma tuguy, ha'e tetd rupi voi
ha'eve'Ja rami joguerekoa anho ikuai. Ha'e rami
tel ha'e kuery aipoe'i: “ SENHOR ma kova'e yvy
re nopenavei ma, nanhanderexai ae 'rd”, he'i
okuapy.

10 Ha'e nunga rupi ae ha'e kuery re nama'évei 'rd
araa jepea rupi nei amboaxya rupi. Ha'e rami
'rdgue py ha'e kuery aka re ae ambojeapa 'rd hem-
biapokue — he'i.

11 Ha'e gui ava ijao xii rei va'e ou, oku'a re
mba'emo mboparaaty ryru oguereko va'e. Ha'e
rami vy omombe'u vy aipoe'i:

— Ajapopa ma rejapo uka va'ekue — he'i.

10

Tapyi hexakd va'e oexaague

1 Ha'e gui ama'é rd anjo ipepo va'e kuery aka
ary rupi ojekuaa petei tenda huvixave openaaty
ramigua ita safira gui ojapo pyre.
2Ha'eramo SENHOR ijayvu avaijaoxiiva'e pe. Ha'e
vy aipoe'i:

— Tereo iruéra ikuai va'e mbyte rupi, anjo ipepo
va'e ikuai va'e mbyte peve. Ha'e vy emonyé ndepo
tapyi hexaka va'e anjo ikuaia gui. Teta ary rupi
remombopa 'td — he'i. Ha'e ramo ha'e va'e oike
ovy aexaa gui.

3 Ava oike jave ma anjo ipepo va'e templo yke
oiporu kuaa regua re ikuai. Ha'e gui petel arai
omonyé opy ja'o mbyte pygua.
4Ha'e ramove anjo ikuai va'e ary gui SENHOR rex-
akda opu'd ovy oo jaikea'i oi va'e katy. Ha'e ramo
00 ha'e javi rupi tynyé jekuaa arai. Oka rupi voi
hexak@mba oiny SENHOR po'akaa gui.

5 Anjo kuery pepo ma hevovo rei nhendu oka
apy peve, Nhanderuete Ipo'akapa va'e ijjayvu vy
onhendua rami.

6 Ha'e gui ma ava ijao Xil rei va'e pe SENHOR
ijayvu. Ha'e vy aipoe'i:

— Eru tata iruéra ikuai va'e mbyte gui, anjo
kuery ikuaia gui ae — he'i. Ha'e ramo ha'e oike vy
iruéraikuaiva'e mbyte hi'al.
7Ha'e ramo petel anjo okuave'é anjo kuery mbyte
tata ol va'e katy. Ha'e va'e oguenoe Vy ma ava ijao
xii va'e po py omol. Ha'e va'e ju ojopy vy o€ ovy.

8 Anjo ikuai va'e ma avakue po ramigua oguereko

Opepo guyry.

Irundy iruéra oexaague

9 Ha'e gui ama'é rd anjo ikuai va'e yvyry ikuai
irundy ruéra.® Petei-tel anjo ikuai va'e yvyry ma
iruéra ikuai. Iruéra ikuai va'e jaexa ra itaendy

berilo rami hexakadmba.
10 Irundyve ]aexa rd joo rami meme OJekuaa

Jaexa ra petei-tel ruéra amboae ruéra mbyte rupi
joaxa oiny.

11 Iruéra oguata vy ha'eve rei irundyve katy rei
00 agud. Amboae katy ova-ova e'y re oguata
ovy. Tenondegua ooa rupi tema amboae kuery
voi oje'ol 'rd, amboae katy ndovai guive oguata
oje'oivya rupi.

12 Anjo ikuai va'e rete ha'e javi rupi hexa oimba rei,
ikupe,ipoha'eipepoikuaiva'ere guive, ha'eiruéra
irundyve ikuai va'e re voi.

13Truéra ikuai va'e pe ma xee aendu ra “Opyryryi

va'e” 'ea. o )
14 Temimoingo kuery petei-tel ma hova irundy

va'e. Jypygua hova ma anjo rova ae, mokoia ma
ava rova, mboapya ma guary rova, ha'e ra hova
irundya ma taguato rova.

15 Ha'e gui anjo ikuai va'e ojeupive'i. Ha'e va'e
kuery ma temimoingo kuery Quebar yaka yvyry
jypy aexa va'ekue ae.*

16 Ha'e gui anjo kuery oguata ra iruéra ikuai va'e
voi oje'oi avi 'rd ha'e kuery reve. Anjo kuery ma
yvy ary OJeupl agua opepo oupi okuapy tei ha'e
kuerya gui iruéra ikuai va'e ndoi.

17 Anjo kuery opyta ramo iruéra opyta avi. Oje-
upi jogueravy ramo iruéra ojeupi avi 'rd, mba'eta

* 10:9 Ezequiel 1.5-25 * 10:15 Capitulo 1 py “Temimoingo kuery
aexa” he'ia ma anjo ipepo va'e kuery re ijayvu vy, Nhanderuete
po'akaa kuaa ukaa.

iruéraikuai va'e re ol temimoingo kuery nhe'é.

Templo gui Nhanderuete rexakda ojepe‘aague

18 Ha'e gui SENHOR rexakda ma oo jaikea'i ary oia
guiova ovy vy anjo kuery éry rupiju opyta.
19Ha'e gui xee aexa rd anjo kuery opepo ouplpa
okuapy reve O]eupl yvy gul Ha'e kuery oje'oi ra
iruéra ikuai va'e voi oje'oi avi hexeve. Opytapa
okuapy SENHOR pegua oo roké kuaray oua katy oi
va'e ary. Ha'e kuery ary rupi ma Israel kuery ruete
rexakda ojekuaa oiny.

20 Ha'e va'e kuery ae temimoingo Israel kuery

ruete oia guy rupi aexa va'ekue, Quebar yaka
yvyry. Ha'e ramo mae aikuaa anjo ipepo va'e
ikuaia.
21Ha'e kuery petei-te ma irundy hova ha'e irundy
ipepo va'e. Ha'e rd opepo guyry ma avakue rami
ipova'e.
22 Ha'e kuery rova ma Quebar yaka yvyry aexa
va'ekue rova rami. Joo rami ae ojekuaa, temi-
moingo kuery ae vy. Ha'e petei-tel ma guenonde
katy anho 'rd oguata oje'oivy.

11

Nhanderuete yvatekueve ombopaga agud re

jjayvuague

1Ha'e gui ma Nhe'é xereupi vy xereraa SENHOR
pegua oo roké& kuaray oua katy oi va'e py. Oké
jaikea'i py ikuai vinte e cinco avakue. Ha'e kuery
mbyte aexa heta va'e kuery regua yvatekueve
Azurra'y Jaazanias ha'e Benaia ra'y Pelatias.
2Ha'e vy SENHOR aipoe'i xevy:

— Ava ra'y, kova'e avakue ma mba'emo vaira
re rive jogueroayvu, ha'eve'ja rupi nhomongeta
okuapy kova'e tetd py.

3 Mba'eta ha'e kuery aipoe'i okuapy: “Novaéi teri
ri ty'y oord jajapo agud? Mba'eta kova'e tetd ma
oja rami oi, ha'e rd nhande kuery ma xo'o rami”,
he'i okuapy.™

4 Ha'e nunga rupi ndeayvu 'rd ha'e kuery rovai.
Ndee avara'y ae 'rd ndeayvu — he'i.

5 Ha'e gui xe'dry peve SENHOR Nhe'¢ oguejy vy
aipoe'i xevy:

— Emombe'u ke: Po rami SENHOR ijayvu: Is-
rael kuery, nami ae pendeayvu pekuapy, mba'eta
mba'emo re penhembopy'aa ma xee aikuaapa ae
ma.

6 Kova'e tetd rupi heta ma pejuka, ha'e tetd regua
tape ikuai va'e rupi pemonyé ma tetekue.

7 Ha'e nunga rupi Nhanderuete aipoe'i: Pejuka
ha'e tetd mbyte rupi pemombo va'ekue ae rima
X0'o rami, ha'e ra tetd ma oja rami ol. Ha'e rd peé
kuery ma roipe'apa 'rd ha'e gui.

8 Kyxe gui pekyje pekuapy va'eri kyxe ae 'rd am-
bou peé kuery re — he'i SENHOR Nhanderuete.

9 — Tetd mbyte gui xee roipe'a vy romboaxapa
'rd amboae regua kuery po py. Ha'e rami py 'rd
rombopaga.

10 Ha'e ramo pendereitya 'rd kyxe py. Israel yvy
jave rupi 'rd rombopaga. Ha'e ramo peikuaa agua
Xee ae SENHOR aikoa.

11:3 Ha'e rami ijayvu okuapy ojee anho ojeroviaa rupi, Nhan-
deruete omomba ta maa ndogueroviai vy. Tetd pe “Oja” he'l
mba'eta oexa'd tel tetd kora mba'emo vai ojoko agua re.

11 Ha'e gui kova'e tetd ma oja rami e'y 'rd ol peé
kuery pe, ha'e tetd mbyte py xo'o rami e'y 'rd
pendekuai. Mba'eta rombopaga 'rd Israel yvy jave
rupi.

12 Ha'e ramo 'rd peikuaa xee ae SENHOR aikoa.
Mba'eta xeayvuague rupi e'y pendekual xee
aipotaa ndapejapoi guive. Ha'e rami 'rdgue py
amboae regua kuery pendeyvyry rupi ikuai va'e
oipotaa rupirive pendekuai — he'i.

13 Ha'e gui xeayvu teri reve Benaia ra'y Pelatias
omano xapy'a. Ha'eramo xerenapy'a re ai, xerova
yvy re amovaé reve. Ha'e vy ajapukai ata reve
aipoa'e:

— Ai SENHOR Xeruete! Israel kuery ha'e javi ri
ty'y remomba ta? — ha'e.

Israel kuery ogueru ju agud re jjayvuague
14Ha'e gui xevy SENHOR 0ayvu ombou vy aipoe'i:
15— Ava ra'y, nderyvy kuery, neretard kuery

ae'i, ha'e Israel kuery ha'e javi pe Jerusalém pygua
kuery aipoe'i okuapy: “Peé kuery ma SENHOR gui
pejepe’apa mombyrya py. Ha'e ra orevy pe ma
kova'e yvy ome'é orekuai agud”, he'i okuapy.

16 Ha'e nunga rupi aipo're: Po rami SENHOR Nhan-
deruete ijayvu: Ha'e kuery ma mombyry aipe'a
amboae regua ikuaia rupi, ha'e amboae yvy rupi
amoai tel ha'e kuery pe xee ae aiko 'rd oo iky'a e'y
va'erd, yvy mboae rupi ooague py xapy'a'i ikuaia
ja.

17 Aipo'reve ju: Po rami SENHOR Nhanderuete
jjayvu: Xee amono'dOmba ju 'rd amboae regua
kuery ikuaia mbyte gui, arupa ju 'rd yvy araa

ukaague gui. Ha'e rami vy ha'e kuery pe ae ju 'rd
ame'¢ Israel yvy.

18 Ha'e py ojevypa ju ma vy ha'e gui oipe'apa
Td ta'angaa ojou vaipy ha'e ojeguarupy oguereko
va'ekue ha'e javi.

19 Ha'e ramo ha'e kuery pe ame'é 'rd petei'i rami
ipy'a agud, ha'e kuery re amoi 'rd nhe'é pyau.
Ha'e kuery gui amboi 'rd ikuraxd ita guigua, ha'e
hekovia ame'& 'rd kuraxo ho'o guigua,

20 xeayvua rupi ju ha'e kuery ikuai agud, ha'e xee
aipotaa omoi pord vy ojapo ete agud. Ha'e kuery
ikuai 'rd xevygua, ha'e rd xee ma aiko 'rd Tuuete.
21 Ha'e rd amboae kuery opy'a py ta'angaa ojou
vaipy ha'e ojeguarupy rive oguerovy'a va'e ma
ajapo 'rd inhaka re ae ikuaiague ojeapa agua rami
— he'i SENHOR Nhanderuete.

22 Ha'e gui ma anjo ikuai va'ekue opepo oupi
reve ojeupi, iruéra ikuai va'e voi ojeupi avi ovy
ha'e kuery reve. Ha'e rd ha'e kuery ary oime Israel
kuery ruete rexakaa yvateve rupi.

23 Ha'e gui tetd mbyte gui SENHOR rexakda oje-
upi ovy vy opyta oiny tetd gui mombyry'i yvyty
kuaray oua katy oi va'e ary.

24 Ha'e gui ma ra'u rupi Nhanderuete guigua
Nhe'&€ xereupi ju vy xereraa henoiny Caldéia yvy
re escravo-rd ogueraapa pyre ikuaia katy. Ha'e
gui ma xee ndaexavei mba'emo oexa uka pyre.

25 Ha'e gui escravo-rd ogueraa pyre ikuai va'e pe
amombe'upa SENHOR xevy oexa uka va'ekue ha'e
javi.

12

Escravo-rd ogueraa pyre Kkuery ikuaia re
jjayvuague

1 Ha'e gui ma xevy SENHOR oayvu ombou vy
aipoe'i:

2 — Ava ra'y, ndee ma xere opu'd va'e kuery
mbyte rupi reiko. Ha'e kuery ma guexa oguereko
oma'é agua va'eri ndoexai va'e, oapyxa oguereko
oendu aguad va'eri noendui va'e, mba'eta xere
opu'da rupi ae ikuai.
3Ha'e rd ndee ava ra'y, ereko katu ke nemba'e rei-
rei amboae katy reguata agud merami. Ha'e gui
ara pyve eé ha'e kuery oexaa py, amboae yvy katy
reo agud merami. Tereo nderekoa gui amboae
katy ha'e kuery oexaa py ju. Xapy'a rei ma ha'e
kuery oikuaa 'ra okuapy, xere opu'da rupi ae ikuai
va'eri.*

4 Ara py ae eraa tape py ha'e kuery oexaa py pen-
devoyird reguata agua. Ha'e gui ka'aru'ijave tereo
ha'e kuery oexaa py, amboae yvy katy amongue
oguata va'e rami.

> Ha'e kuery oexaa py embokua ndero mbotya,
ha'e e€ eovy ha'ekue rupi.

6 Pavé oexaa py 'rd rejaxei. Pytil rai'i reve 'rd
reraa. Ejeova mo'dmba eovy yvy reoa rexa e'y
agud. Mba'etandee romoilsrael kuery nderexavy
oikuaa agua — he'i.

7Ha'e rami ra xevy ojapo ukaague rami ae xee
ajapo. Ha'e rami vy ara py araa oka py amboae
yvy katy araa va'erd merami. Ha'e gui ka'aru'i
jave xepo py ae ambokua xero mbotya. Pytli ma

* 12:3 Ezequiel ma oguata ete agud re'y ijayvu, ha'e kuery pe
Nhanderuete guigua oikuaa uka agua rive.

jave xee aé vy pavé oexaa py xekupe re amoimba
Xevoyi araa va'era.

8 Ha'e gui ko'égue ju xevy SENHOR oayvu ombou
vy aipoe'i:

9— Avara'y, Israel kuery xere opu'd okuapy va'e
noporandui teve ndevy: “Mba'e tu ndee rejapo
reiny?” nde'i okuapy?

10 Aipo're ha'e kuery pe: Po rami SENHOR Nhan-
deruete ijayvu: Kova'e ma Jerusalém pygua hu-
vixa ha'e Israel kuery ha'e javi oikuaa agua.

11 Aipo're: Xee aikoa ma peé kuery peikuaa agua.
Xee ajapoague rami ae peé kuery re ojapoa 'ra.
Ha'e ramo escravo-ra pendereraa 'rd amboae yvy
katy pendekuai agua.

12 ped kuery ruvixa pe€ kuery mbyte oiko va'ekue
voi ogueraa 'rd ovoyi okupe re ae. Pytiijave 'ra oé.
Ha'e va'e 0o jepe agud ma ombokuaa 'ra teta kora.
Ojeova mo'dmba 'rd ovy yvy ooa oexa e'y agua.

13 Ha'e rami tei hi'dry rupi aipyo 'ra xekya, ha'e
ramo ho'a 'rd xenhud py. Araa uka 'rd BabilOnia
yvy katy, caldeu kuery yvyre ae. Ha'eramiteiha'e
va'eyvy ndoexavei rd, omano peve ha'e py ae oiko
tel,f

14 Ha'e ra hexevegua kuery oipytyvda rupi ikuai
va'ekue ma amoaimba 'rd yvytu ikuai va'e oipejua
katy, ixupegua xondaro kuery guive. Ha'e kuery
rakykue rupi aekyi uka 'rd kyxe.

15Ha'e ramo oikuaa paveé 'rd xee ae SENHOR aikoa,
amboae regua ikuaia rupi araa uka vy amboae
yvy rupi amoaimba ramo.

T 12:13 Huvixa Zedequias ndoexai raka'e Babil6nia yvy, mba'eta
ha'e py ovaé e'y mbove hexa omombua (2 Reis 25.7).

16 Ha'e rami avi amongue ete'i 'rd aeja kyxe gui
00 jepe va'ekue, karuai ha'e mba'eaxy vaikue
gui guive, amboae regua ikuaia rupi ha'e kuery
omombe'u agud ojeguarupy ojapoague ha'e javi.
Ha'e ramo oikuaa 'rd xee ae SENHOR aikoa — he'l.

17 Ha'e ramo xea py SENHOR oayvu ombou vy
aipoe'i:

18— Avara'y, rekyje reve 'rd re'ureiny mbojape,
ha'e reryryipa ha'e nanderekoraveia py rey'u 'rd

vy.
19Ha'e rami vy aipo're 'rd yvy re ikuai va'e kuery
pe: Po rami SENHOR Nhanderuete ijayvu Israel
yvy re Jerusalém pygua kuery ha'e javi pe: Pe'u
'rd mbojape napenderekoraveia py, ha'e pey'u ra
yy penhemondyipa reve, mba'eta pendeyvy gui
oipe'apaa 'rd mba'emo ikuai va'ekue ha'ejavi, ha'e
pygua kuery ojapo vaiague ha'e javire.

20Ha'e rami vy tetd ikuai va'ekue ho'apa 'ra ivaipa
reve, yvy voi ombovaipa pyre 'ra opyta. Ha'e ramo
peikuaa 'rd xee ae SENHOR aikoa — he'i.

21 Ha'e gui xevy SENHOR oayvu ombou vy
aipoe'ive:

22 — Ava ra'y, mba'e nunga ayvu tu nami peé
kuery pemombe'u va'ety Israel yvy re? Mba'eta
aipopeje: “Are teri ha'e va'e dra ovaé agud, ayvu
SENHOR ombou va'ekue ndojeupityi 'rde guive”,
peje.
23Ha'e nunga rupi aipo're ha'e kuery pe: “Po rami
SENHOR Nhanderuete ijayvu: Xee ajapo 'rd ha'e
va'e ayvu rupi pendeayvu ve'y agua rami, Israel
kuerya rupi nomombe'uavei 'rd. Mba'eta ara ovaé
ma ouvy Xee SENHOR ayvu ha'e javi ojeupitypa
agua”, 're ha'e kuery pe.

24 Mba'eta Israel kuery mbyte rupi ndoikovei ma
'rd anhetégua e'y oexa ra'u va'e, nei nhombotavya
rupiimba'ekuaa va'e.

25 Mba'eta Xxee SENHOR ae xeayvu 'rd, ha'e ramo
ayvu xee amombe'u va'e ma are'l e'y 'rd oiko.
Mba'eta xere pepu'd rei va'e kuery, pekuave teri
reve xeayvu rd, ha'e ayvu amombe'u va'ekue oiko

'rd — he'i SENHOR Nhanderuete.
26 Ha'e gui Xevy pe telgue ju SENHOR oayvu om-

bou vy aipoe'i:

— Avara'y, ma'é, Israel kuery aipoe'i okuapy

“Ezequlel pe oexa ukaa va'ekue ma mbovy rei e'y
ara reguard, ayvu omombe'u va'e ma raka'eve ra
teri oiko va'erd”, he'i okuapy.
28 Ha'e nunga rupi aipo're ha'e kuery pe: Po rami
SENHOR Nhanderuete ijayvu: Xeayvu peteive ma
voi ndarei 'rd, ha'e ayvu amombe'u va'e oiko 'rde
— he'i SENHOR Nhanderuete.

13

Profeta kuery ramigua rive rovai ijayvuague

1 Ha'e gui ma xevy SENHOR oayvu ombou vy
aipoe'i:

2 — Ava ra'y, ndeayvu Israel pygua profeta
kuery rovai, mba'eta ha'e kuery ma oaka gui rive
ayvu omombe'u vy “Pendu SENHOR ayvu”, he'i 'rd
okuapy.

3 Po rami ijayvu SENHOR Nhanderuete: Nda'evei
ete 'rd profeta kuery hi'arandu e'j va'e pe, mba'eta
ha'e kuery ma onhe'é ae gui 'rd ijayvu mba'eve
oexae'yre.

4 Israel kuery, penderegua profeta kuery ma
aguara'i tetd ivaipaague rupi ikuai va'e rami rive.

> Mba'eta ha'e kuery ma nomoatyrdi Israel kuery
retd kora pa'li, nei kora ndojapo retavei guive peé
kuery retd rupi, SENHOR poxya ara py peé kuery re
opu'd okuapy va'e rovai pei ata agua.

6 Ha'e kuery ma anheté rupi e'y oexa ra'u, ha'e
nhombotavya rupi imba'ekuaa 'rd okuapy.
Mba'eta “ SENHOR ae ijayvu”, he'i 'rd okuapy
xee namboui va'eri. Ha'e kuery oard okuapy tel
oayvuague oiko agua.

7 Ha'e kuery anheté rupi e'y oexa ra'u, nhomb-
otavya rupi rive imba'ekuaa guive. Mba'eta “
SENHOR ae ijayvu”, he'i 'rd okuapy xee ndaxeayvui
va'eri.

8 Ha'e nunga rupi po rami SENHOR Nhanderuete
jjayvu:

— Anheté rupi e'y mba'emo pexa ra'u, ha'e
penhombotavya rupi penemba'ekuaa ramo xee
aiko peé kuery rovai, he'i SENHOR Nhanderuete.

9 Ha'e gui xepo amokuave'é 'rd profeta kuery an-
heté rupi e'y oexa ra'u ha'e nhombotavya rupi
imba'ekuaa va'e rovai. Ha'e rami rire ha'e kuery
nomongetavei 'rd xevygua kuery, hery noivei 'ra
kuaxia Israel kuery rery oia re, nei ndoikevei 'ra
guive Israel yvy re. Ha'e rami rd peikuaa 'rd xee

ae SENHOR Penderuete aikoa.
10 Mba'eta ha'e kuery ma xevygua kuery mbotavy-

paa rupi ikuai. Ha'e vy “Mba’eve ndoikoi 'ra@”,
he'i 'rd okuapy, opa mardgua oiko ta va'eri. Kora
ojapoa nhavd profeta kuery omoxii rei rive 'ra.

11 Ha'e nunga rupi imoxiia kuery pe “Kora ho'apa
ta ma” 're. Mba'eta oiko 'rd oky ja'ea. Peé aman-
dau kuery, pe'a ke, ha'e gui ndee yvytu guaxu,
eipeju.

12 Ha'e gui ne'exa, kora ho'a ma jave “Mamo tu
opyta xii va'e ha'e va'e py pemoxiiague?” 'ea 'rd
pendevy.

13 Ha'e nunga rupi po rami SENHOR Nhanderuete
ij ayvu: Xepoxya rupi ambou 'rd yvytu guaxu, oky
ja'eanhombopagaara ha'e amandau jojukapaara,
amomba agua.

14 Ha'e rami vy aitypa 'ra kora pemoxii va'ekue,
ajapo 'rd yvy py rive itui agud, ha'e aexa uka 'ra
ijjytard va'ekue. Kora ho'a ramo pekanhymba 'ra
iguy rupi. Ha'e ramo peikuaa 'rd xee ae SENHOR

aikoa.
15Ha'e rami py aexa ukapa 'rd xepoxya kora rovai,

pemoxii rive va'e kuery rovai guive. Ha'e vy
aipoa'e 'rd pendevy: “Kora ma noivei ma, imoxiiare
kuery okanhymba avi.

16 Ha'e va'e kuery ma Israel pygua profeta kuery,
mba'eta Jerusalém tetd re mba'eve ndoikoi 'rda
rami ijayvu, opa mardgua oiko ta va'eri”, he'i SEN-
HOR Nhanderuete.

Kunhague profeta ramigua rive rovai

jjayvuague

17— Avara'y, xevygua kunhague regua ma oaka
gui rive omombe'u SENHOR guigua. Eiko ke ha'e
kuery rovai, ndeayvu guive ha'e kuery rovai,
18 ha'e vy aipo're: Po rami SENHOR Nhanderuete
jjayvu: Nda'evei ete 'rd peé kunhague opa
mardgua poapy kuaa ha'e tova mo'aa joo rami e'y-
e'V pajerd pejapo va'e pe, nhonhe'é pendea katy
guara pejopy agud rive! Tyrd pa pemokanhyxe vi
xevygua kuery nhe'é, ha'e rd amboae kuery ma
peraaxe pendejeupe guara?

19 Peé kuery ma xevygua kuery mbyte naxem-
boetei pekuapy, petel po'i cevada ha'e petel pegue
mbojape rekovia rive. Ha'e rami vy pejuka 'ra
okuave agud rami ikuai va'ekue, ha'e rd omano
agud rami ikuai va'ekue ma ndapejukai. Xevygua
kuery pe pendeapu rive, apu oenduxe vai okuapy
ramo.

20 — Ha'e nunga rupi po rami SENHOR Nhan-
deruete ijayvu: Ma'é, xee ma aiko pajera pejapo
va'e rovai, mba'eta ha'e va'e py nhonhe'é pejopy
guyra mbo'aa rami. Ha'e rami vy aipe'apa 'rd pen-
depo gui, ha'e guyraramiaraajepepa rd nhonhe'é
pejopy va'ekue.

21 Pendegui amondoropa avi 'rd pendeova mo'da
peiporu va'ety. Ha'e rami vy xevygua kuery araa
jepepa 'rd pendepo gui. Ha'e rami rire ha'e kuery
nonhembojavei 'rd pendere pejopy ve'y agua.
Ha'e ramo peikuaa 'rd xee ae SENHOR aikoa.

22 Pendeapua rupi pemomboriau heko pora va'e
kuery py'a xee namomboriau ukai va'eri, ha'e ra
heko vai va'e po ma pemombaraete, ha'e kuery
tape vai gui ojepe'a e'y agud, tekove oupity e'y
agua.

23 Ha'e nunga rupi ndapexavei 'rd anheté rupi
e'Jgua, napenemba'ekuaavei 'rd guive. Xevygua
kuery araa jepepa 'rd pendepo gui. Ha'e ramo
peikuaa 'rd xee ae SENHOR aikoa.

14

Ta'angaa mbojeroviaa kuery ombopaga agudre
jjayvuague

1 Ha'e va'e rire xea py ovaé Israel regua
nhomongeta va'ety kuery. Ha'e kuery ovaémba
ma vy oguapy okuapy xerenonde.

2Ha'e ramo SENHOR oayvu ombou vy aipoe'i xevy:

3 — Ava ra'y, kova'e avakue ma opy'a py ae
omopu'd okuapy ta'angaa ombojerovia agud. Ha'e
nunga ma guenonde py oguereko riae teko vai py
ojeity uka agud. Xapy'a rei nda'u xee aeja 'ra ri
ha'e kuery oporandu uka agua xevy? Any.

4 Ha'e nunga rupi ha'e kuery pe ndeayvu vy
aipo're: Po rami SENHOR Nhanderuete ijayvu: Is-
rael kuery va'e regua ma ta'angaa omopu'a 'rd
opy'a py ae, ha'e gui ha'e nunga teko vai py ojeity
uka agud oguereko teri reve ou 'rad profeta oia py
oporandu agud. Ha'e kuery ou ramo xee SENHOR
ae ambovai vy xeayvu 'rd ta'angaa mbovy rei e'y
oguerekoa re.

5 Ha'e rami aiko 'rd xejeupe guard ajopy ju agud
Israel kuery py'a, ta'angaa re oje'oi vy xegui
ojepe'apa rire.

6 — Ha'e nunga rupi aipo're Israel kuery pe: Po
rami SENHOR Nhanderuete ijayvu: Pejeko rerova
ke, ha'e pejepe'a ta'angaa pereko va'e gui. Pen-
dekupe ke ojeguarupy pereko va'e ha'e javi katy.

7 Mba'eta Israel kuery va'e regua, e'y vy Israel
yvy re amboae regua ikuai va'e tei xegui ojepe'a
Vy opy'a py ae omopu'd 'rd ta'angaa, ha'e gui ma
teko vai py ojeity uka agua oguereko teri reve ou
'rd profeta oia py ixupe oporandu uka agua xevy.
Ha'e va'e ma xee SENHOR ae 'Td ambovai.

8Ha'e va'e avakue rovai arova 'rd xerova ajou vaia

rupi. Ha'e rami vy ajapo 'ra ojojai ha'e ayvu vai

pyra, xevygua kuery mbyte gui aipe'a 'rd guive.
Ha'e ramo peikuaa 'ra xee ae SENHOR aikoa.

9 Ha'e gui xapy'a rei petel profeta mba'emo
omombe'u 'rd ojekorea rupi, ha'e va'e ma xee
SENHOR ae ambotavy uka ra ijayvu. Ha'e rami tel
hexe xepo amokuave'é vy aipe'a 'rd xevygua Israel
kuery mbyte gui.

10 Ha'e rami rd mokoive re 'rd ol ojejavyague re
opaga agud: xevy pe oporandu ukarive va'e opaga
'rd, profeta ramigua opagaa rami avi.

11 Ha'e ramo Israel kuery xea gui ojepe'a ve'y
agud, nonhemongy'avei agua gueko vaia ha'e javi
py. Ha'e ramo xevygua 'rd ikuai, ha'e rd xee ma
Tuuete 'rd aiko — he'i SENHOR Nhanderuete.

Nhanderuete ha'evea rami nhombopaga agud
reijayvuague

12 Ha'e gui teigue ju SENHOR oayvu ombou xevy.
Ha'e vy aipoe'i:

13— Ava ra'y, xapy'a rei petei yvy regua kuery

ojejavy 'rd xerovai nda'evei ete va'e ojapoa py.
Ha'e ramo ha'e kuery rovai xepo amokuave'é vy
ha'e kuery pe ndajou ukavei 'rd ho'u va'erd. Ha'e
rami vy ha'e kuery re ambou 'rd karuai avakue
ha'e mymba kuery amomba agud ha'e va'e yvy
gui.
14 Ha'e va'e yvy re mboapy avakue, Noé, Daniel
ha'e J6 ikuai tei guekove anho ha'e kuery ogueraa
jepe 'rdgue gueko porda re — he'i SENHOR Nhan-
deruete.

15 — Ha'e gui ma xapy'a rei ha'e va'e yvy re
xee ambou 'rd mymba inhard va'e nhomombaara.
Ha'e ramo ha'e va'e yvy ombovaipa pyre ae 'ra

opyta, ha'e inhard va'e kuery gui avave rei ndoax-
avei 'rd ha'e rupi.

16 Ha'e gui anheté ete xee ae rekove rupi aura
vy aipoa'e: Ha'e va'e yvy re ha'e va'e mboapyve
avakue ikuai tel ndogueraa jepei 'rdgue gua'y neil
guajy kuery ma voi. Ha'e kuery anho'i 'rdgue 00
jepe, ha'e rd yvy ma ombovaipa pyre 'rdgue opyta
— he'i SENHOR Nhanderuete.

— Ha'e rami e'y vy xapy'a rei ha'e va'e yvy

re kyxe ambou vy aipoa'e 'rd: “Kyxe, eaxa ke ha'e
va'e yvy rupi, avakue ha'e mymba kuery amomba
agua”, ha'e ra.
18 Anheté ete xee ae rekove rupi aura vy aipoa'e:
Ha'e va'e yvy re ha'e va'e mboapyve avakue ikuai
tel ndogueraa jepei rdgue nel guay nel guajy
kuery ma voi. Ha'e kuery anho'i 'rague oo jepe —
he'i SENHOR Nhanderuete.

19— Ha'e rami e'§ vy ha'e va'e yvy rovai xapy'a
rei ambou 'rd mba'eaxy vaikue, e'§ vy anhoé
'Td Xepoxya tuguy moéard ambou vy, ha'e gui
amokanhymba agud avakue va'e mymba kuery.
20 Anheté ete xee ae rekove rupi aura vy aipoa'e:
Ha'e va'e yvy re Noé, Daniel ha'e Jo ikuai tel
ndogueraa jepei 'rdgue gua'y nel guajy kuery.
Gueko poraa re guekove anho 'rague ogueraa jepe
— he'i SENHOR Nhanderuete.

21 Mba'eta SENHOR Nhanderuete aipoe'i:

— Jerusalém tetd re katuve ma avakue ha'e
mymba kuery okanhy 'rd, nhombopagaara
irundyve regua ambou ramo: kyxe, karuai,

mymba inhard va'e ha'e mba'eaxy vaikue.™

* 1421 Apocalipse 6.8

22Ha'e rami te hembyrekue opyta 'ra mbovy'i ete.
Ha'e va'e kuery ma ogueraa jepe rd gua'y ha'e
guajy kuery Ha'e gui ma pe€ kuerya py ju ovaé
ramo pexa 'rd ha'e kuery reko mba'emo vai ojapo
rd. Ha'e ramo pendepy'a pord ju 'rd mba'emo vai
Jerusalém re ambou va'ekue ha'e javi gui.

23 Ha'e rami py ha'e kuery penembopy'a pora ju
'rd pexa ramo ha'e kuery reko mba'emo vai ojapo
rd. Ha'e gui ma peikuaa 'rd rive e'y Jerusalém re
mba'emo val ambouague — he'i SENHOR Nhan-
deruete.

15

Yxypo 'ygue re Jerusalém tetd ombojojaague
1Ha'e gui SENHOR oayvu ombou vy aipoe'i xevy:

— Ava ra'y, yxypo 'ygue ma amongue henda
py nda'u amboae yvyra ka'aguy re ikuai va'e gui
ha eveve va'e?

3 Yxypo 'ygue nda'u pejou 'rd mba'emo pejapo
agua? Tyrd pa oo mbotya re pemo'a 'rd imoiny,
mba'emo peupi imoiny agua?

4 Any, yxypo 'ygue ma tata py pemombo rive 'ra
okai agua. Ha'e gui xapy'a rei ijapy'i jovaive re,
ha'e mbyte rupi voi okaipa ma ramo ha'eve 'ra
teve peiporu agua mba'emo pejapo agua?

5 Ha'e nunga rupi ne'exa, okai e'§y mbove
mba'everd ndovarei va'ekue ma tata py okai
rire katuve ma ndovarei, tapyill rive opyta rire.
Ha'e nungakue gui nda'eve 'rd mba'emo pejapo
agua.

6Ha'e nunga rupi yxypo 'ygue yvyra ka'aguy rupi
ikuai va'e mbyte gui peru va'ekue tata py pe-
mombo rivea rami avi Xee voi ajapo 'ra Jerusalém
pygua kuery re — he'i SENHOR Nhanderuete.

— Ha'e rami vy ha'e kuery re aikuaa pota 'ra
ambopaga agud. Xapy'a rei tata gui ha'e kuery
va'e regua oo jepe tei tata omomba nho 'rd. Ha'e
rd peikuaa 'rd xee ae SENHOR aikoa, ha'e kuery re
aikuaa pota ramo.

8 Ha'e rami vy ambovaipa 'rd ha'e kuery yvy, teko
vai rupi anho ikuai rire — he'i SENHOR Nhan-
deruete.

16

Jerusalém pygua kuery itavy reia re ijayvuague
1Ha'e gui SENHOR oayvu ombou vy aipoe'i xevy:
2— Avara'y, ndeayvu ke Jerusalém pygua kuery

pe ojeguarupy ojapo okuapya re.

3 Ha'e vy aipo're: Po rami SENHOR Nhanderuete
ijjayvu Jerusalém tetd pe:* Cananeu kuery yvy re
neramoi kuery ikuaia py ae reiko'i raka'e. Nderu
ma amorreu, ha'e rd ndexy ma heteu raka'e.
4Ha'e gui ndetui'ia dra py ma nepuru'd ndojayaai
raka'e, yy py nanemoakyai guive ndeky'a'o agua,
juky py nandekytyai, nel nanenhovaai raka'e
ajukue py.

5 Avave rei nanemboaxyai vy ndere noma'éai
raka'e ha'e rami opena agud. Ha'e rami 'rague
py reiko'ia dra py nemomboa raka'e mba'ety rupi
rive, ndegui ojeguaru paveé vy.

* 16:3 Kova'e capitulo py Jerusalém tetd re Nhanderuete ijayvu,
petei kunha re ombojoja vy.

6 — Ha'e nunga rupi ndea'i rupi xee aaxa vy
aexa nderuguy re remy-remyi rejupy rd. Ha'e
vy ndevy pe aipoa'e va'ekue: “Nderuguy re teri
ndetui tel eikove. T4, nderuguy re teri ndetui tel
eikove tema”, ha'e va'ekue.

7 Ha'e gui ma xee romboetave mba'ety henhoi
pyaupaa rami. Ha'e ramo ndeyvate, ndetuvix-
ave reovy vy nepora ete. Nekard ojeapo, nde'a
voi ipuku. Ha'e rami tel ndepire rei teri, neren-
hemondei vy.

8 Ha'e gui ndea katy'i rupi aaxa avy vy roexa ra
ovaémara'erejoayvu agud ara. Ha'eramo nde'ary
aipyo xeao puku apy'i, ndepire reia anhova agua.
Ha'e vy ndevy pe aura reve ajapo xereve guara.
Ha'e rire xera'yxyra reiko — he'it SENHOR Nhan-
deruete.

9 — Ha'e gui ma yy py rombojau vy roiky'a'opa
nderuguy gui, ha'e gui roikyty azeite py.

10 Romonhemonde avi ao ombojegua pyre py,
ndepy reguard ame'é mba'emo pirekue iporave
va'e guigua, romoku'axa ajukue ipereri'i va'e py,
romonheovamba guive ajukue seda guigua py.
11Rombojeguapa avi poapy regua py voi, ndeaju'y
re amoi guive mbo'y.

12 Nexi re ma rombojegua petel ojere'i va'e py,
romonamixd, ha'e neaka re ma aka regua ipora
va'e amol.

13 Ha'e rami py ouro ha'e prata py ndejeguapa.
Ndeao ma ajukue pereri'i, seda guigua ha'e om-
bojegua pyre py. Romongaru trigo iporéve, ei
ha'e azeite py. Ha'e ramo nepora ete vy huvixave
ra'yxy rami reiko.

14 Yvy regua ikuaia rupi ndereko oendupaa

nepord ete rd, mba'eta ndevaikuea noi, ndere
xerexakda amoirire — he'i SENHOR Nhanderuete.

15— Ha'e rami tel nepora reia re rive rejerovia
vy ndetavy reia rupi reiko, ndereko pavé oendu
rd. Ha'e rami vy oaxa va'e pe rei renheme'é ixupe
guara rive.

16 Ha'e rami vy ajukue rereko va'ekue regua
reiporuyvy'd ary ombojerovia atyra joegua e'y-e'y
pyta va'e py rembojegua vy. Ha'e py ma ndetavy
rei. Ha'e va'e nunga ma nda'evei ae oiko agua.
171ta pordgueve, ouro ha'e prata ndejeguard ame'é
va'ekue remboi vy ava ra'angaara rejapo. Ha'e
rami vy rejejavy ha'e nunga re.

18 Ha'e nunga ndeao ombojegua pyre remboi avi
vy ta'angaa renhovdmba. Ha'e gui azeite ha'e
heakud pord va'e ame'é va'ekue ma ta'angaa
renonde py remoi.

19 Ha'e gui tembi'u ame'é va'ekue, trigo iporave
va'e, azeite ha'e el romongaruague voi remoimba
ha'e nunga renonde py heakud porave va'e reve.
Ha'e rami ete rejapo reikovy — he'i SENHOR Nhan-
deruete.

20 — Ha'e ramigua aryve nememby kuery ha'e
ndepi'a kuery xera'yague ae reraa avi vy rejuka
uka ta'angaa pe rive oapya py. Ha'e rami ete
ndetavy reia nda'u mba'e e'y'i ri?

21 Mba'eta xera'y kuery rejuka uka vy ta'angaa pe
remboaxapa tata py reapy reve.

22Ha'e rami ojeguarupy rejapoa ha'e ndetavy reia
ha'e javi py nderexaraipa nekunhatai ra guare re,
ndepirereiha'e nandeaoireve nderuguy py remy-
remyirejupy jave guare re guive.

23 SENHOR Nhanderuete aipoe'ive ju:

— Nda'evei, nda'evei ete 'rd ndevy! Mba'eta opa
mardgua ha'eve'y va'e rejapo ma rire
24 tetd mbyte ha'e javi rupi ae ju rejapo rembo-
jerovia atyrd, altar-rd heta guive rejapo.
2> Mba'eta ndea py tape ojerea ikuai va'e ha'e
javirupirejapo altar-ra, neporaague remongy’ apa
vy. Ha'e rami vy oaxa va'e pe rei tema reipe'a
neretyma, tavy rei rejapove tema reovy vy.
26 Ndetavy rei avi ndea katygua kuery Egito
guiguara'y kuery hete guaxupareiva'ereve. Ha'e
rami py xembopoxy agua rami remboetave tema
ndetavy reia.
27Ha'e nunga rupi ae nderovai amoi xepo ndeyvy
namboetaive vy. Romboaxa avi filisteu kuery
ndere ija'e'y va'e kuery pe, ha'e kuery oipotaa
rami rei nderereko agud, opa mara rei reikoa gui
ha'e kuery ojeguaru rire.
28 Assiria pygua ra'y kuery reve voi ndetavy rei,
ha'e rami reiko agud anho tema nda'eveive vy.
Ha'e kueryreve ndetavyreiva'eri nderepytu'uxei.
29 Ha'e rami 'rdgue py Canad yvy ha'e javi rupi
ndetavy reive tema Caldéia yvy peve. Ha'e rami
tel nderepytu'uxei ae tema.

30 Ha'e gui ma SENHOR Nhanderuete aipoe'ive
ju:

— Ha'e rami reikoa py ndepy'a re nekangya
anho oi, kunha tavy rei oxi kuaa e'y va'e rami
reiko vy.
31Ha'e rami vy tetd rupijaikea'i nhavo rupirejapo
reikovy ombojerovia atyrd, ha'e ra tetd mbyte rupi
ma altar-ra rejapo. Ha'e rami avi kunha tavy rei
rami e'y guive reiko, mba'eta perata re'y ndetavy

reivy.

32Ta'yxy itavy reiva'e rami ae reiko, ome 'rague py
avakue mboae omovaé va'e rami rive.

33 Mba'eta kunha tavy rei pe ma mba'emo ome'€a
'rd, ha'erdndee mamba'emoreme'érivepajepi'ra
repenaa kuery pe, ndea katy opa rupi gui ou agua
ndereve itavy rei agua.

34 Ha'e nunga rupi ndetavy reia py kunha tavy
rei rami e'y reiko, mba'eta itavy rei agua ndereka
okuapy va'e ndevy mba'emo ome'8 'rdgue py ndee
ae mba'emo reme'é 'rd ha'e kuery pe — he'i.

35— Ha'e nunga rupi kunha tavy rei reiko va'e,
endu ke SENHOR ayvu.
36 Po rami SENHOR Nhanderuete ijayvu: Repenaa
kuery reve opa mara ndetavy rei reikovy ndepire
reia rupi. Ha'e gui ta'angaa remopu'd va'ekue
pe ojeguarupy anho rejapo, mba'eta ha'e nunga
pe nememby kuery ha'e ndepi'a kuery rejuka vy
remoé huguykue.
37 Ha'e nunga rupi ma'é, aj ma amboatypa 'rd
ndere opena va'ekue ha'e repenaa va'ekue ha'e
javi, ndere ija'e'y va'e kuery ha'e javi reve.
Nderovai ae ambou 'rd opa rupi gui. Ha'e rami
vy ha'e kuery renonde py rombopire reipa 'rd ha'e
kuery pavé nderexa agua.
38 Ha'e rami vy xee rombopaga 'rd itavy rei va'e
ha'e jojukaare ombopagaa rami. Ha'e vy ro-
moingo axy 'rd xepoxy ha'e nda'evei etea rupi.
39 Ha'e rami vy romboaxa 'rd ha'e kuery po py.
Ha'eramo ha'e kuery oitypa 'rd ombojerovia atyra
ha'e altar-rd rejapo va'ekue. Omboipa 'rd ndeao,
oipe'apa 'rd guive ita pordgueve ndejeguaague.

Ha'e rami vy ndereja 'rd ndepire rei ha'e nan-
deaoveireve.

40Ha'e gui ma ha'e kuery heta ombou 'rd nderovai
guard. Ha'e ramo ndeapipa 'rd okuapy ita py, kyxe
py ndepyxo 'rd guive.

41 OQapypa 'rd oo ndea py ikuai va'e, ha'e gui
nembopaga rd mbovy e'y kunhague oexaa py.
Ha'e rami vy amombytu'upa 'rd ndetavy reiague,
ha'e ramo mba'eve nereme'évei ma 'rd ndetavy rei
agua.

42 Ha'e rami vy mae anhenhandu pord ju 'ra
ndevy xepoxyague ha'e nda'evei ete aikoague gui.
Apytu'u ete 'rd, ndevy ndaxepoxyvei agua rami.
43 Mba'eta nekunhatai rd guare re
nanema'endu'avei vy ha'e rami ete xembopoxy
rire, ay nde'dry ambou 'rd reikoague rekovia,
ojeguarupy rejapoague aryve rejapo ve'y agua
ha'e rami ete ha'eve'§ va'e — he'l SENHOR
Nhanderuete.

— Ha'e gui a§ gui ma ijayvuxe va'e meme 'rd
nderovai aipoe'i: “Oxy rami ae avi 'rd imemby voi
oiko”, he'l 'ra.

45 Mba'eta ndee ma ndexy ramigua ae ju, mba'eta
ndexy ma ome ha'e omemby kuery gui ojeguaru
raka'e. Ha'e ndekypy'y kuery rami ae avi reiko,
mba'eta ha'e kuery ma ome ha'e omemby kuery
guiojeguaruva'ekue meme. Ndexy ma heteu, ha'e
rd nderu ma amorreu raka'e.

46 Ha'e gui nderyke ma Samaria tetd, kuaray
apu'a‘ia katy hekoa omemby kuery reve. Ha'e ra
ndekypy'y ma Sodoma tetd, kuaray puku-a katy
omemby kuery reve hekoa va'e.

47Ha'e gui ndee ma ha'e kuery rami avi reiko ha'e

kuery ojeguarupy ojapoa ha'e javi rupi. Ha'e rami
anho e'y, ha'e kuery rami ete reikoa aryve ma ha'e
kuery gui renhemongy'ave tema reikoa ha'e javi
rupi.

48 Ha'e nunga rupi anheté ete xee SENHOR Pen-
deruete xee ae rekove rupi aura vy aipoa'e:
Sodoma tetd omemby kuery reve ma ndaeko vai
raka'e ndee tyke nememby kuery reve pendereko

vaia rami ete. .
49 Mba'eta po rami ma ndekypy'y Sodoma heko

vai: Omemby kuery reve ojejou pord reia rupi
tembi'u ndoatai ha'e ovy'a rei va'eri peteive henda
py noipytyvdi iporiaukue'li ha'e ojexavai va'e
kuery.

50 Ha'e rami vy xerenonde rupi ojeguarupy anho
ojapo okuapy ojejoupordreiarupi. Ha'eramoha'e
nunga aexa vy aipe'apa vyvoi ikuaiague gui.

51 Ha'e gui Samaria tetd ma ndee rejejavya
ramigua nel mbyte rupi peve ndojapoi. Mba'eta
ndee ma ndekypy'y kuery aryve rejapove tema
heravy ojeguarupy, ha'e rami vy ndejegui
remboeko pordve ndekypy'y kuery, opa mba'e
vairejapoa py rive.

52 Ha'e gui ma ndere oi 'rd ndetavyague gui rexi
agud. Rejapo ndekypy'y kuery nombopagaaive
agud rami, mba'eta ha'e kuery gui ojeguaruvepy
py rejejavy rd ndegui ha'e kuery heko poréave.
Ha'e nunga rupi rexivoi, ndere tol rexia, ndejegui
ndekypy'y kuery nerembopaga ukaive ra.

53 — Ha'e gui amoingo pora ju 'rd ndekypy'y
kuery, Sodoma ha'e imemby kuery reve, Samaria
imemby kuery reve guive. Ha'e kuery reve ndee
voiromoingo pora ju 'rd,

>4 ha'e rami reikoague ha'e javi gui rexia oi agud
ha'e kuery rembopy'a pora ju agua rami.
55 Ha'e gui ndekypy'y kuery Sodoma ha'e Samaria
imemby kuery reve jypy ikuai pordague rami ae
ju ikuai ramo ndee ha'e nememby kuery voi pen-
dekuai pord ju 'rd jypy pendekuaiague rami ae.
56 Ha'e gui rejejou pord rei vy ndeayvu rei va'ekue
ndekypy'y Sodoma re,
57 ndereko vaia ndojekuaai teri jave. Ha'e gui ay
ma ndere voi ha'e kuery re rami avi Siria ha'e
Filistia pygua kunhague ijayvu rei okuapy, ijyvyry
rupi ikuai va'e ha'e javi voi.
58 Mba'eta ndere oi 'rd repaga agua opa mara
reikoague ha'e ojeguarupy rejapoague re — he'i
SENHOR.

59 Mba'eta po rami SENHOR Nhanderuete ijayvu:

— Xee ma ndere ajapo 'rd ndee ae rejapoague
rami, mba'eta ndee ma remboyke rive aura vy
xXereve guara ajapo va'ekue.

60 Ha'e rami tel xema'endu'a nho 'rd nekunhatai
jave py xereve guard ndevy ajapo va'ekue re. Ha'e

rami vy ndevy ajapo ju 'rd xereve guara raka'e ra
peve oiva'era.

61 Ha'e va'e dra py reikoague re nema'endu'a vy
reximba 't ndekypy'y kuery removaé vy. Mba'eta
nderyke ha'e ndekypy'y ikuai va'ekue ma ndevy
ame'é 'rd nememby kuery rami, va'eri xereve
guarad ajapo va'ekue rami vy e'y ta'vy.

62 Mba'eta ndevy pe ajapo 'rd xereve guard, ha'e
peikuaa 'rd@ xee ae SENHOR aikoa,

63nema'endu'a ha'e reximba agud, ha'e romo'yvyi'i
rire rejejou pord reia rupi ve'y ndeayvu agua,

reikoague ha'e javi gui roperdoapa rire — he'i
SENHOR Nhanderuete.

17

Mba'emo re ombojojaa rupi mokoti taguato ha'e

uva'y omombe'uague

1Ha'e gui xevy SENHOR oayvu ombou vy aipoe'i:

— Ava ra'y, emombe'u petel ayvu mba'emo re

rembojoja vy Israel kuery oikuaa agua.
3 Ha'e vy aipo're: Po rami SENHOR Nhanderuete
jjayvu: Oiko petel taguato tuvixa va'e. Ipepo ha'e
hague ma ipuku, hague ma joo rami e'j-e'y pyta
va'e. Ha'e va'e ma Libano yvy re ou. Ha'e vy oipe'a
heravy yary rovapy.
4Yvyra rovapy omondo heravy vy ogueraa petel
yvy mba'emo vendea ikuaia py. Mba'emo vendea
kuery reta py ae oeja ovy.
5 Ha'e gui henhoigue pendeyvy guigua ju ogueraa
vy onhoty petel yvy poraa py. Ojopy vy onhoty yy
reia py, yy rembe rupi yvyra ikuai va'e rami oiko
pord agua.
6 Ha'e va'e ma yvate vy uva'y hovana rei va'e oiko.
Nda'yvatei rei va'eri hakd ma taguato-a katy ova
oiny, iguy rupi hapo pord guive. Ha'e rami vy
uva'y ete oiko, haka pora ha'e hoky pyau guive.

7— Ha'e gui oiko taguato tuvixa va'e mboae.
Ha'e va'e ma ipepo puku va'e, hague reta guive.
Ha'e ramo ha'e katy ju ova uva'y rapo, haka guive.
Hi'yvypy guive oo ha'ea katy, onhemoaky uka vy.
8Yvy porda py, ha'e yy anho oia rupi onhot{ haka
ha'e hi'a reta agua, ha'e uva'y iporave va'e oiko
agua.

9 Aipo're: Po rami SENHOR Nhanderuete ijayvu:
Ha'e va'e uva'y oiko pord 'rd teve? Taguato
jypygua ou vy nomondoroi 'rd teve hapo, ha'e
ndojayai 'rd ri hi'a, hogue ha'e ipyau jevy va'ekue
ipirupa agud? Mba'eta imbaraete e'y va'e, avakue
mbovy'i ete tei oapo'opa 'Ta.

10Ha'e gui amboae henda py onhot{ ramo ha'e py
nda'u oiko pord 'rd ri? Any, mba'eta yvytu kuaray
oua katy oipeju ramo ipirupa rive rd. Hi'yvypy
guive 'rd ipirupa ovy.

11 Ha'e ramo xevy pe SENHOR oayvu ombou vy
aipoe'i:

12— A¥ ma aipo're xere opu'd rei va'e kuery pe:
Ndapeikuaai teve mba'erd pa kova'e nunga oikoa?
Ma'é, Babilonia pygua huvixa Jerusalém tetd re ou
vy oipe'a heravy raka'e huvixave ha'e yvatekueve
ikuai va'ekue. Babilbnia tetd katy ogueraapa.

13 Ha'e vy huvixave ra'y kuery regua petei ojou
vy hexeve ojapo petei rami ikuai agud, oura
uka guive. Ha'e gui ijyvy gui ogueraapa ipo'aka
va'ekue

14 openaa ha'e javi rupi yvyive'i agud nonhem-
boyvatevei agud rami. Ha'e rami avi petel rami
ikuai agud regua ojapo va'ekue rami ikuai va'e
rire okuave'i nho 'rague.

15 Ha'e rami tel ha'e va'e huvixa ma Babildnia
pygua huvixa rovai opu'a vy guembiguai kuery
omondouka raka'e Egito katy, kavaju ha'e heta
avakue ogueru agud ha'e gui. Ha'e rami ete
mba'emo vai apoare nda'u oo jepe 'rd ri? Petel
rami ikuai agud ojapo pyre ombovaipa rire nda'u
00 jepe 'rd teve?

16 Any, anheté& ete xee SENHOR Penderuete xee ae
rekove rupi aura vy aipoa'e: Ha'e va'e omano 'ra
Babilonia yvy py, huvixard moiare yvy py ae, ha'e
oiapy ae'rd omano, ouraague ha'e peteiramiikuai
agud ojapoague ombovaipa rire.

17Ha'e rad Egito pygua huvixa Faraé ma ixondaro
ha'e hexegua kuery heta tel noipytyvdi Ta joe
opu'da py, mba'eta tetd rovai yvy omboaty 'ra kora
ary rupi oaxa agud jojuka retaa rupi.

18 Mba'eta ouraague omboyke, ha'e petei rami
ikuai agud jopopyy rata reve ojapo va'ekue ombo-
vaipa vy ha'e nunga ha'e javi ojapo raka'e. Ha'e
nunga rupiae ndoo jepei ra.

19 Ha'e nunga rupi anheté ete xee SENHOR Pen-
deruete xerekove rupi aura vy aipoa'e: Xerery
rupiouraague omboykeague ha'e petei rami ikuai
agud ojapo va'ekue ombovaipaague ma ajapo 'ra
inhaka re ae ojeapa agud rami.

20 Ha'e rami vy hi'dry aipyo 'rd xekya, ha'e vy
ambo'a 'rd xenhud py. Babilonia yvy katy araa uka
vy ha'e pyaikuaa pota 'rd xerovaiopu'dreiaguere.
21 Hexeve ojava va'ekue, ixondaro kuery ha'e javi
reve ojukapaa 'rd kyxe py. Ha'e rd okuave'i va'e
ma amoaimba 'rd yvytu ha'e javi oipejua katy. Ha'e
ramo peikuaa 'rd xee SENHOR ae Xeayvuague.

— Po rami SENHOR Nhanderuete aipoe'i: Xee
ma telgue ju aipe'a 'ra petel yary rovapy anhoty
agud. Haka ipordvea gui ajaya Td ipyauvea ol
va'ekue, ha'e gui petei yvyty yvateve ha'e iporave
va'e ary ju 'rd anhoty.

23 Israel regua yvyty re ae 'rd anhot{. Ha'e ramo
haka reta ha'e hi'a pord 'rd. Ha'e rami vy yary

ipordve va'e 'rd oiko. Iguyry ma opa marédgua
mymba kuery ikuai 'rd. Haka rupi ma kuaray'aa
py opa mardgua guyra ju 'rd onhemboaity okuapy.
24 Ha'e rami rire yvyra ikuai va'e ha'e javi oikuaa
'rd Xee SENHOR ae yvyra yvatekueve reitya aiko,
ha'era yvyigueve ma ambo'yvate va'e. Yvyra pyau
amombiru va'e, ha'e rad ipirukue ma ambopyau ju
va'e. Xee aipoa'eague Xee SENHOR ae ajapo ju.

18

Petei-tel gueko re ae oikuaa pota agud re

jjayvuague

1Ha'e gui SENHOR oayvu ombou vy aipoe'i xevy:

— Mba'exa tu peé kuery Israel yvy re mba'emo

oiko va'e pexa vy aipopeje: “Tuu kuery uva aky
ho'urire ta'y kuery rai ju nda'evei”, peje?
3 Anheté ete xee SENHOR Penderuete xerekove
rupi aura vy aipoa'e: Pova'e ayvu ma nape-
mombe'uvei ma 'ra Israel yvy rupi.
4 Mba'eta temimoingo nhe'é ha'e javi ma xevygua
meme. Tuu kuery nhe'é ha'e ta'y kuery nhe'é voi
xevygua ae. Ojejavy va'e ae omano 'ra.

5— Ha'e gui xapy'a rei petei ava heko pora va'e
vy ojapo 'rd ha'evea ramigua joguerekoa py.
6 Ha'e rami vy ndo'ui 'rd xo'o yvyty ary rupi
ta'angaa pe ome'é mbyre, nel noma'éi 'rd guive
Israel kuery ta'angaa oguereko va'e re, ndoguero-
jejavyi 'rd oirii ra'yxy, nei nonhembojai 'rd kunha
guekore oiva'ere.
7 Nombojexavai 'rd avave rei, mba'emo oiporu
va'ekue ome'd kuerei 'rd iporukaare pe,
na'imondai 'rd, guembi'u omboja'o 'rd okaruxe

va'e pe, ha'e omonhemonde 'rd guive ijao e'j va'e
kuery.

8 Ha'e va'e ma operdata oiporu uka rire nom-
boekovia retavei 'rd, hi'dryve ndojopyi 'rde. Ojoko
'rd opo ha'eve'ja rami ojapo e'y agud, ha'e vy
avakue re oikuaa potaa py ha'evea rami meme 'ra
joguereko anheté€ ete rupi.

9 Ha'e va'e Xxeayvu aeja va'ekue rupi vy ojapo 'rd
aipota va'e, ha'evea rami meme 'rd oiko. Ha'e
gui ma ha'e va'e heko pora va'e oikove 'rd — he'i
SENHOR Nhanderuete.

10 — Ha'e gui xapy'a rei ha'e va'e oguereko 'rd
gua'y imonda va'e, jojukaa, e'y vy ha'e nunga va'e
rei tema guyvy kuery pe ojapo va'e.
11Ha'e va'e ma peteive ojapo 'rd va'ekue ndojapoi.
Ha'e rami 'rdgue py ho'u 'rd xo'o yvyty ary rupi
ta'angaa pe rive ome'é mbyre, oguerojejavy 'rd
oirli ra'yxy,

12 ombojexavai 'rd iporiaukue'i ha'e oipotapa
rei va'e, imondaa rupi 'rd oiko, nome'évei
ojerureague, ta'angaa re rive oma'é, ojeguarupy
anho ojapo,

13 perata oiporu uka rire ojopy retavexe 'rd guive.
Ha'e gui ma ha'e va'e nda'u oikove 'rd? Ndoikovei
'rde. Ha'e ramigua ojeguarupy ha'e javi ojapo rire
ojukaa 'rd, ha'e hexe ae 'rd ol huguy omoéague re
opaga agua.

14 — Ha'e gui a§ ma, xapy'a rei oiko 'ra peteil
ta'y nguu ojejavy ra oexapa tei ha'ekue ramigua
ndojapoi va'e.

15 Ha'e rami vy ndo'ui 'rd xo'o yvyty dry rupi
ta'angaa pe ome'é mbyre, noma'éi 'rd ta'angaa Is-

rael kuery oguereko va'ere, oirti ra'yxy ndoguero-
jejavyi 'rd guive.

16 Ne1 nanhomomboriau rei 'rd, nome'é e'yi 'ra
ojerureague, na'imondai 'rd, guembi'u omboja'o
'rd okaruxe va'e pe, omonhemonde 'ra ijao e'y
va'e,

17 opo ndoipe'a e'yi 'rd iporiaukue'i pe, perata
oiporu uka rire nomboekovia retavei 'rd, hi'aryve
ndojopyl 'rd, ojapo 'rd guive Xee aipota va'e
Xeayvuague rupi oiko vy. Ha'e va'e ma nomanoi
'rd nguu ojejavyague re. Oikove 'rde.

18 Ha'e rd tuu ma ojukaa 'rd heko vaiague re,
jokorea rupi oiko rire, oirli kuery gui imondaa
rupi, ha'e heta va'e kuery mbyte rupi ha'eve'ya
ramigua ojapo guive rire.

— Ha'e rami tel peporandu 'rd: “Mba'e re tu
ta'y ndopagai 'rd nguu ojejavyague re?” peje 'ra.
Ha'e rami mba'eta ta'y ma teko pora ha'e ha'evea
ramigua ojapo oikovy, ha'e xeayvuague omoipora
vy ojapo avi oikovy. Ha'e nunga rupi ae oikove ra.
20 Mba'eta ojejavy va'e ae 'rd omano. Ta'y ma
ndopagai 'rd nguu ojejavyague re, nel tuu ma voi
ndopagai 'rd gua'y ojejavyague re. Heko pord va'e
re o 'ra teko pord rekovia, ha'e gui heko vaiva'ere
ma o1 'rd gueko vaiague re opaga agua.

21 — Ha'e rami avi xapy'a rei ojejavy va'ekue
ojeko rerova 'rd ojejavyague ha'e ]av1 gui, ha'e
Xeayvuague omoi pordmba vy ojapo 'rd teko pora
ha'e ha'evea ramigua. Ha'e rami vy oikove 'r§,
nomanoi 'rae.

22 Ha'eve'Ja ramigua ojapoague re ma
na'ima'endu'aavei rd. Teko pord rupi oiko rire
oikove 'ra.

23 Mba'eta xee nda'u arovy'a ri heko vai va'e
omano rd? Any, Xee aipota ojejavyague gui ojeko
rerova oikove agud — he'i SENHOR Nhanderuete.

24— Ha'e rami tei xapy'a rei heko pora va'ekue
ma gueko pordague gui ojepe'a vy ojejavy ju 'rd,
heko vai va'e ojeguarupy ojapoa rami avi ojapo
oikovy vy. Ha'e va'e nda'u oikove 'rd teve? Any,
mba'eta teko pord rupi oikoague ha'e javi re
na'ima'endu'aavei 'rd. Ha'e va'e omano 'rd gueko
vai ha'e ojejavy reia py.

25— Ha'eramiteiaipopeje 'ra: “ SENHOR reko ma
ha'eve'ja ramigua”, peje 'rd. Ay ma Israel kuery,
pendu ma: Xereko nda'u ha'eve'ya ramigua teve?
Peé kuery reko e'y teve ikaré-karé va'e?

26 Ha'e nunga rupi xapy'a rei heko pora va'ekue
ma gueko pordague gui ojepe'a vy teko vai rupi
anho ri oiko vy omano 'rd ha'e nunga py. Gueko
vaia py ae 'rd omano.

27Ha'e rami tel xapy'a rei heko vai va'e ma gueko
vaiague gui ojeko rerova vy teko pord ha'e ha'evea
ramigua anho ri ojapo vy ojapo 'rd onhe'é oikove
agua rami.

28 Mba'eta ojee ae oikuaa pota vy teko vai rupi
oikoague gui ojeko rerova ri vy oikove 'rd, no-
manovei rée.

29 Ha'e rami tel Israel kuery ma “ SENHOR reko
ma ha'eve'Jaramigua”, he'i okuapy. Xereko nda'u
ha'eve'ja ramigua teve? Israel kuery, peé kuery
reko e'y teve ikaré-karé va'e?

30 — Ha'e nunga rupi Israel kuery, xee roikuaa
pota 'rd petei-tel reko re — he'i SENHOR Nhan-
deruete. — Pejeko rerova ha'e pejepe'a ke pen-

deko vaia ha'e javi gui. Ha'e ramo 'rde teko vai
napendereltyvel

31 Ha'e rami vy peipe'a pendejegui pendereko vaia
ha'ejavi, ha'e gui pendejee pemoIuka penekuraxd
pyaurd ha'e penenhe'¢ pyaurd. Mba'eta Israel
kuery, mba'e re 'rd tu pemano?

32 Mba'eta xee ma ndarovy'ai peteive pemano ra.
Ha'e nunga rupi pejeko rerova peikove agua —
he'i SENHOR Nhanderuete.

19

Guary re Israel kuery ombojojaague

—Ha'e gui ndeayvu keIsraelreguayvatekueve
pe omboaxy va'e rami.
2 Ha'e vy aipo're 'rd: Mard ramigua tu pendexy
raka'e? Petei guary kunha guary kuery mbyte
oiko, ha'e gua'y kuery mbyte onheno oupy va'e.
Ha'e va'e ma omongakuaa gua'y kuery.
3 Petel gua'y oguereko va'ekue tuja ma vy
imba'ejuka kuaa, avakue ho'upa peve.
4Ha'e ramo ha'e nunga omombe'ua rad yvy regua
ikuai va'e oendupa okuapy. Ha'e rami vy ombo'a
yvykua ha'e kuery ojapo va'ekue py. Ha'e vy ty'ai
re ogueraa Egito yvy katy.
> Ha'e ramo ixy guary kunha va'e ma gua'y oard
va'ekue ogueraa ra nda'evei oikovy. Ha'e rami vy
gua'y mboae ju omongakuaa.
6 Ha'e ramo ha'e va'e ju tuja guary kuery mbyte
rupi. Ha'e vy imba'ejuka kuaa, avakue ho'upa
peve.
7 Avakue ojukaa rupi ojapo reta avi imeve'y
agud, ha'e teta ikuai va'e omombytapa tekoa ve'y.

Ha'e ramo okorord ra yvy regua kuery oendu vy
ndaekoravei rei okuapy.

8 Ha'e rami vy yvy regua kuery ha'ea katy ikuai
va'e onhemboatypa okuapy hovai. Ha'e rami vy
hi'ary rupi kya omombo vy ombo'a yvykua ojapo
va'ekue py.

9 Ty'ai py ojopy vy ombo'a nhua py. Ha'e rami vy
Babilonia pygua huvixaa py ogueraa. Ha'e py ma
omboty petel henda ikorapa va'e py, Israel regua
yvyty rupiijayvua noenduavei agua.

Uva'y re ju ombojojaague

10 — Ha'e gui pendexy ma uva'y yaka yvyry
onhot§ mbyre rami oiko. Yy reia py onhot{a rire
hi'a pord, haka reta guive.

11 Hakd ma imbaraete raxa, huvixa po pyguara.
Ha'e vy haka ha'e hoguepa reve yvateve ovy ra
paveé rei oexa okuapy yvate etea.

12 Ha'e rami tel opoxy reve omondoroa, ha'e yvy
rupi oitya. Ha'e ramo hi'a ma yvytu kuaray
oua katy gui oipeju va'e omombirupa. Haka
mbaraetekue ma omopémbaa ra ipirupa. Ha'e gui
tata py ju oapypaa.

13Ha'e gui a§ ma tekoa e'{a py rive ju onhot{a yvy
piru reia ha'e yy noia py.

14 Ha'e gui petel haka tuvixave'i va'e gui ma tata
ou vy omomba hi'a. Ha'e ramo hexe noivei haka
imbaraete va'e huvixa po pyguara — he'i.

— Porami 'rd reronhemboaxy, ha'e peronhem-
boaxy pavé agua.

20

Egito yvy gui Israel kuery oo rire ojeguarupy
rupi ae tema ikuaia re ijayvuague

1Ha'e gui sete ma'etja ha'e petel nhirui jaxyare,
dez araa py ma Israel regua nhomongeta va'ety
kuery jogueru xea py, SENHOR pe oporandu uka
agud. Ha'e rami vy oguapypa okuapy xerenonde.
2Ha'eramo xevy pe SENHOR ombou oayvu. Ha'e vy
aipoe'i:

3— Ava ra'y, ndeayvu ke Israel regua nhomon-
geta va'ety kuery pe. Ha'e vy aipo're: Po rami
SENHOR Nhanderuete ijayvu: Peé kuery pa xevy
peporandu ukaxe vy peju? Anheté ete xee SENHOR
Penderuete xee ae rekove rupi aura vy aipoa'e:
Nda'evei peé kuery peporandu uka agua xevy.
4Ha'e gui ndee ava ra'y, ndeayvu ta pa ha'e kuery
reko vaia re? Eikuaa uka ke ha'vy tamoi kuery
ojeguarupy ojapoague.
> Ha'e vy aipo're: Po rami SENHOR Nhanderuete
jjayvu: Israel kuery xejeupe guard aiporavo vy
Xepo aupireve aurava'ekue Jaco ramymino kuery
pe ajekuaa uka reve. Egito yvy re ikuai jave xepo
aupi reve ha'e kuery pe aura vy “Xee ma SENHOR
Penderuete”, ha'e va'ekue.

6 Ha'e va'e dra xepo aupi reve ha'e kuery pe aura
Egito yvy gui aipe'apa agud re, petel yvy ha'e
kuery peguard aiporavoague py araa agua, kamby
ha'e ei ndoataia ha'e yvy jave gui iporéavea py.

7 Ha'e rami vy aipoa'e ha'e kuery pe: “Petei-
tel peipe'a 'rd pendejegui mba'emo ojeguarupy
pexaxe vai va'ekue. Penhemongy'ave eme Egito

pygua ta'angaa pembojeroviaa py. Mba'eta xee ae
ma SENHOR Penderuete aiko”, ha'e va'ekue.

8 Ha'e rami tel ha'e kuery naxenhe'dé renduxei
vy opu'dmba okuapy xerovai. Ha'e rami vy
mava'eve rei ojegui ndoipe'ai ojeguarupy oexaxe
vai va'e, ndojepe'ai guive Egito pygua ta'angaa
ombojeroviaa gui.

— Ha'e ramo xee aipoa'e va'ekue ha'e kuery ary
xepoxya anhoé agul re, ha'e kuery pe xepoxya
aexa ukapa peve Egito yvy re ikuaia py.
9Ha'e rami tel amboae rami ju ha'e kuery re ajapo
xerery amboete ukaa rupi vy, Xxerery re yvy regua
jjayvu rei e'§ agud ha'e kuery yvy re xevygua
kuery ikuaia rupi, mba'eta yvy regua kuery oexaa
py ae xevygua kuery pe ajekuaa uka rire Egito yvy
gui aipe'apaa py.

10 Ha'e rami vy aipe'apa Egito yvy gui, ha'e tekoa
e'Va katy ju araa.

1THa'e kuery pe ame'é xeayvua, aikuaa uka guive
aipota va'e. Ha'e va'e ma avakue ojapopa ri vy
okuave 'rd ha'e va'e rupi.

12Ha'e kuery rekora ame'é avi sdbado dra omboete
agud, xee aeko mbo'e agud, ha'e gui ha'e kuery
oikuaa agud xee SENHOR ae iky'a'oa aikoa.

13 Ha'e rami tei Israel kuery ma tekoa e'ya py araa
ague py ju opu'dmba okuapy xerovai. Ha'e rami vy
nda'ikuaixei xeayvuague ha'e aipotaa aikuaa uka
va'ekue rupi, ha'e va'e avakue ojapopa vy okuave
'rd va'eri. Ha'e rami vy opa mba'e py omongy'a
okuapy sadbado ara pyguard aeja va'ekue. Ha'e
nunga rupi tekoa e'y pyve xeayvu ha'e kuery ary
xepoxya anhoé agud re, amokanhymba ete agua.
14 Ha'e rami tei ha'e kuery re amboae rami ju

ajapo xerery amboete ukaa rupi vy, xerery re yvy
regua kueryijayvureie'y agud, ha'e kuery yvy gui
xevygua kuery aipe’ apa rire.

15Ha'e rami vy tekoa e'ya py ju xepo aupireve ha'e
kuery pe aura va'ekue ijyvyra va'ekue py araa ve'y
agud re, kamby ha'e ei ndoataia ha'e yvy jave gui
iporavea py.

16 Mba'eta ha'e kuery ndojapoxei okuapy
Xeayvuague, aipotaa rami nda'ikuaixei guive,
sdbado ara pyguara amoi va'ekue voi omongy'apa,
mba'eta okuraxd py ta'angaa kuery re rive
oje'oixe.

17Ha'e rami tei ha'e kuery re ama'é aperdoaa rupi,
amokanhymba 'rdgue py, namomba etei tekoa e'ya
rupi ikuaia py.

— Ha'e rami tef ha'e kuery ra'y kuery pe ma
xeayvu tekoa e'ya py. Ha'e vy aipoa'e va'ekue:
“Peiko eme penderu kuery ikuaiague rupi, pejapo
eme ha'e kuery oipotaa rami, penhemongy'a eme
guive ha'e kuery ta'angaa oguereko va'e rupirive.
19 Mba'eta xee ae ma SENHOR Penderuete aiko.
Pendekuai ke xeayvuague rupi, ha'e pemoi pora
Xee aipota va'e pejapopa agua.

20 Pemboete sdbado dra pyguara aeja va'ekue,
mba'eta of 'rd xee roeko mbo'e agud, xee ae
SENHOR Penderuete aikoa peikuaa agud”, ha'e
va'ekue.

21 Ha'e rami tel ta'y kuery voi opu'dmba okuapy
xerovai. Ha'e rami vy Xeayvuague rupi nda'ikuai,
nomoi pordi guive aipota va'e, ha'e va'e avakue
ojapopa vy okuave 'ra va'eri. Ha'e rami rague py
omongy'apa rei okuapy sabado ara pyguara aeja
va'ekue.

— Ha'e rami rire xee xeayvu ha'e kuery ary
Xepoxya anhoé agud re, tekoa e'Ja py ikuaia py
ha'e kuery pe xepoxya aexa ukapa peve.
22Ha'e rami tei xerery amboete ukaa rupi vy xepo
ajoko va'ekue, xerery re yvy regua kuery ijayvu
rei e'y agud ha'e kuery oexaa py xevygua kuery
aipe'aparire.

23 Ha'e rami vy tekoa e'Ja py xepo aupi reve
ha'e kuery pe aura yvy regua kuery ikuaia rupi
amoaimba agud re, ijyvy ha'e javi rupi.

24 Mba'eta xevygua kuery ndojapoi karamboae
Xeayvuague, nda'ikuaixei  aipotaa  rami,
omongy'apa sabado ara pyguard aeja va'ekue,
ha'e ta'angaa nguu kuery oguereko va'ekue oexa
vy oendu avi ombojeroviaxea.

25Ha'e nunga rupi ha'e kuery pe aeja uka amboae
regua ayvu ipord e'y va'e rupi ikuai agud, ha'e
heko mboaera ha'e va'e rupi ikuai agua va'ekue'y.
26 Ha'e rami vy aeja ta'angaa pe mba'emo ome'éa
py onhemongy'apa rei agud, gua'y kuery oiko
ypy'l va'ekue tata py oapya py. Ha'e rami ikuai
agud aeja namboekordvei agud, xee ae SENHOR
aikoa oikuaa pavé agua.

27— Ha'e nunga rupi ndee ava ra'y, ndeayvu ke
Israel kuery pe. Ha'e vy aipo're: Po rami SENHOR
Nhanderuete ijjayvu: Peneramoi kuery ma pova'e
py ju opu'a rei okuapy xerovai.

28 Mba'eta yvy ha'e kuery pe ame'¢ agud re xepo
aupireve auraague py araa ma rire tel, ha'e kuery
petel yvya yvate va'e, e'y vy petel yvyra hogue
ana va'e oexa nhavd ha'e py rive mba'emo ome'é
okuapy ta'angaa pe, heakud pora va'e omoi ha'e

mba'emo rykue onhoé& okuapy xembopoxy agua
ramirive.

29 Ha'e ramo xee aipoa'e ha'e kuery pe: “Mba'e
yvyty tu kova'e, ha'e katy pe€ kuery peo pekuapy
agua?” ha'e va'ekue. Mba'eta hery ma Yvyty
Ombojeroviaaty oia, kova'e ara peve.

30 Ha'e nunga rupi ay aipo're Israel kuery pe:
Po rami SENHOR Nhanderuete ijayvu: Peé kuery
voi penhemongy'apa pekuapy, peneramoi kuery
rami ae ju. Mba'eta peé kuery ju pendetavy tema
ojeguarupy ha'e kuery oguereko va'ekue rupi peo
VY.

31 Mba'eta aj peve penhemongy'apa 'rd ta'angaa
pe mba'emo peme'da py, pendera'y kuery ae
peapy vy guive. Ha'e rami tei Israel kuery, peju ri
ty'y xevy peporandu uka vy? Anheté ete xee SEN-
HOR Penderuete xerekove rupi aura vy aipoa'e:
Peé kuery ma nda'evei ae xevy peporandu uka
agua.

32 peé kuery aipopeje: “Ore ma yvy regua kuery
reko rami 'rd orekuai yvyra ha'e ita guigua rive
rombojeroviaa rupi, amboae yvy re ikuai va'e
reko rami”, peje. Ha'e rami tei peneakd gui rive
ha'e rami pendekuaixea ndoikoi 'rée.

33 Mba'eta anheté ete xee SENHOR Penderuete
xerekove rup1 aura vy aipoa'e: Pe€ kuery re
Xepo'aka 'rd xepo aupi vy xXxepo'akaa aexa uka
reve, xepoxya anhoéa rupi.

34 Ha'e rami vy roipe'apa ju 'rd yvy regua kuery
ikuaia mbyte romoaiague gui, romboatypa ju 'rd
yvy pendekuaiague gui. Xepo aupi vy xepo'akaa
aexa uka reve 'rd ajapo, xepoxya anhoéa rupi
guive.

35Ha'e rami vy yvy regua ikuaia katy ju rogueraa
'rd tekoa e'Jakaty rami. Ha'e guiha'e py ma aikuaa
pota 'rd peé kuery re, jova re nhama'é reve.

36 Mba'eta Egito regua tekoa e'{a rupi peneramoi
kuery re aikuaa potaague rami ae ju peé kuery re
voi aikuaa pota 'rd — he'i SENHOR Nhanderuete.

37— Ajapo 'rd xepopoka guyry rupi peaxa agud

rami. Ha'e rami vy romo'arandu 'ra xereve guara
ajapo va'ekue rami vy.
38 Penembyte gui aipe'apa 'rd xere opu'd ha'e nax-
enhe'€ rendui va'ekue. Ha'e kuery ikuaiague yvy
gui aipe'a tei ndooi 'ra Israel yvy re. Ha'e ramo
peikuaa 'rd xee ae SENHOR aikoa.

39 — Ha'e rd peé Israel kuery pe xee SEN-
HOR Penderuete aipoa'e: Naxenhe'é renduxei vy
tapeo, petei-tel pendekuai ta'angaa pe rive ay ha'e
raka'eve'li peve. Ha'e rami tel pemongy'a reive
eme xerery iky'a e'y va'e, ta'angaa pe mba'emo
peme'éa py.

40 Mba'eta xevygua yvyty iky'a e'y va'e, Israel
regua yvyty yvatevea ary ma Israel kuery ha'e javi
'rd xembojerovia okuapy — he'li SENHOR Nhan-
deruete. — Ha'e va'e yvy re ae 'rd ha'e javive
xembojerovia. Ha'e py ma xXee arovy'a ju 'rd. Ha'e
py ae aipota 'rd mba'emo xevy peme'€, mba'emo
pereko va'e jypygua ipordgueve, mba'emo iky'a e'y
va'e guive.

41 Yvy regua kuery mbyte gui roipe'a vy
pealmbaague gui romboatypa ju rire xee rojou
pord 'rd heakud pord va'e rami. Ha'e ramo yvy
regua kuery oexaa py aikuaa uka 'rd iky'a e'j va'e

aikoa, peé kuery pendekuaia rupi.”
42 Ha'e gui Israel yvy re roguerupa ma ramo
peikuaapa 'rd xee ae SENHOR aikoa, ha'e va'e yvy

Xepo aupireve peneramoikuery pe ame'g aguare
auraague py ae.

43Ha'e py ma penema'endu'a 'rd mba'emo vai rupi
pendekuaia py penhemongy'apaague re. Ha'e
rami vy pejeguaru rd pekuapy pendejegui ae,
pendereko vaia rupi pendekuaiague re.

44Ha'e gui xerery amboete ukaa rupi vy romboaxy
juramo peikuaa 'rd xee ae SENHOR aikoa. Mba'eta
Israel kuery, pendeko vaiague re norombopa-
gavel 'rd, opa mara pendekuaiague re'y guive —
he'i SENHOR Nhanderuete.

Kuaray puku-a katygua kuery rovati ijayvuague

45 Ha'e gui SENHOR oayvu ombou ju vy aipoe'i
Xevy:

46 — Ava ra'y, ema'é kuaray puku-a katy, ha'e
vy ndeayvu ha'e kuery rovai. Emombe'u xeayvu
ka'aguy kuaray puku-a katygua rovai.*

47 Ha'e vy aipo're ha'e py ikuai va'e pe: Pendu
ke SENHOR ayvu. Po rami SENHOR Nhanderuete
jjayvu: A¥ ma amoendy 'rd tata pendea py
yvyra pyau ha'e ipirukue ha'e javi mokanhyara.
Ndoguevei 'rd tata rendy. Ha'e rami 'rdgue py
penderova okaipa 'rd kuaray puku-a katy guive
jjapu'a'ia katy peve.

48 Pavé avakue oikuaa 'rd xee SENHOR ae imoend-
yare aikoa. Ndoguevei rde — he'l.

49 Ha'e ramo xee aipoa'e:

* 20:41 2 Corintios 6.17 * 20:46 Apy ma profeta ijayvu
Jerusalém tetd ha'e Judéia yvy regua kuery re.

— Ai SENHOR Xeruete! Ha'e kuery ijayvu 'ra
xere: “Ha'e va'e e'J ri ty'y ayvu rive mombe'uaty
oiko?” he'i 'rd okuapy xevy — ha'e.

21

SENHOR guigua kyxe re ijjayvuague

1Ha'e gui xevy SENHOR oayvu ombou vy aipoe'i:

2 — Ava ra'y, ema'¢ Jerusalém katy. Ha'e vy
ndeayvu ha'e kuery ombojeroviaaty ikuai va'e
rovai. Emombe'u xeayvu Israel yvy ha'e javi

rovai.
3 Ha'e vy aipo're: Po rami SENHOR Nhanderuete

jjayvu: Ma'é, peé kuery rovai aiko. Ha'e rami vy
xekyxe aekyi 'rd hyru gui penembyte gui amomba
agud heko pora ha'e heko vai va'e guive.

4 Mba'eta penembyte gui amomba 'rd heko pora
ha'e heko vai va'e. Xekyxe aekyi 'rd hyru gui
temimoingo ha'e javi rovai rupi, kuaray puku-a
katy guive jjapu'a‘ia katy peve.

>Ha'e ramo oikuaa pavé agua xee SENHOR ae hyru
gui xekyxe aekyi va'ea, hyru py noi jevyvei 'ra
guive.

6 — Ha'e nunga rupi ndee ava ra'y, nepoaé
nhendu ke. Ha'e kuery oendua py nepoaé nhendu
'rd ndepy'a py nda'evei ete reve.
7Ha'e gui ha'e kuery oporandu 'ra ndevy: “Mba'e
re tu ha'e rami ete nepoaé ri?” he'i 'rd ndevy. Ha'e
ramo aipo're 'rd: “Mba'emo aendu ramo'i va'ekue
re rima xepoa€. Mba'eta ha'e nunga oiko ra pavé
opy'a py onhemondyipa 'rd, pave po ikangypa,
paveé rei onhe'¢ py ndaekoravei rd okuapy, pavé
renapy'a yy rami rive rd opyta na'imbaraetevei

vy. Ha'e nunga ou ma oiny, ojeupity 'rde, he'i
SENHOR Nhanderuete”, 're 'ra.

8 Ha'e gui teigue ju SENHOR oayvu xevy ombou.
Ha'e vy aipoe'i:

9 — Ava ra'y, emombe'u ju xeayvu. Ha'e vy
aipo're: Po rami SENHOR ijayvu: Kyxe oaimbe'epa
ha'e omboverapa pyre ol.

10 Jojuka agud oaimbe'ea, ha'e overa va'e rami ete
omboveraa.

— Ha'e rami tei Israel kuery aipoe'i 'ra: “Javy'a
nho 'rd jakuapy! Xera'y po pygua ma yvyra am-
boae kuery oguereko va'e gui ipo'akapave”, he'i
T4 okuapy.”

11Ha'e rami tel Nhanderuete ombovai:

— Ha'e va'e kyxe ma omboveraa rei mba'eta
oiporua 'rde. Oaimbe'e ha'e omboverapaa ma jo-
jukaara po py amboaxa agua.
12 Ha'e nunga rupi ndee ava ra'y, neraxé ha'e
nepoaé rei ke, mba'eta xevygua kuery rovai ra
oiporua, Israel regua yvatekueve ha'e javi rovai
guive. Ha'e va'e kuery ma amboaxapa ra kyxe
revegua pe, xevygua kuery ha'e javi reve. Ha'e
nunga rupi e1pete pete nde'u rup1
13 Mba'eta ou 'ra pendereko a'dard. Ha'e gui pen-
deruvixa ipo pygua va'e nhomoingo axy va'ekue
noivei ramo mba'exa 'rd tu peiko? — he'i SENHOR
Nhanderuete.

14 — Ha'e gui ndee ava ra'y, emombeu

ke xeayvu, ejepopete-pete guive. Tove kyxe
mokoigue tajopyxo, mboapykue peve tajojuka,
jova-jovaive gui tou jojukaa rupi.

21:10 Israel kuery “Xera'y” he'ia ma nguvixave re ijayvu vy,
hexe anho rei ojeroviaa rupi.

15 Ha'e kuery okuraxd py onhemondyi rei agua,
ha'e oké oéaty ha'e javi rupi heta ho'a agud. Ajapo
'Td kyxe overa va'e rami hexakd agud. Mba'eta
jojuka agud ae omboveraa ha'e oaimbe'epaa.

16 Ha'e gui ndee kyxe, tereo reiporu kuaa katy
nembaraetea ha'e javireve, ha'e gui reiporu kuaa
e'Va katy ju tereo, reoa katy rei.

17Ha'e ramo xee voi ajepopete avi 'rd xepoxyague
gui apytu'u vy. Xee SENHOR ae xeayvu va'e — he'l.

18 Ha'e gui xevy SENHOR ombou ju oayvu. Ha'e
vy aipoe'i:

19 — Ndee ava ra'y, ejapo ke mokol tape
ra'angaa, ha'e va'e regua peteil rupi Babil6nia
pygua huvixa okyxe reve ou agud. Mokoive ma
petel'i yvy gui ou va'e. Ha'e gui tetd o8aty katy'i
emol avi mokoi yvyrape'i tape rexa ukaa.
20Emboparaimoiny peteitape Amom kuery rekoa
Raba katy kyxe reve oo agud, ha'e rd amboae ma
Judd ha'e Jerusalém tetd ikorapa va'e katy oo agua.
21 Mba'eta Babilénia pygua huvixa opyta 'ra
ho'amy tape rakdmby py, mokoi tape joa katy
e'y ola py, nguu ete kuery pe ranhe imba'ekuaa
agud. Ha'e rami vy hu'y ombovava-vavaa ma
ramo petel oekyi 'rd, ta'angaa ngoo gui ogueru
va'ekue pe oporandu 'rd, ha'e mba'emo py'akue
rupi avi 'rd imba'ekuaa.
22Ha'e guiimba'ekuaa rupi oikuaa 'rd oiporu kuaa
regua re Jerusalém tetd katy ae oo agua. Ha'e
rami vy oiko katu 'ra tetd roké omopé€ agud, jojuka
agudreijayvuata,joe opu'daagudre ojapukai, oké
mopéa py tetd roké re ombota, tetd kora re yvy
omboaty vy omovad, ha'e torre ojapo agua.

23 Ha'e gui judeu kuery hexeve petei rami ikuai
agud re oura va'ekue ma ha'e nunga oendu vy
“Apu” he'i 'rd okuapy. Ha'e rami tei ha'e kuery
reko vaiague re Nhanderuete oikuaa pota 'rd
ombo'a ukapa agua.

24Ha'e nunga rupi SENHOR Nhanderuete aipoe'i:

— Anhet€ ae peé kuery xemoma'endu'a pen-
dereko vaia re aikuaa pota agud, mba'eta pen-
dereko vaia ojekuaa pord, mba'emo pejapoa ha'e
javi py pexa uka pejejavya. Ha'e rami ete xe-
moma'endu'a rire rombo'apa 'rd ha'e nungakue

re.
25 Ha'e gui ndee Israel kuery ruvixa opa mara rei

ndereko vai ete va'e, ovaé ma oiny nde'ara opaa py
rombopaga agua.

26 Po rami SENHOR Nhanderuete ijayvu ndevy:
Emboi ke neakd regua ha'e coroa, mba'eta ha'ekue
rami ve'y 'rd oiko. Mba'eta yvyigueve'i omboy-
vatea 'rd, ha'e ra yvatekueve ma omo'yvyi'ia 'ra.
27 Ivaipa, ivaipa 'rd! Ay ma xee ambovaipa 'rd
neretd, ha'e ramo noivei 'rd, opena kuaa va'erad ou
e'Vaja. Ha'e va'e pe ma amboaxa ju 'ra.

28 — Ha'e gui ndee ava ra'y, emombe'u ke

xeayvu. Po rami SENHOR Penderuete ijayvu
Amom pygua kueryijayvureiare. Ha'e guiaipo're
'rd: Kyxe, kyxe hyru gui oekyia ma, omboveraa
jojuka agud, nhomomba ha'e overa va'e rami hex-
aka agua.
29 Ha'e va'e ma ojaya 'rd opa mara heko vai va'e
kuery aju'y, mba'eta ovaé ma hi'dra opaa py am-
bopaga agud, mba'eta pe€ kuery rekord oexa'da
rupl rive omombe'u rire, ha'e kuery ae oexa
ra‘'uague rupi.

30— Ha'e gui emoi ju ndekyxe hyru py. Mba'eta
yvy reikoague py ae ju 'rd rombopaga.f
31 Ha'e rami vy nde'dry ambou 'rd xXepoxya,
nderovai rupi aipeju 'rd tata rami xepoxya regua,
ha'e gui romboaxa 'rd avakue nhomboaxya rupi
e'¥ nhomoingo axy raxa va'e kuery po py.
32Ha'e ramo reiko 'rd mba'emo pirekue oapy pyra
rami. Nderuguy omoé€a 'rd ndeyvy re ae. Ndere
na'ima'endu'aavei 'rd, Xxee SENHOR ae xeayvu rire.

22

Jerusalém pygua Kkuery ojeguarupy ojapo
okuapya re ijjayvuague

1 Ha'e gui xevy SENHOR oayvu ombou ju vy
aipoe'i:

2— Ha'e gui ndee ava ra'y, ndeayvu ta pa teta
pygua kuery jouguy omoéague re? Ndeayvu ke
ha'vy ojeguarupy ojapo okuapya ha'e javire.*

3 Ha'e gui aipo're: Po rami SENHOR Nhanderuete
ijayvu Nda'evei ete 'rd tetd jouguy moéa ikuaia
va'e pe. Mba'eta ta'angaa pejapo va'ekue rupi pen-
hemongy'a vy penderovaira ae pejapo pekuapy
pepagaa ara pyguara ovaé peve.

4 Mba'eta jouguy pemoéa py pendepo ae pe-
mongy'apa. Mba'eta ta'angaa peé ae pejapo
va'ekue rupi penhemongy'a vy pejapo pepaga
agud ara ovaé agud rami. Penema'etja opa ta
ma. Ha'e nunga rupi ae xee ajapo amboae regua

T 21:30 Apy ma Babildnia pygua huvixa pe ju Nhanderuete ijjayvu

ombopaga agudre. * 22:2 “Teta” he'lama Jerusalém ae (Mateus
23.37; Lucas 13.34).

kuery yvy jave rupi ikuai va'e pendejojai rei ha'e
penembojaru rei agud rami.

5 Pendea katy'i ha'e mombyry rupi ikuai va'e voi
jjayvu vaikue rei 'rd okuapy pendere, mba'eta
oikuaa pavé opa mara rei pendekuaia.

6 — Ha'e gui Israel regua yvatekueve voi, pe-
tei-tel opo'akaa rupi mba'eve ndojapoi 'ra jouguy
omoé e'y vy.

7 Ha'e rami vy penembyte rupi ha'e kuery nom-
boetei 'rd nguu ha'e oxy, okorepa rei 'rd amboae
regua, ha'e ha'eve'ya rami 'rd oguereko tyre'y ha'e
imeve'y va'e kuery.

8 Nomboetei mba'emo xevygua iky'a e'y va'e,
omongy'apa guive sabado ara pyguara aeja
va'ekue.

9 Penembyte rupi ikuai avi avakue jouguy omoé
ukaxe vy joe ijayvu rei va'erd. Penembyte rupi
ae ho'u 'rd okuapy xo'o ta'angaa pe ome'é mbyre
yvyty ary rupi, opa mara rei ikuai vy.

10 Pendekuaia mbyte rupi ojejavy 'rd nguu pe,
onhemboja 'ra guive kunhague gueko re oiko va'e
re.

11 Amongue ma ojejavy 'rd oirii ra'yxy reve, am-
boae ma omongy'apa rei 'rd gua'y ra'yxy ae, ha'e
rd amboae ma onheno 'rd gueindy nguu rajy reve
ae.

12 Pendekuaia rupi mba'emo ome'¢a ra ojopy 'ra
jouguy omoé€ agud. Perata oiporu uka rire oipe'a
retave 'rd okorea rupi. Oirti kuery ombotavypaa
py oipe'apa 'rd oguereko va'ekue. Ha'e ramia
py na'ima'endu'avei okuapy xere — he'it SENHOR
Nhanderuete.

13— Ay ma pejokore ha'e jouguy pemoéa py pen-
depo ky'aparamo ajepopete 'rd xepoxya aexa uka

vy. Ha'e ramo penembaraete 'rd rity'y pendepy'a
py?

14Pendepo imbaraete avi 'ra ri ty'y rombopaga vy
ajua drapyguard? Mba'eta Xxee SENHOR Xeayvurire
ajapo 'rie.

15 Ha'e rami vy romoaimba 'rd yvy regua kuery
ikuaia rupi, ha'e rogueraa ukapa 'rd yvy mboae
rupi. Ha'e rami vy 'rde pendegui aipe'a ha'eve'ya
oiva'e.

16 Ha'e gui yvy regua kuery oexaa py
penhemongy'apa ma rire peikuaa 'rd xee ae
SENHOR aikoa.

17Ha'e gui SENHOR 0ayvu ombou vy aipoe'i xevy:

18— Ava ra'y, xevy pe ra Israel kuery ikuai tata
rupa py prata oiky'a'oa rd mba'emo ky'akue opyta
va'e rami: overa va'e, estanho, ferro ha'e chumbo
ky'akue ramirive.

19 Ha'e nunga rupi po rami SENHOR Nhanderuete
jjayvu: Mba'emo ky'akue peé kuery pendekuai
ramo a§ xee romboatypa 'ra Jerusalém mbyte py.
20 Mba'eta prata, overa va'e, ferro, chumbo ha'e
estanho ma omoimbaa 'rd tata rupa py, oipejua
rd tata raku py hykupa agud. Ha'e rami ae avi
Xepoxya rupl rojou vai reve romono'omba vy ha'e
py roeja 'rd romboykupa agua.

21 Romono'dague py peé kuery ary rupi aipeju
'Td Xepoxya reve. Ha'e ramo penderykupa 'ra
Jerusalém mbyte py.

22 Tata rupa py prata hykupaa rami avi peé kuery
penderykupa 'rd ha'e py. Ha'e ramo peikuaa 'ra
Xee SENHOR ae peé kuery ary xepoxya anhoé&ague
— he'i.

23 Ha'e gui SENHOR oayvu xevy ombou ju. Ha'e
vy aipoe'i:

24 — Ava ra'y, aipo're ha'e kuery yvy pe: Ndee
yvy, nderejeky'a'o ukairire xepoxya aexa ukaa ara
nda'okyi 'rd nde'ary.

25 Yvy mbyte rupi profeta kuery jogueroayvu 'rd
nhonhe'é mombaxe vy, guary okorord reve guai
axi re guembia omoatda rami. Mba'eta oipe'apa
'Td joperdta ha'e nhomba'e rei-rei. Ha'e rami
vy yvy mbyte rupi omboetave tema imeve'y va'e
kuery.

26 Ha'e kuery regua sacerdote kuery voi xeguigua
lei rupi nda'ikuai, omongy'apa 'ra guive mba'emo
xevygua iky'a e'y va'e. Ha'e kuery oikuaa ra iky'a
e'y va'erd omboaxa pyre ha'e omboaxa pyre'y ma
joo ramigua. Ndoikuaai merami ha'eve va'e ha'e
ha'eve'j va'e joo ramigua e'ya. Ha'e rami vy sabado
ara aeja va'ekue py oiko va'e gui omboty 'rd guexa.
Ha'e rami vy omboetepy e'y rami aiko ha'e kuery
mbyte.

27 Ha'e kuery regua yvatekueve ma aguara'i guai
axipy guembia omoatdaramiavi omoé 'rd jouguy,
nhonhe'é omombaa rupi ojopy agua jokoreague
rive.

28 Ha'e gui ha'e kuery regua profeta kuery ma cal
py ha'e nunga ha'e javi omoxiimba rive rd apu
oexa ra'uague omombe'ua py. Mba'eta ijapua
rupirive ayvu omombe'u vy aipoe'i 'rd: “ SENHOR
Nhanderuete ma po rami ijjayvu”, he'i 'rd SENHOR
ljayvuague rupi e'y va'eri.

29Ha'eramivy yvyre ikuaiva'e jokorea rupiikuai,
imondaa rupi oguereko axy 'rd ojexavaiva'e ha'e
iporiaukue'i, mba'e re'y omoingo axy 'rd guive

amboae guigua kuery.

30 Ha'e kuery mbyte xee aeka tel petei ri jepe ava
xerenonde py tetd kora omoatyrd nho agud, ha'e
rami e'y vy ipai py ol agud mba'emo jokoars,
kova'e yvy xee amokanhymba e'y agud. Ha'e rami
tei ndajoui peteive.

31 Ha'e nunga rupi ae ha'e kuery ary anhoé xe-
poxya tata rami, amokanhymba agud ajou vaia
rupi. Ha'e rami vy ha'e kuery ary ambou ikua-
iague re opaga aguad — he'i SENHOR Nhanderuete.

23

Kunhague itavy rei va'e Oola ha'e Ooliba hery

va'ereijayvuague

1Ha'e gui SENHOR ombou ju oayvu xevy pe. Ha'e
vy aipoe'i:

2— Avara'y, ikuai karamboae mokoi kunhague,
petel'i re ixy va'e.
3Ha'e va'e kuery ma Egito yvy re ikuaia rupi itavy
rei okuapy. Kunhatai teri reve itavy rei. Ha'e
rami rd okdmbiripaa, kunhatai teri reve oka rupi
onhekuava ukapa.
4 Tyke ma Oold hery va'e, ha'e rd ikypy'y ma
Ooliba. Ha'e va'e kuery ma xemba'e ae, ha'e ikuai
aviipi'a ha'eimemby kuery. Ha'e gui hery reikuaa
porave agud Oold ma Samaria, ha'e ra Ooliba ma
Jerusalém.

5 — Ha'e gui Oold ma xemba'e teri reve tei
itavy rei. Ha'e rami vy oendu avakue mboae reve
itavyxea, ha'e katy'i Assiria pygua kuery ikuaiva'e
reve.

6 Ha'e va'e kuery ma hovy pora rei va'e py anho
onhemonde va'e, huvixa joe opena va'e kuery,
avakue pyau omoarudmby, kavaju drygua meme.

7 Ha'e va'e avakue reve ae kunha va'e itavy,
Assiria pygua ra'y kuery ipordve va'e ramo. Ha'e
kuery ha'e javi reve itavyxea oendu, ha'e ta'angaa
oguereko va'e rupi onhemongy'a avi.

8 Ha'e rami vy ndoejai ae ojeguarupy Egito gui
ogueru va'ekue, mba'eta kunhatai teri reve hex-
eve onhenoa vy okdmbiripaarire, hexeveitavyreia
py.

9 Ha'e nunga rupi Assiria pygua ra'y kuery po py
amboaxa hexeve itavy rei va'e, ha'e kuery reve
itavyxea anho rei oendu ramo.

10 Ha'e ramo ha'e kuery ombopire reipa okuapy
ha'e oipe'apa heravy ipi'a kuery ha'e imemby
kuery. Ha'e rd kunha va'e ma ha'e kuery ojuka
okuapy kyxe py. Ha'e ramo ixupe “Kunhague
pavé gui ayvu vaivepy”, 'ea, ombopagaa ra.

11— Ha'e gui ikypy'y Ooliba ma ha'e nunga
oexapa tel guyke gui oenduve itavy reixea. Ha'e
rami vy guyke gui voi itavyve.

12 Ha'e rami vy itavyxe ha'e katy'i rupi Assiria
pygua ra'y kuery ikuai va'e reve, mba'eta huvixa
joe openava'e, ao hepyve va'e py onhemonde va'e,
kavaju arygua, ha'e avakue omoarudmby meme
ramo.

13Ha'e gui xee aexa ra onhemongy'apa ma, guyke
reve joo rami ae tema heko vai vy.

14 Ha'e gui ojejavyve tema, mba'eta oo mbotya re
oexa avakue caldeu kuery oora'angaa pyta va'e py
ombopara pyre.

15Ha'e kuery ma iku'akuaa pord ha'e inhaka regua

va'e. Ha'e javi oexa rd Babilonia pygua ra'y kuery

yvatekueve rami, Caldéia yvy re itui'l va'ekue
meme. . .
16 Ha'e kuery ra'angaa oexa vy itavy reixea anho

oendu. Ha'e rami vy Caldéia yvy katy omondouka
oayvureraa.

17 Ha'e ramo Babildnia pygua ra'y kuery oupa
kunha va'e reve guard. Avakue reve hupa on-
henoaty py onhemboja vy omongy'apa okuapy
itavy reia py. Ha'e ramo kunha va'e ma ha'e kuery
reve onhemongy'apa ma vy ojeguarupa. Ha'e vy
oejapa.
18 Ha'e va'e ojekuaa uka ha'e ipire reia rupi oiko
rire ma xenhe'é py aendu ndaxea'eveia, tyke re
ndaxea'eveiague rami.
19 Ha'e ra ikypy'y ma heko vaive tema, mba'eta
ima'endu'a Egito yvy re kunhatai teri reve itavy
rei oikovyague re.
20 Ha'e py oendu avakue reve itavyxea, mburika
rami hakuail ha'e kavaju rami ityy va'e rami ikuai
ra.
21 Ha'e ramia py ima'endu'a kunhatail teri reve
ha'eve'y va'e rupi anho oikoague re, Egito pygua
kuery okambiripa jave guare re.

22 Ha'e nunga rupi po rami SENHOR Nhan-
deruete ijayvu Ooliba pe:

— A¥ ma xee ajapo 'rd avakue ndereve guare
nderovai opu'dmba agua rami. Ha'e kuery re re-
jeguaru reve rejapa va'ekue ri nderovai arupa ju
'rd jova-jovai rupi gui.

23 Ha'e kuery ma Babildnia pygua ra'y kuery, ha'e
caldeu kuery Pecode, Soa ha'e Coa guigua, ha'e gui
ha'e kuery reve ou avi 'ra Assiria pygua ra'y kuery

ha'e javi, avakue pyau omoaruamby, huvixa joe
opena va'e kuery, yvatekueve ha'e omboetevepy,
kavaju ary ou va'e meme 'ra.

24 Nderovai kuaray apu'a'ia katy gui jogueru 'rd
karoxa, mba'eyru ha'e heta va'e reve. Nderovai
'rd ikuai jova-jovaive rupi hu'y jokoa ha'e imo'aa
tuvixava'e, ha'e guingoraratareve. Ha'e kuery pe
xee rombopaga uka ramo nembopaga 'ra okuapy
ha'e kuery ae oikuaa rami vy.

25 Nderovai aiko 'rd nda'evei etea rupi, ha'e ramo
ha'e kuery voi ndeavyky rei 'rd opoxya rupi. Ha'e
vy ojaya 'rd nexi ha'e nenambi, ha'e gui hem-
byrekue ma ojukapa 'rd kyxe py. Ha'e vy ne-
memby kuery ha'e ndepi'a kuery oipe'apa 'rd her-
avy, ha'e gui hembyrekue ma omokanhymba 'ra
tata py.

26 Ndeao oipe'apa 'rd, ha'e gui ogueraapa 'rd ren-
hembojeguaague.

27THa'erami py amomba 'rd ha'eve'y va'e rupi Egito
yvy guive reikoague, ndetavy reia rupi. Ha'e rami
rire nerema'évei 'rd Egito pygua kuery re, ijyvy re
voi nanema'endu'avei 'ra.

28 Mba'eta po rami SENHOR Nhanderuete ijayvu:
AY¥ ma xee romboaxa 'rd ndereayvuvei va'e kuery
po py; ha'e kuery gui rejeguaru reve reja va'ekue.
29 Ha'e ramo ha'e kuery nderereko axy 'rd opoxya
rupi, ndegui oipe'apa 'rd remba'eapoague repy.
Ndeao oipe'apa ma vy ndereja 'rd ndepire rei
reve, ojekuaapa agud ndetavy reiague, ha'eve'y
va'e rupi anho reikoague ha'e renhemongy'apa
reiague.

30 Ha'e rami ete nderereko 'rd amboae regua
kuery reve ndetavy rei rire, ha'e kuery ta'angaa



Ezequiel 23:31 Ixxix Ezequiel 23:38

oguereko va'e reve renhemongy'apa rei rire

guive.

31 Nderyke oikoague rami ae reiko rire ndepo py

ju ame'€ 'rd karo ixupe guare.

32 Po rami SENHOR Nhanderuete ijayvu: Rey'u 'rd

nderyke peguare karo tuvixa ha'e iporuxu va'e

gui. Ha'e va'e py heta ol ojojai reipy ha'e ayvu

vaipy anho.

33 Ha'e va'e ma nemonga'u 'rd, nemoingo axy 'rd

guive. Mba'eta karo nderyke Samaria peguare ma

nhomondyi rei ha'e nhombovaipaara.

34Ha'e va'e gui ma ndee rey'upa 'ra. Iky'akue voi

re'upa 'rd, ha'e neka rupi reikaraimba 'rd. Xee ae

ha'e rami xeayvu — he'i SENHOR Nhanderuete.
35Ha'e nunga rupi po rami ijayvu SENHOR Nhan-

deruete:

— Xegui nderexarai vy xea katy ndekupe rive
rerova rire ndere oi 'rd repaga agua rejejou pora
reiague ha'e ndetavy reiague re — he'i.

36 Ha'e gui SENHOR aipoe'ive ju xevy:

— Ava ra'y, a§ ndeayvu ta pa Oola ha'e Ooliba
reko vaia re? Eikuaa uka ha'vy ojeguarupy ha'e
kuery ojapoague.

37 Mba'eta ha'e kuery itavy rei, ipo ky'apa ma
guive jouguy omoéague re. Ta'angaa oguereko
va'e reve avi itavy rei, ha'e omemby kuery xera'y
kueryrad oguereko va'ekue ri ta'angaa kuery pe
rive ome'é tata py omombaa py.

38 Ha'e gul ma po ramigua ju OJapo avi xerovai:
Ha'e va'e drave ma voi omongy'apa xevygua 00
iky'a e'y va'e, omboyke guive sabado ara pyguara
aejava'ekue.

39 Mba'eta ta'angaa pe omemby kuery ha'e opi'a
kuery oapy okuapy ma rire ha'e va'e arave ju
Xevygua oo iky'a e'y va'e re ou okuapy omongy'a
rei agud. Ha'e rami ete ojapo okuapy xevygua opy
rupi.
40 Ha'e gui oive teri, mba'eta penoi uka avakue
mombyry gui. Ha'e vy ha'e kuerya katy pemon-
douka pendeayvu reraa, ha'e ramo ou okuapy.
Ha'e kuery reve pendetavy rei agud ma pejau,
penderexa rupi pemopytd, ha'e penhembojegua
pora rei.
41 Ha'e vy tenda ipordve va'e dry peguapy peiny,
petel mesa oguereko katupa pyre yvyry. Ha'e va'e
ary pemoi avi heakud pord va'e ha'e azeite xevy
guard va'ekue.
42 Ha'e gui kunhague yvyry rupi onhendu heta
ete ovy'a reia rupi ikuai va'e. Avakue ojou vaipy
reve tekoa e'ya gui oguerua oka'u va'e regua. Ha'e
kuery ma kunhague po re omoi okuapy poapy
regua, ha'e guiinhaka re ma aka regua iporagueve
omoi.
43 Ha'e nunga rupi xee aipoa'e ymave guive itavy
reiva'ere: “Itavy reiarupiae tarity'y oiko?” ha'e.
44 Ha'e ramo kunha va'e re onhemboja pavé,
kunha itavy rei va'e reve joguereko va'e rami.
Ha'e rami vy joguereko okuapy Oola ha'e Ooliba
reve, kunhague itavy reiva'e ae ra.
45Ha'e gui avakue heko pord va'e ma ombopaga 'ra
kunhague tavy rei ha'e jojukaa kuery ombopagaa
rami. Mba'eta kunhague itavy rei va'e ikuai, ha'e
ipo ky'apa jouguy omoéa py.

46 Ha'e nunga rupi SENHOR Nhanderuete aipoe'i:

— Ha'e va'e kunhague rovai ma heta 'rd ambou,

mba'eta opa mard oguereko va'erd pe amboaxa
'rd, mba'emo pe'apaard kuery pe guive.

47Ha'e ramo heta ete va'e ojapipa 'ra ita py, kyxe
py oikyXimba 'rd guive. Ojukapa 'rd imemby kuery
ha'e ipi'a kuery, ha'e oapypa 'ra hoo.

48 Ha'e rami vy ha'e kuery yvy gui amomba
'rd ha'eve'y va'e rupi anho ikuaiague, kunhague
mboae kuery oexa vy onheangu agud ha'e va'e
kunhague ojejou pora reiague ramie'y ikuai agua.
Mba'eta pende'ary ou 'rd ha'eve'y va'e rupi anho
peikoague re pepaga agud, ta'angaa reve peje-
javyague re voi. Ha'e ramo peikuaa 'rd xee ae
SENHOR aikoa.

24

Mba'emo re ombojoja vy oja omombe'uague

1 Ha'e gui nove ma'etja ha'e dez jaxya va'e,
dez araa py SENHOR ombou oayvu xevy. Ha'e vy
aipoe'i:

2 — Ava ra'y, embopara ke kova'e ara rery.
Mba'eta kova'e dra ae Babildnia pygua huvixa ou
'rd Jerusalém tetd re.

3 Ha'e nunga rupi kova'e kuery naxenhe'¢ rendui
va'e rovai emombe'u petel ayvu mba'emo re rem-
bojoja vy. Ha'e vy aipo're ha'e kuery pe: “Po rami
SENHOR ijayvu: Pemoi oja tata ary, pemoi ke ay,
ha'e gui pemoi avi yy.

4Ha'e va'e py pemoi avi xo'o ra'ykue. Ipordgueve
anho pemoi, hi'ugue ha'e ijaxi'ykue. Pemonyé
ikague peiporavo va'ekue,

> penerymba kuery vexa'i gui ipordve va'e regua
anho. Ha'e gui oja guyry rupi pemoi reta yxaka.

Pemboaku opupu pord agud rami, oja py ojypa
pora agud ikague”, 're.
6 Mba'eta po rami SENHOR Nhanderuete ijayvu:
— Nda'evei ete 'rd kova'e tetd jouguy moéa
kuery ikuaia pe, mba'eta oja iky'apa rei va'e rami
opyta, ndojeky'a'o ukai rire! Penoémba ke x0'0
ra'ykue oja gui, peiporavo e'y re.
7 Mba'eta tetd mbyte rupi ikuai jouguy omoé&ague
re ipo ky'a va'e. Itaova ary ae omoé, yvy rupi yvy
ku'ikue ojao'i agua rupie'y.
8 Ha'e gui xee ma itaova dry rupi ju amoi tuguy
ojao'ipaa e'y agud py, opoxya rupi nhombopa-
gaara ambou agua.
9 Ha'e nunga rupi po rami SENHOR Nhanderuete
jjayvu: Nda'evei ete 't kova'e tetd jouguy moéa
kuery ikuaia pe! Mba'eta xee voi amoi reta 'ra
yxaka.
10'Yxakd amoi reta ma vy amoendy 'ra tata, Xo'o
ambojy ha'e tykue amoana agud, ikdgue ikuai va'e
okaipa peve.
11 Ha'e gui pemoi oja tapyi ary, hexakdmba peve
haku agud, ha'eramivyiky'akueipora e'yague ha'e
javi oipa agua.
12 Ha'e ramia py xee anhea'd rive, mba'eta
iky'akue heta oi rd ndoipai, tata ary tel.
13 Mba'eta pendeky'aa ma ha'eve'y va'e rupi anho
pendekuaia. Ha'e gui xee roiky'a'oxe tel peé ma
ndapejeky'a'o ukaxei. Ha'e nunga rupi napen-
deky'a'oai 'rde, pendevy xepoxya aexa ukapa e'ya
ja.
14Xee SENHOR ae aipoa'e: Ha'e rami ae 'rd oiko, xee
ajapo 'rde. Ndajevyi 'ra ha'ekue py, noromboaxyi

'rd, amboae ramindajapoi 'rd guive. Mba'eta rom-
bopaga 'rad pendekuaiague ha'e pejapo vaiague re
— he'i SENHOR Nhanderuete.

Ezequiel ra'yxy omanoague

15Ha'e gui SENHOR oayvu ombou vy aipoe'i xevy:

16 — Ava ra'y, ma'é, ndegui aipe'a xapy'a ta

reayvuve va'ekue. Ha'e rami tel ndepy'a vai eme,
ejae'o eme, nei nderexay eme guive.
17 Nepoaé 'ra rekyriri reve, erojae'o eme omano
va'ekue. Ha'e rami 'rdgue py neaka re emoi aka
regua, ndepy re ma py regua emoi, nerendyva voi
ta'ipuku eme, ha'e ipy'a vai va'e pegua tembi'u
oguerua tei he'u eme — he'i.

18 Ha'e gui ko'8gue aje'ive'i reve heta va'e kuery
pe xeayvu rire ka'arukue xera'yxy omano ma.
Ha'e gui ko'é jevy ma Nhanderuete aipoe'iague
rami aiko.

19Ha'e rami rd heta va'e kuery aipoe'i xevy:

— Emombe'u ke orevy mba'erd pa nami reikoa.

20Ha'e rd xee ambovai:

— Xevy pe SENHOR oayvu ombou. Ha'e vy
aipoe'i:

21 Aipo're Israel kuery pe: Po rami SENHOR Nhan-
deruete ijjayvu: A§ ma Xee ae ajapo 'ra xevygua 00
iky'a e'y va'e nomboeteavei agud rami, ha'e va'e
perovy'ave ha'e pexaxeve va'e, ha'e pejou pora ete
va'e tel. Ha'e gui pendera'y kuery ha'e penderajy
kuery ha'e py peja va'ekue ojukapaa 'rd kyxe py.
22 Ha'e rire tel peé voi peiko avi 'rd xee aikoa
rami. Ha'e vy penerendyva ndapejai 'rd ipuku
agud rami, ha'e ndape'ui 'rd tembi'u ipy'a vai va'e
pegua oguerua ramo Voi.

23 Peneaka re pereko 'ra aka regua, ha'e pendepy
re oI'rd pyregua. Napendepy avai'rd, ndapejae'oi
'rd. Ha'e rami avi pepa 'rd peovy pejejavyague re,
ha'e vy petei-tel penepoaé 'rd joa py.
24 Mba'eta Ezequiel ma nami oiko peikuaa agua,
ha'e oikoa rami ae avi pe€ kuery voi pendekuai 'ra.
Ha'e nunga oiko ramo peikuaa 'r@ xee ae SENHOR
aikoa — he'l.

— Ava ra'y, raka'eve rd ha'e kuery gui aipe'a
'rd ojou pordve ha'e oguerovy'ave va'e, oexaxeve
ha'e onhe'e py ogueroporaei va'e. Aipe'a avi 'rd
ta'y kuery ha'e tajy kuery.
26Ha'e va'e drandea py ou 'ra petei oo jepe va'ekue,
ha'e ae ma voi omombe'u 'rd ndevy.
27Ha'e va'e &rama ndeayvunho 'rd oo jepe va'ekue
oia py. Ndeayvu 'rd, nerekyririvei Td. Ha'e rami
reiko 'rd ha'e kuery oikuaa agud. Ha'e ramo ha'e
kuery oikuaa 'rd xee ae SENHOR aikoa.

25

Amom pygua kuery rovai ijjayvuague

1 Peteigue ju SENHOR oayvu ombou. Ha'e vy
aipoe'i xevy:

2 — Ava ra'y, ema'e e'amy Amom ra'y kuery
ikuaia katy. Ha'e vy xeayvu emombe'u ha'e kuery
pe.

3 Aipo're Amom ra'y kuery pe: Pendu ke SENHOR
Nhanderuete ayvu. Po rami ijjayvu: Peé kuery ma
xevyguaooiky'ae'jva'eomongy'apaara “Ha'evea
rami!” peje va'ekue, Israel yvy ombovaipaa, ha'e
Juda kuery escravo-ra ogueraapaa ramo.

4Ha'e nunga rupi aj romboaxapa 'rd kuaray oua
katygua kuery pe. Ha'e ramo pendeyvy re ha'e

kuery ovaémba vy hekoa 'rd penembyte py. Ha'e
vy ha'e kuery ho'u 'rd okuapy mba'emo pemboaju
va'ekue, oy'u 'rd guive kamby penoé va'ekue.

5 Ha'e gui Raba tetad ajapo 'ra camelo kuery ikuai
atyrd, ha'e Amom kuery rekoague ajapo 'rd vexa'i
kuery korard. Ha'e ramo peikuaa 'rd xee ae SEN-
HOR aikoa.

6 — Mba'eta po rami ijayvu SENHOR Nhan-

deruete: Peé kuery ma Israel yvy re pevy'a
reia rupi pejepopete-pete ha'e pendepy pembota-
mbota va'ekue penenhe'é¢ py mba'emo vai pereko
va'e ha'e javi rupi.
7 Ha'e rami rire penderovai xepo aupi vy rojapo
Ta amboae regua kuery pendepe apa agua rami.
Yvy regua mbyte gui roipe'a vy romokanhymba
'rd yvy gui. Romomba ete 'rd. Ha'e ramo peikuaa
'rd Xee ae SENHOR aikoa.

Moabe pygua kuery rovai ijayvuague

8 Ha'e gui SENHOR Nhanderuete aipoe'i:

— Moabe ha'e Seir pygua kuery aipoe'i: “Ma'g,
Juda kuery ma yvy regua kuery ha'e javi rami
opyta ikangy va'e”, he'i okuapy ramo
9 ay aipe'a 'rd Moabe yvy ja'oa tetd oguerovy'ave
va'e Bete-Jesimote, Baal-Meom ha'e Quiriataim
guive.

10 Ha'e va'e tetd amboaxapa 'rd Kkuaray
oua katygua kuery rekoard, Amom kuery
re ajapoague rami avi, hae kuery re
na'ima'endu'aavei agua yvy regua ikuaia rupi.

11 Ha'e rami vy ambou 'rd Moabe pygua kuery
mbopagaard. Ha'e ramo ha'e kuery voi oikuaa 'ra
Xee ae SENHOR aikoa.

Edom pygua kuery rovai ijayvuague

12Po rami SENHOR Nhanderuete ijayvu:

— Edom pygua kuery ma Juda kuery rovai
opu'dmba vy ipo ky'apa va'ekue ha'e kuery re
opu'da py.

13 Ha'e rami rire SENHOR Nhanderuete aipoe'i:
Edom pygua kuery rovai voi xepo aupi vy
amomba 'rd avakue ha'e hymba kuery, tekoa
e'Jajuoiagud. Ha'e vy Tema tetd guive Dedd peve
ojukapaa 'ra kyxe py.

14 Edom pygua kuery ambopaga uka 'rd xevygua
Israel kuery pe. Ha'e ramo ha'e kuery ombopaga
'rd Edom kuery xepoxya ha'e ajou vaia rupi. Ha'e
ramo Edom kuery xekuaa avi 'rd ambopaga rd —
he'i SENHOR Nhanderuete.

Filisteu kuery rovai ijjayvuague

15 Po rami SENHOR Nhanderuete ijayvu:

— Filisteu kuery ma onhe'é py Israel kuery jou
vaietearupiopu'drei okuapyha'e kueryre, raka'e
rd peve guard omomba agua tel.

16 Ha'e ramo SENHOR Nhanderuete aipoe'i: Ma'é,
xepo aupi 'réd filisteu kuery rovai, queretita kuery
amomba, agud, ha'e ye'd yvyry ikuai va'e voi
amokanhymba avi agua.

17 Opa mara ambopaga 'rd xepoxya rupi ajou vai
reve. Ha'e ramo ha'e kuery ambopaga ma rire
oikuaa 'rd xee ae SENHOR aikoa.

26

Tiro pygua kuery rovai ijayvuague
1Ha'e gui onze ma'et{a, jaxya ypy'ia dra py SEN-
HOR ombou ju oayvu xevy. Ha'e vy aipoe'i:

2— Avara'y, Jerusalém tetd ombovaipaa ra Tiro
pygua huvixa ijayvu: “Ha'evea rami! Opémba
ma tetd roké yvy regua oikeaty. Ha'e vy ojepe'a
oiny xevy. Ha'e ramo ajoupa 'rd mba'emo, tetd
ombovaipaa rire”, he'i.

3 Ha'e rami tel SENHOR Nhanderuete ijayvu po
rami: Ha'e gui Tiro pygua kuery, Xxee ma pen-
derovai aiko. Ha'e rami vy ajapo 'rd peneretd re
heta regua opu'd agud rami, ye'€ rupi yai opu'a-
pu'da rami.

4 Ha'e ramo ha'e kuery oitypa 'ra Tiro tetd kora,
torre ikuai va'e guive. Tetd gui xee aipe'a ukapa
'rd yvy ku'i peve, ita mbeju rive aejapa agua.

> Ha'e gui ye'é pa'll pelague opyta 'rd pira mbo'aa
mombiru atyrd, ha'e rami Xeayvu ma voi rire —
he'i SENHOR Nhanderuete. — Opyta 'rd yvy regua
kuery mba'emo oipe'apa agua rive.

6 Ha'e rd peneretard kuery ye'@ rembe rupi ikuai
va'e ma kyxe py meme 'rd ojukapaa. Ha'e ramo
peikuaa 'rd Xee ae SENHOR aikoa.

7Mba'eta po rami SENHOR Nhanderuete ijayvu:

— Mba'eta Tiro tetd re ambou 'rd BabilOnia
pygua huvixa Nabucodonosor, huvixa ikuai va'e

ruvixave va'e. Ha'e ramo kuaray apu'a‘ia katy gui
'Td ou kavaju reve, karoxa, kavaju arygua kuery
ha'e heta regua reve.

8 Ha'e rami peneretard kuery ye'dé rembe rupi
ikuai va'e ha'e ojukapa 'rd kyxe py. Ha'e gui
peneretd rovai'i ojapo 'ra torre, ha'e tetd kora re
xondaro kuery omboaty 'rd imoiny yvy, hu'yjokoa
tuvixakueve o'dry rupi oguereko reve.

9 Ha'e gui tetd kora re ombota-mbota 'rd yvyra
aygue py. Torre ikuai va'e voi oitypa 'rd ferro

guigua py.

10 Hymba kuery kavaju ma heta ete vy penereta
py oikepa vy ojao'ipa 'rd yvy ku'i py. Tetd roké
rupi kavaju arygua kuery, karoxa kyrive ha'e tuvix-
akueve oike ramo tetd kora omyimba 'rd hevovo
rei va'e gui rive, tetd kora omopa'liague rupi
oikepa ramo.

11 Hymba kavaju opoap€ py ma ombovaipa rive
'rd tetd rape ikuaiva'e. Hi'drygua kuery ma kyxe py
ojukapa 'rd peneretard kuery, ha'e ita tuvixa va'e
pemopu'a va'ekue oitypa 'rd yvy rupi.

12 Ha'e gui ogueraapa 'rd mba'emo pora pereko
va'ekue, oipe'a 'rd mba'emo pevende 'rd va'ekue,
oitypa 'ra tetd kora ha'e oo pordgueve penderekoa
va'ekue. Ha'e gui ita, yvyra ha'e mba'emo ku'ikue
pendea py ikuai va'ekue omombopa 'rd ye'é€ mbyte
rupi.

13 Ha'e rami py amombytu'upa 'rd peporaeia
revovo. Ha'e rire nonhenduvei 'rd ixa reta va'e
pembopua.

14 Peneretd aeja 'rd ita mbeju rive, pira mbo'aa
mombiru atyra rive opyta agud. Ndojapoavei ra
guive, mba'eta Xee SENHOR ae ha'e rami xeayvu
rire — he'i SENHOR Nhanderuete.

15Ha'e gui po rami SENHOR Nhanderuete ijayvu
Tiro pygua kuery pe:

— Ye'é rembe rupi ikuai va'e ma peneretd oity-
paa ra hyapu rei va'e gui ndoryryipai 'ra ri ty'y,
penepoaé reia ha'e tetd mbyte rupi pendejukapaa
rd oendu avi vy?

16 Ha'e rami vy ye'€ rembe rupigua huvixa ikuai
va'e ma oguejypa 'rd guenda openaaty gui, ha'e

ojegui omboipa 'rd kamixa puku ha'e oao ombo-
jeguapa pyre. Pendegui onhemondyipa rei vy
oryryipa reve 'rd oguapypa yvy py, oryryipa rei
anho 'rd oiny.
17 Ha'e rami vy ijayvu 'rd penereronhemboaxya
rupi. Ha'e vy aipoe'i 'rd okuapy: “Ndee tetd om-
boetevepy ha'e heta ikuaia reiko va'ekue, mba'exa
tu rekanhy xapy'a? Mba'eta yy ary rupi ndea
pygua kuery oje'oia rupi pendepo’akapa va'ekue,
ha'e ndea katy'i ikuai va'e kuery remongyjepa rei
va'ekue!
18 Ha'e gui a§ ma ye'¢ pa'li pygua kuery ha'e javi
oryryipa rare'ard oendu vy, nda'evei ete 'ra ikuai
nereivei ma ramo”, he'i okuapy.

19 Mba'eta po rami SENHOR Nhanderuete ijayvu:

— Xee marojapo tetd oejapa pyre, tetd avave rei
nda'ipoaveia rami, ha'e gui pende'ary rupi ambou
yai, yy reta pendeao ipa agua.
20 Ajapo avi 'rd peguejypa agud rami, yvykua py
oguejy va'e kuery reve. Ha'e rami vy ymagua
kuery ikuaia py romoingo rd yvy guyvea py,
tekoa e'Ja ymavea py pepyta agud yvykua py
oguejy va'ekue ikuaia py, penderekoague py
nda'ikuaiavel agud. Ha'e rd temimoingo kuery
ikuaia rupi ma ajapo 'rd mba'emo pora ete.
21 Rojapo 'rd nhomondyipaard, mba'eta napeivei
ma 'rd. Penderekaa tel napendejouavei 'rd — he'i
SENHOR Nhanderuete.

27

Tiro tetd omboaxy vaipaa rupi ijayvuague
1Ha'e gui SENHOR oayvu xevy ombou ju. Ha'e vy
aipoe'i:

2— Ha'e gui ndee ava ra'y, ndeayvu ke Tiro tetd
pe omboaxy va'e rami.
3 Mba'eta Tiro ma ye'é pa'ti re oi, ha'e tetd mboae
ye'€@ yvyry rupi ikuai va'e katy ha'e kuery oo
va'ekue mba'emo vendea rupi. Aipo're Tiro tetd
pe: Po rami SENHOR Nhanderuete ijjayvu: Ndee
Tiro aipo're: “Xee ma kanod guaxu opa mba'e py
iporave va'e rami aiko”, 're.
4Mba'eta anheté ye'é@ mbyte rupi peve ndepo'aka,
ha'e ndeapoa kuery nepora agua rami ete ndeapo

va'ekue. . _
> Ha'e rami vy nderegua pyrda ma yvyra cipreste

Senir gui ogueru pyre gui ojapoa va'ekue.
Nderegua ajukue 'yrd ma Libano gui oguerua
yary.”

6 Ndepykuiard ma yvyra carvalho Basa gui ogueru
pyre gui ojapo. Tendard ma ojapo marfim gui,
yvyra pinho yy pa'll Quitim gui ogueru pyre py
ombojegua vy.

7 Ndere ajukue oipyo va'era ma Egito guigua
iperiri'i va'e ha'e ombojeguapa pyre anho omoi,
bandeira-rd guive. Ndeao'iard ma ajukue hovy
ha'e purpura va'e ogueru yy pa'ii Elisa gui.

8 Ndepykui va'erd ma Sidom ha'e Arvade pygua
kuery ojou. Nemboguataard ma ndee Tiro tetd
pygua hi'arandukueve ae ojou.

9 Ndere mba'emo moatyroard ma Gebal pygua
nhomongeta va'ety ha'e hi'arandukueve ojou.
Ha'e gui ndere onhembojapa okuapy kanod
ye'dé rupigua ha'e imboguataa kuery ha'e javi,

* 2755 Apy ma Tiro tetd ombojoja kanod guaxu re ajukue oipyo
imoinya rami, mba'eta ha'e pygua kuery ma ye'é 4ry rupi 'rd oo
mba'emo vendea rupi.

mba'emo rereko va'e omboekoviaxe vy.

10 — Ha'e gui ndevygua xondarord ma Pérsia,

Lidia ha'e Pute gui ou va'ekue, ndevygua ikuai joe
opu'd va'e meme. Ha'e kuery ma omba'e hu'y
jokoa ha'e ngora ratd oupipa imoiny tetd kora ha'e
javirupi, ndepo'akaa oikuaa uka agua.
11 Ha'e gui ndekora ary rupi nerarda kuery ma
ndea pygua ae, Arvade guigua xondaro kuery
guive. Ha'e gui torre ikuai va'e py nerarda kuery
ma Gamade pygua. Ha'e kuery voi tetd kora rupi
oupipa imoiny hu'y jokoa, nembojegua pordmba
agua.

12 — Opa mba'e rerekopa ramo Tarsis pygua
kuery voi mba'emo omboekovia va'ekue ndereve.
Mba'emo rereko va'e re omboekovia prata, ferro,
estanho ha'e chumbo.

13 Java, Tubal ha'e Meseque tetd pygua kuery

voi mba'emo omboekovia va'ekue ndereve. Ha'e
kuery ma mba'emo rereko va'e re omboekovia

va'ekue escravo kuery ha'e tembiporu overa va'e
guigua.

14 Ha'e ra Togarma guigua kuery ma mba'emo
rereko va'e rekovia ome'é kavaju, kavaju joe
opu'da rupigua ha'e mburika.

15 Dedd ramymino kuery voi mba'emo
omboekovia va'ekue ndereve. Heta ikuai va'ekue
ye'é yvyry rupigua mba'emo ndea py ojapo pyre
joguaard. Ha'e nunga rekovia ogueru elefante
raigue marfim ha'e yvyra Ebano guigua.

16 Siria pygua kuery voi omboekovia va'ekue
mba'emo ndea py ojapo pyre re. Ha'e nunga
rekovia ome'é va'ekue ita esmeralda, ajukue

purpura ha'e iperiri'i va'e ombojegua pyre, ha'e gui
ita coral, ita hepykueve guive.

17Jud4 ha'e Israel yvy regua kuery voi mba'emo
ojogua va'ekue ndegui. Mba'emo rereko va'e
rekovia ome'd va'ekue trigo Minite guigua,
tembi'u poragueve, ei, azeite ha'e yvyra balsamo.

18 Damasco pygua kuery voi mba'emo ojogua reta
va'ekue ndea py 0]apo pyre. Opa mba'e pora
rereko va'e rekovia ome'é va'ekue Helbom guigua
vinho ha'e Saar guigua vexa'i rague.

19Da ha'e Java pygua kuery voi Uzal yvy gui ou vy

mba'emo rereko va'e rekovia ome'g va'ekue ferro
guigua, cassia ha'e cdlamo. Ha'e ramigua reve ou

mba'emo ojogua agua.

20 Dedd pygua kuery ma ndevy ovende va'ekue
kavaju kupe ary guara.

21 Ha'e gui Ardbia ha'e Quedar pygua yvatekueve
ikuai va'e voi ojogua va'ekue mba'emo ndea py
ojapo pyre. Ha'e rami vy ndevy ome'é va'ekue
vexa'i ra'y, vexa'i ha'e kavara ava. Ha'e nunga re
ndereve imba'ejogua va'ekue.

22 Saba ha'e Ramda pygua kuery voi mba'emo
ojogua va'ekue ndegui. Mba'emo rereko va'e re
omboekovia va'ekue heakud pora va'e, ita hep-
ykueve va'e ha'e ouro.

23 Ndereve mba'emo re omboekovia avi va'ekue
Hard, Cane ha'e Eden pygua kuery, ha'e gui Seba,
Assiria ha'e Quilmade pygua mba'emo ojogua
va'ety kuery voi.

24 Ha'e kuery ma ndereve omboekovia va'ekue
ajukue purpura ombojegua pyre, tapete joo rami
e'y-e'y pytd va'e, ha'e ixa oipoka pyre ijy ete va'e.
25 Ha'e gui kanoad Téarsis guigua ma ndea gui

mba'emo ogueraa va'ekue. Ha'e ramo opa
mba'e rejoupa ramo ye'd rupigua kuery ha'e
javi oendupa va'ekue ndereko.

26 Ha'e ramo ndevygua kanod pykuia kuery ma
ndereraa yy ja'ea ary rupi, tei kuaray oua katy gui
yvytu ou va'e nemopémba rd yy mbyte py.

27Ha'e ramo opa mba'e rereko va'ekue oikepa 'rd
yy guy py. Hepykueve rereko va'ekue, mba'emo
rejapo ha'e revende va'ekue, ndevygua ye'd
rupigua kuery, kanod mboguataa, mba'emo
moatyrodaty, mba'emo vendeaty, xondaro kuery,
ha'e kanod py oguata va'ekue ha'e javi. Ndevaipa
ramo yy guy py meme 'ra oike.

28 Ha'e gui kanod mboguataa kuery haxémba rei
rd yy rembe rupi ikuai va'e ha'e javi oendu vy
oryryipa 'rd okuapy.

29 Ha'e gui yy rupi ikuai va'ekue ma kanoa gui
oguejypa vy yvy reia py ju 'rd ikuai: kanoa pykuia
kuery, imboguata ha'e yy ruplgua ha'e javi.

30Ha'e rami vy pavé 'ra ojae'o rei nhendu okuapy
ndere. Oaka ary omombo-mombo 'rd yvyku'i, ha'e
tanhimbu rupi onhembojere-jere 'ra okuapy.

31 Ndere vy o'a onhopimba 'rd oakd gui. Onhe'é
py ndere nda'eveia anho oendu vy onhemonde
'rd ajukue vaikue voxa guigua py rive, ojae'o ha'e
ipy'a vaireve.

32 Ha'e rami vy ojae'o reve nereronhemboaxy 'rd
okuapy nda'evei etea rupi. Ha'e vy aipoe'il ra:
“Mava'e kuery tu Tiro pygua kuery rami ikuali,
ye'é mbyte py okyriri agud katy oguejy va'ekue
rami?*

* 27:32 Apocalipse 18.13-19

33 Mba'eta mba'emo revende va'erd ye'¢ rupi
ogueraa jave ma heta regua Kkuery rejapo
oguerekopa agud rami, mbovy rei e'y rereko va'e
revendea rupi rejapo va'ekue yvy regua huvixa
kuery ojoupa agua.

34 Ha'e rami tel ay ma yy mbyte py remopé&mbaa
rd mba'emo revende 'rd va'ekue oikepa ma yy
typyvea py, nderevegua kuery ha'e javi reve”, he'i
'rd okuapy.

35 Ha'e rami ye'® yvyry rupi ikuai va'e
onhemondyipa rei 'rd okuapy ndere. Ha'e kuery
regua huvixave kuery voi oryryipa reve ngova re
oexa uka 'rd nda'evei etea.

36 Ha'e kuery regua imba'ejogua va'ety kuery voi
ndejojai rei 'rd jogueravy, nhomondyiard rive
repyta rire. Ha'e va'e rire nanemopu'davei 'ra.

28

Tiro pygua huvixave rovai ijayvuague

1Ha'e gui SENHOR oayvu xevy ombou ju. Ha'e vy
aipoe'i:

2 — Ava ra'y, ndeayvu Tiro pygua huvixa pe:
Po rami SENHOR Nhanderuete ijayvu: Ndepy'a py
renhemboyvate rei, ha'e vy aipo're: “Xee ma tu-
uete aiko. Ha'e rami vy tenda tuuete openaaty py
ae aguapy ainy ye'é jova-jovai rupi oi va'e mbyte”,
're va'eri ava rive reiko, tuuete e'y, xee Nderuete
rami ndepy'a reikovy va'eri.

3 T4, Daniel gui renhemo'aranduve, reikuaa e'y
va'e jipoi merami.

4 Ha'e rami vy ne'arandua ha'e reikuaapaa rupi
vy ndepo'aka ha'e rejoupa va'ekue ouro ha'e prata
remoi pord agua.

>Mba'eta mba'emo vendea rupireiko kuaa va'e vy
rejoupave tema reovy va'ekue. Ha'e rami vy ae
renhemboyvate rei ndepy'a py.

6 Ha'e nunga rupi SENHOR Nhanderuete aipoe'i:

— Xee Nderuete rami ndepy'a reikovy ramo
7 ma'é, ay ma ndere ambou 'rd amboae regua
kuery pavé guiijavaeteve va'e. Ha'e va'e kuery ma
okyxe oekyi 'rd okuapy nepora ha'e ne'arandupa
reia rovai. Ha'e vy ombovaipa 'rd ndepo'akaa ha'e
javi.
8 Ha'e rami vy ha'e kuery ndereity 'rd yvykua py,
ha'e ramo reiko vai rd ye'd mbyte py ojukapy
rami.
9 Ha'e ramo ndejuka ta va'e pe nda'u “Xee ma
tuuete”, 're 'rd ri ty'y? Mba'eta ndejukaara po py
romboaxa ramo ava rive 'rd repyta, tuuete e'y.
10Ha'erami vy remano 'rd Xxevygua kuery omanoa
rami, amboae regua po py, ha'e rami ae xeayvu
rire — he'i SENHOR Nhanderuete.

Teigue ju Tiro pygua huvixave omboaxy va'e
rami ijjayvuague

11 Ha'e gui SENHOR oayvu ombou ju xevy. Ha'e
vy aipoe'i:

12— Ava ra'y, ndeayvu ke Tiro pygua huvixave
re omboaxy va'e rami. Ha'e vy aipo're ixupe: “Po
rami SENHOR Nhanderuete ijayvu: Ndee ma pavé
guireiko pordve va'ekue, ne'arandua ha'e neporaa
py.

13 Nhanderuete pegua yvotyty Eden py ae reiko
va'ekue. Ita ipordve va'e anho ndejee remoi
va'ekue: sardio, topazio, diamante, berilo, Onix,

jaspe, safira, carbunculo ha'e esmeralda. Nde-
jeguaara ma ouro gui ojapoa. Nemoingoa ara
guive mavoi ha'e nunga oj apoa ndevy.

14 Ndee ma anjo ipepo va'e nhoardard roiporavo
va'ekue, ha'e rami agua rami ae romoi. Ha'e ramo
Nderuete pegua yvyty iky'a e'y va'e rupi reiko
va'ekue, 1taendy ikuaia rupi.

15 Nemoingoa dra guive ha'evea ramigua meme
rejapo va'ekue, ndere teko vai ajou peve.

16 Ha'e gui ma mba'emo vendea rupi reiko vy
ndepy'a re remoi rejojukaa anho. Ha'e rami vy
rejejavy. Ha'e ramird romombo 'rd xevygua yvyty
gui mombyry, renhemongy'apa rire. Itaendy
ikuaia mbyte gui romokanhy 'rd, anjo ipepo va'e
nhoaroard roiporavo rire tel.

17 Mba'eta nepora va'e vy nekuraxd py renhem-
boyvate, ha'e nerexakdmba va'e vy renhemongy'a
ne'arandupaa py. Ha'e rami rire huvixa kuery
ikuai va'e renonde py romombo 'rd yvy katy, ha'e
kuery nderexa okuapy agua.

18 Opa mba'e py rejejavya py, ha'e mba'emo
vendea rup1 rejoguereko axya py remongy'apa 00
iky'a e'y va'e ndea py ikuai va'ekue. Ha'e nunga
rupindegui ae xee amoé€ tataromomba agua. Ha'e
ramivy pave oexaa py ajapo yvy re tanhimburive
repyta agua rami.

19 Mba'eta yvy regua nderexaaty Kkuery
onhemondyipa ndegui. Nhomondyipaara repyta,
nerepu'dvei 'rd guive.”

Sidom tetd pygua kuery rovai ijayvuague
20 Ha'e gui ma xevy SENHOR oayvu ombou ju vy
aipoe'i:

21— Avara'y, ema'é Sidom tetda katy, ha'e kuery
rovai ndeayvu agua.
22 Aipo're 'rd: Po rami SENHOR Nhanderuete
jjayvu: Ma'é, xee aiko peé Sidom pygua kuery
rovai, ha'e gui pendekuaia mbyte xemboetea 'ra.
Ha'e gui peneretd mbyte py rombopaga, ha'e iky'a
e'y va'e aikoa aikuaa uka ramo peikuaa 'rd xee ae

SENHOR aikoa. _ .
23 Mba'eta peé kuery rovai ambou 'rd mba'eaxy

vaikue tape rupi tuguy onheé peve. Kyxe revegua
jova-jovai gui ou ramo oipyxo pyre kuery ho'a 'ra
peneretd mbyte rupi. Ha'e ramo peikuaa 'rd xee

ae SENHOR aikoa. ) . )
24 Ha'e ra Israel kuery re ma imbojaru reia kuery

jjyvyry ikuai va'e regua ndouvei 'ra juu ikutuara,
neijuurakuaendy rami. Ha'e ramo ha'e kuery voi
oikuaa 'ra xee ae SENHOR Tuuete aikoa.

25Po rami SENHOR Nhanderuete ijayvu:

— Xee amono'Omba ju 'rd Israel kuery yvy regua
ikuaia rupi amoaiague gui, ha'e kuery mbyte rupi
aikuaa uka 'rd guive iky'a e'j va'e aikoa yvy regua
kuery oexaa py. Ha'e ramo ha'e kuery ikuai 'ra
0yVvy re ae, xerembiguai Jaco pe ame'é va'ekue py.
26 Ha'e py ma ikuai pord 'rd, ojapo 'rd ngoora,
uva onhoty 'rd guive. T4, ha'e py ikuai pord 'rg,
mba'eta ijyvyry rupi ikuai va'e ha'e javi ambopaga
'rd ombojaru reiague re. Ha'e ramo oikuaa 'rd
okuapy xee ae SENHOR Tuuete aikoa.

29

Egito pygua kuery rovai ijjayvuague
1Ha'e guidez ma'et{ ha'e dez jaxyare, doze araa
Py ju SENHOR oayvu ombou xevy. Ha'e vy aipoe'i:

— Ava ra'y, ema'é Egito pygua huvixa Farao-a
katy, hovai ndeayvu agud, Egito pygua kuery ha'e
javirovai guive.

3 Ndeayvu vy aipo're 'rd: Po rami SENHOR Nhan-
deruete ijayvu: Egito pygua huvixa Farao, xee
aiko nderovai. Ndee ma jakare tuvixa ete va'e yy
py itui va'e rami reiko, mba'eta aipo're: “Kova'e yy
ma xemba'e ae, Xejeupe guara ae ajapo”, re.

“Ha'e rami teI nerai'ykd re xee amoira pinda, ha'e
ajapo 'rd ndepekue re pira yaka rupigua ojapa
agud rami. Ha'e rami vy yy rela mbyte gui xee

roguenoé 'rd, ndepekue re pira ojapava'e ha'e javi
reve.
5Romombo 'rd tekoa e'y katy, ndee ha'e pira ndere

ojava'e ha'e javireve. Ha'e ramo yvy piru reia py
'rd re'a. Ndereruavei 'rd, nderetekue ndojatyai 'rd
guive. Ha'e rami rdgue py romboaxa 'rd mymba
kuery yvy regua ha'e guyra yva regua rembi'ura.
6 Ha'e ramo Egito pygua kuery oikuaapa 'ra xee
ae SENHOR aikoa. Ndee ma Israel kuery pe repyta
popoka takua'i guigua rive.
7 Mba'eta ha'e kuery ma opo py takua ojopy
Vy oOjepytaxo ramove ovo rive vy ijaxi'y peve
oixu'upa. Ha'e rami ae avi ndere ha'e kuery ojeko
rd ndee nemopéa ramo ha'e kuery oendu 'rd haxy
va'e, ha'e guyepy rupi voi oryryipa 'ra okuapy.

8 Ha'e nunga rupi po rami SENHOR Nhanderuete
jjayvu:

— Ma'é, ndere ambou 'rad kyxe revegua, ndea
gui avakue ha'e mymba kuery mombaara.
9 Ha'e ramo Egito yvy opyta 'rd ombovaipa pyre
ha'e tekoa ve'y. Ha'e ramo peikuaa 'rd xee ae
SENHOR aikoa.

10— Mba'eta ndee aipo're va'ekue: “Yaka oiva'e
xemba'e ae, Xee ae ajapo va'ekue”, 're rire aj ma
nderovaiaiko, ndea py yaka ikuaiva'erovaiguive.
Ha'e rami vy ajapo 'rd Egito ombovaipa pyre yvy
tekoa ve'y opyta agud rami Migdol guive Sevene
peve, ha'e Etidpia yvy apy peve.

11 Ha'e va'e rupi ndoaxavei 'rd avakue nei
mymba kuery ma voi, quarenta ma'ety peve
'rd ndaekoavei 'rd ha'e py.

12 Mba'eta ajapo 'ra Egito yvy ivaipa va'e gui
ivaipave agud rami. Ha'e va'e re tetd ikuai va'e voi
tetd ivaipa va'e gui ivaipave 'rd opyta, quarenta
ma'et§ opa peve. Ha'e rami vy Egito pygua kuery
amoaimba 'rd yvy regua kuery ikuaia rupi, yvy
jave rupi 'ra araa ukapa.

13 Ha'e rami tei SENHOR Nhanderuete ma po
rami ijayvu avi:

— Quarenta ma'ety opaa py ma Egito pygua
kuery arupa ju rd yvy regua ikuaia rupi
amoaiague gul.

14 Ha'e rami vy amoingo pora ju 'rd. Patros yvy
oje'oiague re ju aru rukapa 'rd. Ha'e py ma petel
tetd kyri'ia py 'ra ikuai.

15 Tetd mboae ikuai va'e gui kyri'ive 'ra opyta, neil
amboae regua aryve nonhemboyvatevei ma 'ra.
Xee amo'yvyl'i ma rire nda'ipo'akavei 'rd amboae
regua kuery re.

16 Ha'e rami rire ha'e kuery re Israel kuery ndo-
jeroviavei rd. Ha'e rami rdgue py Egito kuery re
ojerovia ha'e onhepytyvo ukaague re ha'e kuery
ima'endu'a nhavo oikuaa 'rd ojejavyaague. Ha'e
rami vy oikuaa 'rd okuapy xee ae SENHOR aikoa —
he'i.

17Ha'e gui sete ma'ety ha'e jypyguajaxya,jypy'ia
ara Py ju SENHOR oayvu ombou xXevy. Ha'e vy
aipoe'i:

18 — Ava ra'y, Babilonia pygua huvixa
Nabucodonosor ma Tiro tetd re oxondaro kuery
omondoukaa py omba'eapo vaipa va'ekue xevy.
Mba'eta petei-tei akd rupi ipire rei, ha'e petei-tel
kupe rupi haxypa. Ha'e rami tel ixupe ma Tiro
gui ndogueraa pordi omba'eapoague repy, nei
ixondaro kuery pe voi.

19Ha'e nunga rupi SENHOR Nhanderuete aipoe'i:

— Ay ma Babilonia pygua huvixa
Nabucodonosor pe amboaxave ju 'rd Egito yvy.
Ha'e ramo ha'e gui ogueraapa 'rd ha'e pygua
kuery, oipe'apa 'rd imba'e rei-rei va'ekue ha'e
javi, oxondaro kuery peguara.

20 Tiro tetd re oje'oia py omba'eapoague repyra
amboaxa 'rd Egito yvy, Xevy pe ojapo rire — he'l
SENHOR Nhanderuete.

21 — Ha'e va'e dra ma ajapo 'rd Israel kuery
imbaraete ju agud rami. Ndee voi rojapo avi
'rd ha'e kuery mbyte rupi ndeayvu reikovy agua
rami. Ha'e ramo ha'e kuery oikuaa 'rd xee ae
SENHOR aikoa.

30

Egito yvy re Babilonia pygua kuery ipo'aka agua
re jjayvuague

1Ha'e gui xevy SENHOR oayvu ombou vy aipoe'i:

2 — Ava ra'y, emombe'u ke xeayvu. Ha'e vy
aipore: Po rami SENHOR Nhanderuete ijayvu:
Ha'e va'e dra re ped kuery penepoad 'rd.”
3Mba'eta ha'e va'e dra ovaé rai'i ma. T4, ovaé rai'i
ma SENHOR dra. Araipa 'rd ha'e va'e ara, mba'eta
amboae regua kuery ikuai axy agud ara.

4 Ha'e rami vy Egito yvy re ou 'ra kyxe revegua.
Etiopia rupi voi ikuai axya ete 'rd, Egito rupi
oipyxo pyre ho'apa jave. Mba'eta ha'e pygua
kuery ogueraapaa 'rd escravo-rd, omombaa 'rd
guive imbaraetekueve.

> Ha'e ramo amboae regua kuery Egito reve on-
hemoirti va'ekue ho'apa avi 'rd kyxe gui: Etidpia,
Pute, Lude, Arabia pygua ha'e javi, ha'e Cube
pygua kuery voi.

6 Po rami SENHOR ijayvu:

— Egito yvy pygua pytyvdare kuery ho'apa 'r3,
opo'akaa re ojejou pora reiague re omo'yvyi'ia ra.
Migdol tekoa guive Sevene peve 'ra ho'a kyxe gui

— he'i SENHOR Nhanderuete,
7— Ha'e ramo yvy mboae ivaipa va'ekue mbyte

ombovaipa pyre 'rd opyta, ha'e tetd mboae opa

va'ekue rami avi 'rd omombaa tetd, .
8 Ha'e ramo Egito yvy re tata amboja, ha'e ipy-

tyvOare kuery amokanhymba ma ramo ha'e kuery

oikuaa 'rd xee ae SENHOR aikoa. .
9 Ha'e va'e dra ma xerenonde rupi ayvu reraa

kuery kanod guaxu py oje'oi 'rd Etidpia katy, ha'e
ramo omondyipa 'rd onheangu e'y rei va'ekue.
Mba'eta ha'e va'e yvy re voi ou 'rd teko vai, Egito
pygua kuery ara py rami avi. Ha'e nunga ou ae ma
oiny — he'i.

* 30:2 Apy ma Egito pygua kuery pe ijayvu.

10 Po rami SENHOR Nhanderuete ijayvu:

— Babilonia pygua huvixa Nabucodonosor pe
xee amomba uka 'rd Egito pygua kuery onhem-
boyvate reia.

11 Ha'e rami vy hexevegua kuery reve amon-
doukapa 'ra Egito yvy mombaard, mba'eta pavé
regua gui ijavaeteve va'e. Ha'e ramo okyxe
oekyi 'rd okuapy Egito yvy re, ha'e yvy jave rupi
omonyémba 'rd ojukapa va'ekue.

12 Xee amboypa 'rd yaka ikuai va'e, ijyvy voi am-
boaxapa 'rd heko vai va'e kuery po py. Amboae
kuery pe ambovaipa ukapa 'rd yvy, hexe ikuai
va'e ha'e javi guive. Xee SENHOR ae ma ha'e rami
xXeayvuva'e.

13Po rami SENHOR Nhanderuete ijayvu:

— Amokanhymba avi'rd ha'e kuery ruete kuery
ra'angaa, ta'angaa Ménfis py ikuai va'ekue voi
amomba 'rd. Egito yvy re yvatekueve nda'ikuaivei
Td. Ijyvy jave rupi ambou 'rd ndaekoraveia.

14 Ha'e rami vy ambovaipa 'ra Patros tetd, Zod re
amboja uka 'rd tata, ha'e anhombopaga 'rd NoO py.
15 Sim tetd Egito yvy re ikorapave va'e ary anhoé
'rd Xepoxya, ha'e heta 'rd amomba No py.

16 Egito yvy jave rupi amboja 'rd tata. Ha'e ramo
Sim py oendua 'rd ojexavai etea, N6 py okan-
hymbaa 'rd, ha'e ara py tei Ménfis rovaigua kuery
ojekuaapa 'ra.

17 Kunumigue Aven ha'e Pi-Besete pygua ho'apa 'rd
kyxe gui. Ha'e va'e tetd gui ma ogueraapaa 'rd
escravo-ra.

18 Tafnes py ma dra pytlimba 'rd, mba'eta ha'e
py amopémba 'rd Egito pygua po'akaa, amomba
avi Td opo'akaa re onhemboyvate reia. Petel

arai ojao'ipa 'rd, ha'e ra tajy kuery ma escravo-ra
meme 'rd ogueraapaa.

19Ha'e rami 'rd anhombopaga Egito yvy rupi. Ha'e
ramo ha'e kuery oikuaapa 'rd Xxee ae SENHOR aikoa
— he'il.

20 Ha'e gui onze ma'etya, jypygua jaxya re, sete
araa py ju pe SENHOR ombou oayvu xevy. Ha'e vy
aipoe'i:

— Avara'y, xee amopé ma Egito pygua huvixa
Farao jyva. Ha'e rami tei ndojokuaai, noipoanoai,
nei nomboje'aa jevyi, ha'e rami e'y rd imbaraete
ma vy kyxe oiporu ju agua.

22Ha'e nunga rupi po rami ijayvu SENHOR Nhan-
deruete:

— Ma'€, xee aiko Egito pygua huvixa Farao
rovai. Ha'e rami vy ijyva rovai imbaraeteveague
ju'rd amopé, hovai amopé ma voiague rami. Ha'e
rami vy ajapo 'rd ipo gui kyxe ho'a agua rami.

23 Ha'e gui Egito pygua kuery amoaimba 'rd yvy
regua ikuaia rupi, araa ukapa 'rd yvy jave rupi.

24 Ha'e ra BabilOnia pygua huvixa jyva ma amom-
baraete 'rd, ha'e ipo py amoi 'rd xekyxe. Ha'e ra
Farad jyva ma amopé 'rd. Ha'e ramo BabilOnia
pygua renonde ipoaé rei 'rd oipyxo pyre rami.

25 Aupi 'rd Babilonia pygua huvixa jyva, ha'e ra
Farad jyva ma ho'a rive 'rd. Ha'e gui BabilOnia
pygua huvixa po py xekyxe amoi va'ekue Egito
yvy rupi oiporu ramo oikuaapa 'rd xee ae SENHOR
aikoa.

26 Mba'eta Egito pygua kuery amoaimba 'rd yvy
regua ikuaia rupi, araa ukapa 'rd yvy jave rupi.
Ha'e ramo oikuaa pavé 'ra xee ae SENHOR aikoa.

31

Egito yvy re mba'emo oiko agud re ijjayvuague

1 Ha'e gui onze ma'etja, mboapy jaxya re,
1]ypy ia &ra py ju SENHOR ombou oayvu xevy. Ha'e
vy aipoe'i:

2— Ava ra'y, aipo're Egito pygua huvixa Farao
ha'e ixupegua kuery ha'e javi pe: Mava'e regua tu
ndee rami ipo'akapa va'e?

3 Eikuaa pota ha'vy Assiria yvy re oiko va'ekue re.
Ha'e kuery ma peteil yary Libano py hi'al va'e rami
ikuai va'ekue, mba'eta haka pora va'e vy ka'aguy
rupi kuaray'a pora va'ekue. Yvateve va'e hi'aj,
hovapy ma yvyra rovapy rogue aryve rupi ovaé
va'ekue.

4Yvy guy katy gui yvu oi va'e omoaky vy ojapo
va'ekue yvate agud rami. Ojapo avi ijyvypya gui
yy omboxyry opa rupi, yvyrayvy reikuaiva'e ha'e
javi omoaky agua.

5Ha'e nungarupiae onhemboyvate va'ekue yvyra
yvy re ikuai va'e ha'e javi aryve, haka retave ha'e
ipukuve ovy guive, heta yy omoaky§ vy ombotu-
vixa ramo.

6 Haka'i ikuai va'e rupi guyra ojeaity apo va'ekue,
haka guy rupi ha'e javi mymba ta'y'i okuapy,
ha'e ikuaray'd py ma yvy regua ipo'akakueve
oguapypa okuapy va'ekue.

7Ha'e rami vy heta yy rupi hapo va'e vy tuvixaa
ha'e haka retaa py ipora ete va'ekue.

8 Yary Nhanderuete pegua yvotyty rupi ikuai va'e
gui 1porave va'ekue. Yvyra cipreste voi ha'e va'e
rami e'y haka va'ekue, yvyra platano voi ha'e va'e
rami ndaokyi va'e. Mba'eta iporda rami peteive

yvyra Nhanderuete pegua yvotyty py hi'al va'e
ndoikoi va'ekue.
9 Ha'e rami ajapo va'ekue haka reta vy ipora rei
agud rami. Yvyra Eden py Nhanderuete pegua
yvotyty rupi ikuai va'e ha'e javi ojou poramba rei
okuapy va'ekue.

10Ha'e gui SENHOR Nhanderuete ijayvuve ju:

— Ha'e va'e yvyra yvateve tema ovy yvyra ho-
vana va'e aryve ramo okuraxd py onhemboyvate
rei.

11 Ha'e ramo xee amboaxa 'rd yvy regua
ipo'akakueve po py, ha'e kuery omoingo axy
agud heko vaia re. Ha'e rami vy aipe'a 'rd oka
katy.

12 Ha'e ramo amboae regua kuery pavé gui
ijavaeteve va'e ou vy oake'o 'rd, oejarive 'ra guive.
Ha'eramo hakague ho'apa yvyty ha'e yvyugua ha'e
javi rupi. Hoky voi omopémbaa 'Td yvy jave rupi
yaka ikuaiva'e yvyry. Ikuaray d py yvyregua ikuai
va'ekue ha'e javi ojepe'apa 'ra oje'oivy.

13 Hapytakue re ma ha'e javi regua guyra 'ra ikuai,
ha'e rd hakague guy rupi ma ha'e javi regua vixo
ojeaity apo 'ra okuapy.

14 Ha'e rami yvate etea rami amboae yvyra yy
rembe rupi ikuai va'e onhemboyvate e'y agud,
amboae yvyra ikuai va'e gui yvate ve 'y agud, nel
yy reta ola py yvateve hi'al va'e voi ojee ojerovia
rei e'y agud. Mba'eta ojejou pora reia ha'e javi ma
okanhy agud rami omboaxaa. Ha'e ramo ho'apa
'rd yvykua vaikue py, avakue ra'y kuery yvykua
py omboguejy pyre mbyte py opyta agua.

15Po rami ijayvu SENHOR Nhanderuete:

— Ha'e va'e yvyra okanhy jave xee ajapo yvy
jave re ipy'a vaia agud rami. Mba'eta ha'e va'e
kauxa yvy guyry yvu ikuai va'e ajao'ipa vy ajokopa
yy oxyry va'ekue, yy heta ve'y agud. Ikauxa ma
Libano yvy ha'e javi rupi ajao'ipa ajukue hui rei
va'e py, ha'e ramo yvy re yvyra ikuai va'e ipirupa.
16Ha'eva'eyvyraho'ard hevovoreia guiajapo yvy
regua ha'e javi oendu vy okyjepa agud, yvykua
vaikue py omanogue mbyte amboguejy ramo.
Ha'e ramo yvyra ho'a va'ekue ovy'apa ju 'ra
okuapy yvy guyry rupi ikuaia py, Eden pyguare,
Libano yvy regua iporave va'ekue, ha'e yy etaa rupi
ikuai va'ekue ha'e javi.
17Ha'e guima amboae regua kuery ipytyvdare ha'e
ikuaray'a py oguapy okuapy va'ekue voi oopa 'rd
hexeve yvykua vaikue py kyxe py ojuka pyre reve
opyta agua.

— Ha'e gui Fara6, ndee voi yvyra Eden py ikuai
va'e ha'e javi gui nepordve ha'e ndeyvateve va'e.
Ha'e rami tel ha'e kuery reve reguejy avi 'ra yvy
guy katy. Ha'e rami vy repyta 'rd opire omboi uka
e'y va'ekue mbyte, kyxe py ojuka pyre kuery reve
guive. Ha'e rami vy Farao ha'e ipordague ha'e javi
okanhymba 'rd — he'i SENHOR Nhanderuete.

32

Egito pygua huvixa Faraé omboaxy va'e rami
jjayvuague
1Ha'e gui doze ma'et{a, doze jaxya re ijypy'ia ara
Py ju SENHOR oayvu ombou. Ha'e vy aipoe'i xevy:

— Ava ray, ndeayvu ke Egito pygua huvixa
Farao pe omboaxyva'erami. Ha'e vy aipo're 'rd ix-
upe: Ndevy ma “Guaryra'y yvy regua mondoroa”,
'ea va'eri petei jakare yaka oia py opyromba reve
yy omongy'apa rei va'e rami rive reiko.”

3Po rami ijayvu SENHOR Nhanderuete:

— Nde'ary amombo 'rd xekya yvy regua kuery
mbyte, ha'e ramo ha'e kuery nemoata 'rd heravy
xekya py.

4 Ha'e rami vy xee roeja 'rd imoiny yvy py, ro-
mombo 'rd nhutl reia py. Ha'e vy nde'ary ambou
'Td opa mardgua guyra, mymba yvy regua voi
okaru 'rd okuapy ndero'o re.

5> Ndero'okue amoai 'rd yvyty ary rupi, ha'e
yvyugua ikuai va'e rupi amonyé 'rd ndekyrakue.
6 Nderuguy onhe€ va'ekue ma omoak{mba 'rd yvy
yvyty ary peve, amonyé avi 'rd yaka.

7Xee rojuka ma vy ajao'ipa 'rd yva, jaxy-tata ikuai
va'e voi amopytiimba 'rd. Kuaray ma amo'dmba 'rd
arai py, jaxy voi naexakavei ra.

8 Ndekduxa ajapo 'rd yva re hexaka va'ekue
pytliimba agua rami, ha'e nderekoague rupi ambou
'rd pytli reia — he'i SENHOR Nhanderuete.

9 — Ajapo 'rd yvy regua heta rei ipy'a vai agud
rami, mba'eta pavé regua oendu 'rd rekanhymba
maa omombe'ua rd, yvy reikuaa e'yague rupi voi.
10 Ndereko heta regua oendu vy onhemondyipa
rei 'rd, huvixa kuery voi nderovai xekyxe aekyi
rd oexa vy oryryipa 'rd. Ndee re'a ramo petei-tel
oryry-ryryipa 'ra, guekove oguerojeayvu vy.

11 Mba'eta po rami SENHOR Nhanderuete ijayvu:

* 32:2 Apocalipse 1.15

— Ndea py ou 'rd Babil6nia pygua huvixa okyxe
reve.
12 Ndevygua kuery heta va'ekue tei ajapo 'ra

ipy'a guaxukueve pavé regua gui ijavaeteve va'e
oitypa agua rami okyxe py. Ha'e ramo ha'e kuery
omomba 'rd Egito yvy re onhemboyvate va'e ikuai
va'e, mba'emo pora oi va'ekue ha'e javi guive.

13 Nerymba kuery ma amokanhymba 'rd yy heta
ikuaiva'erupi. Ha'e gui avakue nei mymba ma voi
nomongy'avei 'rd yy.

14 Ha'e rami vy yy ha'e py ikuai va'e ajapo 'ra
itui pord ju agud rami. Yaka ikuai va'e ma ajapo
'rd azeite rami oxyry pord agud — he'i SENHOR
Nhanderuete.

15— Mba'eta ambovaipa uka 'ra Egito yvy, opa
mba'e ikuai va'ekue noivei agud rami. Ajuka
ukapa 'rd ha'e py ikuai va'ekue. Ha'e ramo
peikuaa 'rd xee ae SENHOR aikoa.

16 Ha'e rami yvy regua kuery ijayvu 'rd Egito yvy
ha'e mba'emo pora ol va'ekue ha'e javi ogueron-
hemboaxya rupi — he'i SENHOR Nhanderuete.

Egito pygua kuery amboae regua reve manoa py
tkuai agud re ijayvuague

17 Ha'e gui doze ma'et{a ha'e jypygua jaxya re,
quinze araa py ju SENHOR oayvu ombou vy aipoe'l
Xevy:

18 — Ava ra'y, ejae'o ke Egito yvy re heta ikuai
va'ekue re, mba'eta ha'e kuery oguejypa 'rd yvy
guyve katy, amboae regua kuery omboeteve pyre
yvykua katy oguejy va'e kuery reve.

19 Peé nda'u amboae gui penepordve ri ty'y?
Peguejy ke ha'vy, ha'e penheno pejupy opire om-
boi uka e'y va'ekue reve.

20 Mba'eta pe€ kuery voi pe'a 'rd kyxe py ojuka
pyre mbyte. Kyxe omboaxaa ma penderovaigua
pe: “Pembovaipa 'rd Egito yvy, ha'e py ikuai
va'ekue ha'e javive reve”, 'ea ixupe.

21 Ha'e ramo ipy'a guaxukueve regua ipo'akave
va'ekue ha'e ipytyvOare kuery reve ma pendevy
ojapukai 'rd okuapy manoa py ikuaia gui. Ha'e
py opire omboi uka e'y va'ekue oguejy vy on-
honomba inony kyxe py ojukapa pyre.

— Ha'e py ma itui Assiria pygua huvixa ojeu-

pegua kuery ha'e javireve. Ijyvyry rupiikuai kyxe
py ojukaa rd onhono pordmba pyre, kyxe py ho'apa
va'ekue meme.
23 Mba'eta ha'e kuery rupa ma yvykuapy rupi
ikuai, ha'e onhono pordague yvyry ikuai ha'e
pyguare kuery ha'e javi. Kyxe py oipyxo vy
ojuka pyre meme, okuave teri jave joyvy rupi
nhomongyjepa rei va'ekue ri.

— Ha'e py oI avi Eldo pygua ojeupegua kuery
ha'e javi reve, onhono pord mbyre yvyry rupi.
Ha'e kuery ma kyxe py oipyxo vy ojuka pyre
meme. Ha'e rami vy opire nomboi ukai va'ekue
oguejypa yvykua py. Okuave teri jave joyvy rupi
nhomongyjepa rei va'ekue ri oximba reve opytapa
yvykua py oguejy va'ekue mbyte.
250Ojuka pyre kuery mbyte rupi ma ojapoa hupars,
ojeupegua kuery ha'e javimbyte. Ha'e kuery rupa
ma ijyvyry rupiikuai. Opire omboiuka e'y va'ekue
meme, kyxe py ojukapa pyre. Okuave teri jave
joyvy rupi nhomongyjepa rei va'ekue ri oximba
reve opytapa yvykua py oguejy va'ekue mbyte,
ojuka pyre mbyte rupi onhono poraa.



Ezequiel 32:26 cxX Ezequiel 32:31

26 — Ha'e gui ha'e py ma ikuai Meseque ha'e
Tubal pygua ojeupegua kuery ha'e javi reve. Ha'e
kuery rupa ma ijyvyry rupi ikuai. Opire omboi
uka e'y va'ekue meme, kyxe py ojukapa pyre,
okuave teri jave joyvy rupi nhomongyjepa rei

va'ekue ri. o
27Ha'e kuery ma ymave rupigua ipy'a guaxukueve

mbyte rupi e'y ikuai, opire nomboi ukai va'ekue
yvykua py oguejy va'ekue guembiporu joe opu'da
py oiporu va'ekue inhaka guyry omoia reve-reve
ikuaia rupi e'y. Mba'eta ha'e kuery reko vaiague
re opaga aguad ma inhaka re ae opyta. Okuave
teri jave joyvy rupi ipy'a guaxukueve voi nom-

boekoravei va'ekue ri.
28 Ha'e gui peé Egito pygua kuery voi

penemopémbaa avi 'rd opire omboi uka e'y va'e
kuery mbyte py, penenhono porda 'rd guive kyxe
py ojuka pyre kuery mboae reve.

29— Ha'e py ma Edom pygua huvixa kuery ha'e
yvatekueve ha'e javi ikuai. Ha'e kuery ipo'akapa
va'ekue ri omboguejypaa kyxe py ojuka pyre-pyre
reve. Ha'e ramo opire omboi uka e'y va'ekue

reve onhonoa yvykua py omboguejy pyre ha'e javi
reve.

30 — Ha'e py ikuai avi kuaray apu'a‘ia katygua
yvatekueve. Ha'e kuery ma Sidom pygua kuery
oipyxo pyre reve omboguejya avi, oXimba reve
ikuai, opo'akaa py nanhomboekorévei va'ekue ri.
Ha'e py opire omboi uka e'y va'ekue reve ikuai,
kyxe py ojuka pyre kuery oximba rei reve yvykua
py omboguejypaa va'ekue mbyte.

31 — Fara6 ma ha'e kuery ha'e javi oexa vy
ovy'apa 'rd ojeupegua kuery reve. T4, Farao ha'e

ixondaro kuery ha'e javi 'rd ovy'a, kyxe py ojukaa
avi va'ekue mbyte onhono porda ramo — he'l

SENHOR Nhanderuete. o
32— Mba'eta Farad ha'eixondaro kuery ha'e javi

ma nhomondyipaard amoil va'ekue okuave va'e
kuery yvy re. Va'ekue ri ha'e voi onhono porda 'ra
opire omboi uka e'y va'ekue kyxe py ojuka pyre
mbyte py — he'i SENHOR Nhanderuete.

33
Tetd rarda oikuaa pota pord agud re jjayvuague
1Ha'e gui SENHOR oayvu ombou ju xevy. Ha'e vy
aipoe'i:

2— Avara'y,ndeayvu ke neretard kuery pe. Ha'e
vy aipo're ha'ekuery pe: Peteiyvyre kyxerevegua
ambou ramo ha'e pygua kuery oiporavo 'rad petei
ava ha'e pygua ae, ha'e vy omoi 'rd gueta rardara.
3Ha'eramo ha'e va'e ma yvy re kyxe revegua ou ra
oexa vy mimby guaxu omonhe'€ 'rd guetard kuery
omonheangu agua.
4Ha'e gui xapy'a rei mimby guaxu nhe'é@ amongue
oendu tel nonheangui rei ramo kyxe revegua ou
vy ojuka 'rd. Ha'e rami ra hexe ae 'ra ol huguy
omoeéague re opaga agua,

Smba'eta mimby guaxu nhe'€ oendu tei nonhean-
guirire. Hexe ae 'rd ol huguy omo@&ague re opaga
agud. Ha'e rd mimby nhe'é oendu vy onheangu
va'e ma ogueraa jepe 'rd guekove.

6 Ha'e rami tel xapy'a rei tetd rar6ard omoi mbyre
ma kyxe revegua ou ra oexa tel mimby guaxu
nomonhe'éi tetd pygua kuery omonheangu agua.
Ha'e gui kyxe revegua ou vy oipe'apa 'rd tetd
pygua rekove. Xapy'a rei ojuka pyre heko vaia

reve 'rd ojukaa tel huguy omoéague re ambopaga
'rd tetd raroa.

7— Ha'e gui ma ndee ava ra'y, xee romoi Israel
kuery rardard, ayvu xejuru guigua ndee rendu vy
ha'e kuery pe ju remombe'u agua.

8 Xapy'a rei heko vai va'e kuery pe aipoa'e 'ra:
“Ndee ndereko vai va'e, anheté ete remano 'ra”,
ha'e tel ndee ha'e kuery pe nandeayvui 'ra ikua-
iaty gui ojepe'a agud re. Ha'e rami ra ha'e kuery
omano 'rd gueko vaiague py teil huguy onheéague
re ndee 'rd rombopaga

9 Ha'e gui xapy'a rei heko vai va'e kuery pe
ndeayvu ikuaiaty gui ojepe'a agud re, va'eri ha'e
kuery ndojeko rerovai vy ma omano 'ra gueko
vaia py ae. Ha'e rd ndee ma reo jepe ra.

10 — Ha'e gui ndee ava ra'y, ndeayvu ke Is-

rael kuery pe. Ha'e vy aipo're 'rd: Peé Kkuery
aipopeje: “Nhandeapua ha'e jajejavya nhandere
ol va'e kduxa ae japa javy. Mba'exa 'ra tu ha'vy
jaikove?” peje.
11 Aipo're ha'e kuery pe: Anheté ete Xee SENHOR
Penderuete xee ae rekove rupi aura vy aipoa'e:
“Xee ndavy'ai heko vai va'e kuery omano rg, ha'e
rd gueko vaiaty gui ojeko rerova vy oikove ju
ramo anho. Ha'e nunga rupi Israel kuery, pe-
jeko rerova, pejeko rerova ke pendeko vaia gui.
Mba'erd tu pemano rive?” ha'e.

12— Ha'e nunga rupi ava ra'y, aipo're 'rd nere-
tara kuery pe: Xapy'a rei heko pora va'ekue heko
vai ri ramo ymave rupi teko pora rupi oikoague
ndogueraa jepei 'rd. Ha'e rami ae avi heko vai
va'ekue ojeko rerova ri ramo ymave rupi teko
vai rupi oikoague ma nomokanhyi 'rd. Ha'e rami

ae avi heko pora va'ekue ri ojejavya ara py heko
pordague rive ndojapoi 'rd oikove agud rami.

13 Ha'e gui xapy'a rei heko pora va'e pe “Anheté
ete reikove riae 'rd” ha'e tel ha'e va'e ma gueko
porda re rive ojeroviaa rupi ojejavy ramo xee
naxema'endu'avei 'ra teko pora rupi oikoague re.
Ha'e rami 'rdgue py omano 'rd gueko vaia py ae.

14 Ha'e rami ae avi xapy'a rei heko vai va'e pe
“Anheté remano 'rd” ha'e tel ojejavyaty gui ojeko
rerova vy ha'evea rami ha'e teko pora rupi anho
ju 'ra oiko.

15 Ha'e rami vy ha'e va'e heko vai va'ekue om-
boekovia ju rd8 mba'emo oiporu uka va'ekue,
opaga 'ra ju mba'emo re imondaague repy, ha'e
ayvu tekove me'8a rupi oiko, heko vaiague rupi
'rdgue py. Ha'e rami ri vy oikove 'rd, nomanovei
16 Mba'eta heko vaiague re naxema'endu'avei 'rd
hovai. Ha'evea rami ha'e teko pora rupi ju oiko vy
oikove 'ra.

17 — Ha'e rami tel neretara kuery aipoe'i: “
SENHOR ma ha'eve'ya rami nhanderereko”, he'i
va'eri ha'e kuery ae ha'eve'ya rami ikuai va'e.

18 Mba'eta heko pord va'ekue ma xapy'a rei teko
pora gui ojepe'a vy teko vai rupi ju oiko vy ma
omano 'ra gueko vaia kauxa rive.

19 Ha'e rd heko vai va'ekue ma heko vaiaty gui
ojeko rerova vy ha'evea rami ha'e teko pora rupi
ju oiko vy ma oikove 'ra.

20 Ha'e ramive ma peé kuery aipopeje: “ SENHOR
ma ha'eve'Ja rami nhanderereko”, peje. Ha'e
nunga rupi peé Israel kuery, xee aikuaa pota 'rd
petei-tel peikoa re.

Israel kuery ojee rive ojeroviaa re ijayvuague

21 Ha'e gui doze ma'ety re ma escravo-ra nhan-
dereraa ague py nhandekuai jave, dez jaxya ha'e
cinco araa py ma peteiava ou xea py Jerusalém gui
onha va'ekue. Ha'e vy aipoe'i:

— Tetd oipe'aa ma — he'l.

22 Ne'exa, ha'e va'e ka'aru ma xere SENHOR po
ol va'ekue, onha va'ekue ovaé e'jy mbove. Ha'e
rami vy Kko'égue ju ha'e va'e ava xea py ou e'y
mbove'l Xejuru oipe'a ju. Ha'e ramo xeayvuve ju,
nakyririvei.

23 Ha'e ramo Xxevy SENHOR ombou oayvu. Ha'e
vy aipoe'i:

24— Avara'y, Israel kuery regua tetd ombovaipa
pyre rupi ikuai va'e ijayvu vy aipoe'l okuapy:
“Abrado ma ha'e ae'i oiko va'eri ipo py omboaxaa
raka'e kova'e yvy. Ne'exa, nhande kuery katuve
ma nhandereta ete ramo kova'e yvy ome'éa ae
nhandekuai agua”, he'i okuapy.

25 Ha'e rami tei aipo're ha'e kuery pe: Po rami
jjayvu SENHOR Nhanderuete: Pe& kuery ma xo'o
ha'e huguy revegua pe'u, ha'e tuuete ra'angaa
pereko va'e re pema'g, jouguy pemoé pekuapy
guive. Ha'e nunga rupi peé kuery nda'u pen-
derekoa 'rd teve yvy re?

26 Peé kuery ma pendekyxe re rive pejeroviave
va'e, ojeguarupy pejapo, peneirlt kuery ra'yxy
reve guive pejejavy. Ha'e nunga rupi nda'u yvy re
penderekoa 'ra teve?

27 — Aipo're ha'e kuery pe: Anheté ete xee
SENHOR Penderuete xee ae rekove rupi aura vy
aipoa'e: Tetd ombovaipa pyre ikuai va'e ojukaa
Td kyxe py, ha'e rd tetd rovai rupi ikuai va'e

ma amboaxa 'rd mymba nharé omondoropa ha'e
ho'upa agud. Ha'e gui onhemiaty ha'e itakua rupi
onhemi va'e ma mba'eaxy gui 'rd omano.

28 Mba'eta pendeyvy xee ambovaipa uka 'rd tekoa
ve'y opyta agud, ha'e ramo pendepo'akaa pejou
pord 'rdgue py penemo'yvyi'ia 'Td. Israel regua
yvytyikuaiva'e rupivoijipoavei rd avaverei, ha'e
rupi ndoaxaavei 'rd guive.

29 Ha'e ramo peikuaa 'rd xee ae SENHOR aikoa,
pendeyvy tekoa ve'y opyta agud xee ambovaipa

uka ramo, ojeguarupy pejapoa rupi pendekuaia
re.

30— Ha'e gui ndee ava ra'y, tetd kora ha'e ngoo
roké rupi neretard kuery ijayvu okuapy ndere.
Joupe-upe 'ra ijayvu pete1 -tel guyvy ha'e guyke'y
kuery reve. Ha'e vy alpoe 1'ra: “Ajerure pévy, peju
ke, jaa nhaendu agud SENHOR ayvu omombe'ua
rd”, he'i okuapy.
31Ha'eramivy ha'ekue ramiae 'rd oundea py, ha'e
nerenonde rupi oguapypa 'rd okuapy xevygua
kuery rami. Ha'e vy ndeayvua oendu 'rd tei
nda'ikuaixei ha'ekue rami. Ojuru py porayvu va'e
rami ijayvu, ha'e rd opy'a py ma jokorepaa rupi
anho ikuai.

32 Mba'eta ha'e kuery pe rd ndee mborayvu rupi
oporai va'e rami reiko, amongue oporai pord ha'e
imba'epu kuaa va'e rami rive. Mba'eta ndeayvua

oenduxe vai merami tel nda'ikuaixei ha'ekue
rami.

33Ha'e nunga ha'e javi oiko, ojeupitypa ramo ha'e
kuery oikuaa 'rd ha'e kuery mbyte rupi profeta
oiko ra'eague.

34

Israel kuery re nopena pordi va'e kuery rovai

jjayvuague

1Ha'e gui SENHOR oayvu ombou vy aipoe'i xevy:

2— Ava ra'y, ndeayvu ke Israel kuery re opena
va'e kuery rovai. Ha'e vy aipo're: Po rami ijayvu
SENHOR Nhanderuete. Nda'evei ete 'rd Israel
kuery re opena va'erd omol mbyre va'eri ojee ae
rive opena va'e kuery pe! Xevygua vexa'i kuery re
opena va'erd omoi mbyre e'y teve?
3 Mba'eta xo0'o ikyra-kyrave va'e pe'upa pekuapy,
hague py ma penhemonde, ha'e pemongyrapa
va'ekue ma pejuka tema pekuapy. Ha'e rami tel
vexa'i kuery re ma napepenai.
4 Mba'eta ikangykue napemombaraetei,
imba'eaxy va'e napeipoanoi, opé va'ekue
napemboje'ai, ojepe'a va'ekue ndaperu jevyi,
ha'e okanhygue ma voi ndapeka jevyi. Ha'e rami
'rdgue py pereko poyi, pemboaxya rupie'y.
5> Xerymba kuery re opena pora va'e ndoikoi ramo
oaimba oje'oivy, ha'e mymba inhard va'e nhulindy
rupigua rembi'ura rive ikuai.
6 Ha'e ramo xerymba kuery ma opa rupi ikuai
yvyty ha'e yvy'd ikuai va'e ary rupi. Yvy jave rupi
oaimba okuapy, hekaard ha'e heru jevyard ndoikoi
ramo.

7 — Ha'e nunga rupi joe opena va'erd omoi
mbyre kuery, pendu ke SENHOR ayvu:
8 Anheté ete xee SENHOR Penderuete xee ae rekove
rupi aura vy aipoa'e: Xevygua vexa'i kuery pem-
boaxapa hi'uara kuery pe, ha'e ramo mymba in-
hard va'e nhuiindy rupigua kuery rembi'urd ikuai,
opena va'erd ndoikoi ramo, mba'eta joe opena

va'erd amoi va'ekue ndoekai okuapy xevygua
kuery, ojee ae rive opena okuapy, xevygua kuery
re'y.

9Ha'e nunga rupi joe opena va'erd romoi va'ekue,
pejapyxaka ke SENHOR ayvu re.

10Po rami ijayvu SENHOR Penderuete: Ne'exa, xee
ma aiko joe opena va'e kuery rovai, ha'e rami
vy ha'e kuery po py ndaejavei 'rd xevygua vexa'i
kuery. Amomba 'rd joe openaa, ojee ae rive nope-
naveiagud. Ha'e kueryjuru guixee araajepepa 'ra
xevygua vexa'i kuery, ho'u va'erd rive ikuai ve'y
agua.

Ojeupegua kuery re SENHOR opena pord agud re

jjayvuague

11 Ha'e nunga rupi po rami SENHOR Nhan-
deruete ijayvu:

— Ne'exa, xee ae aeka 'rd xevygua kuery, arupa
'rd guive.
12 Mba'eta mymba kuery re opena va'e ma ha'e
kuery oaimbard oexavyoguerupaju'rad. Ha'erami
ae avi xee voi aru 'ra xevygua kuery. Araipa ha'e
pytlimbaa ara py ha'e kuery omoaiague ha'e javi
rupi gui xee araa jepe 'ra.
13 Opa rupi yvy regua ikuaia gui aipe'a vy am-
boatypa 'rd, ha'e vy ijyvy re ae ju 'rd aru. Amon-
garu 'rd Israel regua yvyty ikuai va'e rupi, yaka
ikuai va'e yvyry, tekoa rupi guive.
14Nhufindy pordarupi'ré areko, Israel regua yvyty
yvateve va'e ikuaia rupi. Ha'e ramo onheno 'ra

okuapy nhutlindy pora reia rupi Israel regua yvyty
re.
15Xee ae 'rd apena xevygua kuery re, amombytu'u

'rd guive — he'i SENHOR Nhanderuete.

16 — Ha'e rami vy aeka 'rd okanhygue, ojavy
va'ekue ma arupa ju 'rd, opégue ha'e ikangykue
ma amombaraete ju 'rd. Ha'e rd ikyra rei va'e ha'e
ipo'akakueve ma amomba 'rd. Mba'eta teko pora
rupi 'ra apena.

17— Ha'e gui pe€ kuery xevygua pendekuai va'e
re ma po rami SENHOR Penderuete ijayvu: Ne'exa,
aikuaa pota 'rd xerymba kuery ha'e javi re, vexa'i
ava ha'e kavara ava re guive.

18 Peé kuery peguard nhuiindy pord reia ame'é
va'e nda'u nda'evei ri? Mba'exa tu ha'vy nhuiindy
mboae rupi voi pepyrdomba rei rive? Peé& kuery pe
nda'eveirity'y yy pord ame'é va'ekue? Mba'exa tu
ha'vy yy mboae voi pepyrd vy pemongy'apa rei?
19 Mba'eta xerymba kuery ma nhull
pepyrdmbaague rupi rive okaru, ha'e vyy
pemongy'apa va'ekue oy'u okuapy.

20 Ha'e nunga rupi po rami SENHOR Nhan-
deruete ijayvu joguereko axya kuery pe:

— Ne'exa, xee ae aikuaa pota 'rd vexa'i kuery
ikyrakueve ha'e iporiaukue re.

21 Mba'eta peé kuery ma pendeaxiy py
penhomoanha-anha heravy, ha'e penderakua

py peikutu pekuapy ikangykue'i, pemoxé&mba
peve.

22 Ha'e rd xee ma araa jepepa 'ra xevygua kuery
ho'upa pyra rive ikuai e'y agud, vexa'i ikuai va'e
re aikuaa potaa py.

23 Ha'e kuery pe petel ambou 'rd opena va'era
omongaru pord agud. Xerembiguai Davi ae 'ra
omongaru ha'e opena.

24 Xee aiko 'rd ha'e kuery ruete, ha'e ra xerem-
biguai Davi ma ha'e kuery mbyte rupi 'rd oiko

huvixave. Xee SENHOR ae xeayvu ha'e rami.

25 — Ha'e gui ha'e kuery pe ajapo 'rd xereve
ikuaipord agud. Ha'e rami vy amomba 'rd mymba
nhard yvy re ikuai va'ekue. Ha'e ramo xevygua
kuery tekoa e'ya rupi ikuai, ha'e ka'aguy rupi oke
tel mba'eve ndoikoi 'ra.

26 Mba'eta xee amoingo pora 'rd, xevygua yvyty
yvyry rupi voi. Ha'e rami vy hi'ara py pora 'ra
ambou oky amoingo porda rupi.

27 Ha'e gui yvyra ikuai va'e hi'apa 'ra, ha'e yvy
re oiko 'rd mba'emo aju pyau. Ha'e ramo yvy re
ha'e kuery ikuaia rupi mba'eve ndoikoi 'rd. Ha'e
kuery oikuaa 'rd xee ae SENHOR aikoa, mba'eta
ha'e kuery re canga omoi mbyre amopémba vy
aipe'apa 'rd escravo-rd ogueraa va'ekue po gui.

28 Ha'e rami rire ha'e kuery nda'ikuaivei ma 'rd
amboae regua kuery omokd va'erd, mymba yvyre
ikuai va'e voi nomondorovei 'rd. Ha'e rami 'rdgue
py ikuai pora 'rd, imondyiard ndoikoi ra.

29Ha'e kuery pe ajapo 'rd onhot{ va'ekue oiko pora
ete agud, ha'e ramo yvy re ikuai teri reve karuai
omomba ve'y agud. Noenduvei 'rd guive amboae
regua kuery ojojai reia.

30 Ha'e ramo oikuaa 'rd ha'e kuery reve xee SEN-
HOR tuuete aikoa, ha'e ra Israel kuery ae xevygua
ikuaia — he'i SENHOR Nhanderuete.

31 — Peé xerymba vexa'i kuery pendekuai va'e
ma avakue peiko, ha'e rd xee ma Penderuete —
he'i SENHOR Nhanderuete.

35

Seir yvyty re ikuai va'e kuery rovai ijayvuague
1Ha'e gui xevy SENHOR oayvu ombou vy aipoe'i:

— Ava ra'y, ema'é na Seir yvyty katy, ha'e vy
ndeayvu ke ha'e kuery rovai.™
3 Aipo're ha'e kuery pe: Po rami SENHOR Nhan-
deruete aipoe'i: Ne'exa Seir yvyty re pendekuai
va'e, Xxee ma penderovai aiko. Ha'e rami vy pen-
derovai xepo aupi vy ajapo 'rd pekanhymba agua
rami nhomondyipaara.
4 Peé kuery retd ambovaipa uka 'rd tekoague
opyta agud. Ha'e ramo peikuaa 'rd Xee ae SENHOR

aikoa. o
>Mba'eta Israel kuery re napendea'ei riae vy pem-

boaxa kyxe py ojuka va'era pe, ha'e kuery opaa py
omoingo axya ete jave.

6 Ha'e nunga rupi anheté ete xee SENHOR Pen-
deruete xee ae rekove rupi aura vy aipoa'e: Peé
kuery voi xee romboaxa 'rd penderuguy moéard
pe, penderakykue monha agua. ]ouguy pexaxe
vai rire penderuguy moéard ju 'rd ou pender-
akykue.

7 Mba'eta Seir yvyty ambovaipa ete vy ha'e gui
amomba 'rd oaxa ha'e ojevy aguad va'ekue ha'e
javi.

8 Ha'e va'e yvyty amonyé 'rd oipyxo pyre anho.
Mba'eta kyxe py oipyxo pyre ho'a 'rd pendeyvy
rupi yvyty, yvyugua ha'e yaka ikuai va'e yvyry.

9 Ha'e rami vy pendekuaia ma raka'eve ra peve
ajapo 'ra tekoa ve'y ol agud rami, peneretd py
noiavei agud. Ha'e ramo peikuaa 'rd Xee ae SENHOR

aikoa. _ _ .
10 — Mba'eta aipopeje va'ekue: “Mokol regua

ha'e mokoive yvy opyta 'rd xemba'e ae. Xee ae

* 35:2 Seir yvyty ma Edom kuery ikuaia. Ha'e kuery ma Israel
kuery rovaigua ikuai raka'e.

'rd aiko ha'e py, SENHOR ha'e py oiko avi tei”, peje
va'ekue.t

11 Ha'e nunga rupi anheté ete xee SENHOR Pen-
deruete xee ae rekove rupi aura vy aipoa'e: Xee
rombopaga 'rd joupe pendepoxy ha'e joe napen-
dea'eia rami ae, mba'eta pendevai rei reve pereko
axy va'ekue xevygua kuery. Ha'e gui peé kuery re
aikuaapotaramo ha'e kueryvoioikuaa 'ra xereko.
12 Israel regua yvyty re pendeayvu vai vy
aipopeje: “Ombovaipaa ma ramo nhandevy pe ju
opyta 'rd nhuilindyrd rive”, peje va'ekue. Ha'e rami
pendeayvu ra xee SENHOR aendupa, ha'e peé voi
peikuaa 'rd xee aenduague.

13 Mba'eta peé kuery ma pendeayvu py penhem-
boyvate reive va'ekue xerovai, xere pendeayvu
rei vaipa. Ha'e ramo xee aendupa.

14 Ha'e nunga rupi SENHOR Penderuete ijayvu po
rami: Yvy jave rupi ovy'a pavé jave tei peé kuery
ma xee romokanhymba 'ra.

15 Israel kuery omokanhymbaa jave pevy'a
reiague rami ae 'rd xee ju ajapo pendere. Mba'eta
peé Seir yvyty re Edom kuery pendekuai va'e,
penemokanhymbaa Kkatui'i 'ra. Ha'e ramo
peikuaa 'rd xee ae SENHOR aikoa.

36
Israel regua yvyty ikuai va'e pe ijayvuague
1— Ndee ava ra'y, emombe'u ke xeayvu Israel
regua yvyty ikuai va'e pe. Ha'e vy aipo're: Israel
regua yvyty pendekuai va'e, pendu ke SENHOR
ayvu.

T 35:10 “Mokoi regua” he'ia ma Juda ha'e Israel kuery re ijayvu
Vy.

2 Po rami SENHOR Nhanderuete ijayvu: Pen-
derovaigua kuery pendevy aipoe'i: “Ha'evea
rami! Tekoa imard e'y va'ekue ma nhandevy
meme opyta”, he'i okuapy.

3 Ha'e rami rd ndee Ezequiel, emombeu ke
xeayvu, ha'e vy aipo're yvyty ikuai va'e pe:
Po rami ijayvu SENHOR Nhanderuete: Amboae
regua kuery penemomba ha'e jova-jovai katy
gui penemombaxe ojeupe ju penemombyta agud,
xevygua kuery re ijayvu vai guive ojojai reia rupi.
4 Ha'e rami tei, peé Israel regua yvyty pendekuai
va'e, pendu ke SENHOR Nhanderuete ayvu. Po
rami SENHOR ijayvu yvyty ha'e yvy'd ikuai va'e pe,
yaka ha'e yvyugua ikuai va'e pe, ha'e tekoa e'Ja
ombovaipa pyre, ha'e tetd oeja pyre ikuai va'e pe,
mba'eta ha'e katy'i rupi amboae regua kuery ikuai
va'e oipe'apa, ojojai rei okuapy guive.

5 Ha'e rami tei po rami SENHOR Nhanderuete
jjayvu: Anheté xee nda'evei etea hendy va'e rupi
xeayvu yvy regua kuery ha'e Edom pygua ha'e
javi pe, mba'eta xeyvy ha'e kuery ojopy va'ekue
omba'erd, okuraxd py ovy'a rei ha'e onhe'é py
xejojai rei reve. Ha'e rami vy oipe'apa hekoa
va'ekue, ogueraapa guive imba'e rei-rei va'ekue.

6 Ha'e nunga rupi emombe'u xeayvu Israel yvy
re. Ha'e vy aipo're yvyty ha'e yvy'a, yaka ha'e
yvyugua ikuai va'e pe: Po rami jjayvu SENHOR
Nhanderuete: Ne'exa, Xxee ma nda'evei etea ha'e
Xepoxya rupi xeayvu, mba'eta yvy regua kuery
pendejojai rei okuapy

7Ha'e nunga rupi po rami ijayvu SENHOR Nhan-
deruete: Xepo aupireve xee aura yvyregua kuery
pendejojai reiague ma pendeyvyry rupi ikuai va'e

ary ae ju 'rd ojeapa.

8 — Ha'e ra peé Israel regua yvyty pendekuai
va'e, pendere ikuai nho 'rd yvyra haka ha'e hi'a
va'e xevygua Israel kuery pe, mba'eta ha'e kuery
ou ju agua rami ikuai.
9Mba'eta ne'exa, xee aiko 'rd pendereve. Ajevy 'rd
pendea py. Ha'e ramo pende'ary rupi yvy oikaraia
ha'e oma'etyaju 'ra.

10 Pende'ary amboeta ju 'rd avakue, Israel kuery
ha'e javi regua, ta, ha'e javi 'rd ikuai. Ha'e ramo
ha'e kuery ma gueta rupi ae ju 'rd ikuai, mba'eta
1va1paague Py 0japo ju rd ngoora.

11 Pende'ary rupi amboeta 'rd avakue ha'e mymba
kuery. Ha'e kuery heta ha'e ta'y reta 'rd ovy. Jypy
guare gui xee romoingo pordve rd. Ha'e ramo
peikuaa 'rd xee ae SENHOR aikoa.

12 Pende'ary rupi ajapo 'rd xevygua Israel kuery
oguata ju agud rami. Pepyta 'rd ha'e kuery pegua,
ndapejapovei rd guive ta'y kuery okanhy agua
rami.

13 Po rami SENHOR Nhanderuete ijayvu ha'e
kuery yvy pe:

— Ndevy pe aipo'ea: “Ndee ma yvy avakue

mombaa, ha'e ta'y kuery okanhymba agud rami
rejapo va'e”, 'ea va'ekue tel.
14 Ha'e nunga rupi ndee neremombavei ma 'rd
avakue, nderejapovei rd ndea pygua ra'y kuery
okanhymba agud rami — he'i SENHOR Nhan-
deruete.

15— Xee ma amboae regua kuery pe ndorojojai
rei ukavei 'rd rendu agud, ha'e ramo nerenduvei
'rd yvy regua kuery nembojarureia, nderejapovei

'rd guive ndea pygua kuery ojejavy agud rami —
he'i SENHOR Nhanderuete.
Israel kuery omoingo pordjuagudreijayvuague

16 SENHOR oayvu ombou vy aipoe'i xevy:

17 — Ava ra'y, Israel kuery oyvy re ikuai teri
reve opa mara ikuai ha'e mba'emo ojapoa py
omongy'apareiva'ekue. Kunha gueko re oiko va'e
rami ha'e kuery voi ha'eve'y va'ekue xerenonde.
18 Ha'e nunga rupi ha'e kuery re ambou xe-
poxya, ha'e kuery yvy re jouguy omoé okuapy ha'e
mba'emo ra'angaa py omongy'apaague re.
19Ha'e rami vy amoaimba va'ekue yvy regua kuery
ikuaia rupi, araa ukapa yvy jave rupi. Xee am-
bopaga opa mara ikuai ha'e mba'emo ojapoague

re.
20Ha'erami pyyvyregua kuery ikuaia py mamora
ha'e kuery oje'oia rupi ojapo okuapy xerery iky'a
va'ea rami rive oikuaa agud rami, mba'eta ha'e
kuery pe aipo'ea: “Peva’e kuery ma SENHOR pegua
va'eriijyvy gui omoxémba va'ekue”, 'ea.

21 Ha'e rami ra Israel kuery oje'oia rupi ojapo
okuapy yvy regua kuery xerery iky'a e'§ va'e nom-
boetei agud rami. Ha'e rami tei xee amboete uka

nho.
22 — Ha'e nunga rupi aipo're Israel kuery pe:

Po rami SENHOR Nhanderuete ijayvu: Peé Israel
kueryre ama'é vy e'y ha'e nunga ajapo, ha'era xer-
ery iky'a e'y va'e amboete ukaa rupi vy, mba'eta
pee kuery ma yvy regua kuery mbyte rupi peoa py
xerery napemboete ukai ramo.*

23Ha'e nunga rupi amboete uka ju 'rd xerery yvate
ha'e iky'a e'y va'e, yvy regua kuery mbyte peoa

* 36:22 Romanos 2.24

rupi pemongy'a uka va'ekue ri. Ha'e ramo yvy
regua kuery oikuaa 'rd xee SENHOR ae aikoa, ha'e
kuery renonde iky'a e'y va'e aikoa aexa uka ramo
— he 1 SENHOR Nhanderuete.

—Ha'eramivy yvyregua kuery mbyte gui xee
roguenoé 'ra, ha'e yvy jave rupi gui pendeyvy py
ae jurogueru vy romboaty 'rd ha'e py.

25 Ha'e vy pende'dry rupi amboayvi 'rd yy iky'a
e'y va'e, napendeky'aveli agud. Ha'e rami vy
roiky'a'o rd ha'eve'§ja ha'e mba'emo ra'angaa
pereko va'ekue ha'e javi gui.

26 Pendevy ame'é 'rd kurax0 pyau, pendere amoi
'Td nhe'd® pyau. Pendegui aipe'a 'rd kuraxo
ita guigua, ha'e vy hekovia amoi 'rd pendero'o
guigua.

27 Pendere amoi 'rd Xenhe'é ae, ajapo 'rd guive
Xeayvu rupi pendekuai agud, xee aipota va'e pe-
moi pora vy pejapopa agud rami.

28 Ha'e ramo pendekuai 'rd pendeyvyrd pener-
amoil kuery pe ame'é va'ekue re. Peiko 'rd xevygua
kuery, ha'e ra xee ma aiko 'rd Penderuete.

29 Rogueraa jepe 'rd ha'eve'ya ha'e javi gui. Trigo
voi ambou reta 'ra, ha'e ra karuai ma nambouvei
'rd pendere.

30 Ajapo rdyvyrahi'apora ha'e mba'ety rupiipyau
va'e oiko pord agud rami, karuai kduxa yvy regua
kuery pendejojai rei ve'y agua.

31 Ha'e ramo penema'endu'a 'rd ha'eve'Ja rami
pendekuaiague ha'e ha'eve'y va'e pejapoague re.
Pendejegui ae 'rd pejeguaru pendereko vai ha'e
penhemongy'apaague kduxa.

32 Peikuaa pora pota ke: pendere ama'é vy e'y
ha'e nunga ajapo. Israel kuery, peximba ke ha'e

perovy'ave eme pendekuaiague — he'i SENHOR
Nhanderuete.

33Po rami SENHOR Nhanderuete ijayvu:

— Pendereko vaia ha'e javi gui roiky'a'o vy
ajapo avi rd peneretd rupi pendekuai ju agud
rami. Ha'e ramo penderora pejapopa ju 'ra tekoa
e'Jague rupi.

34 Peikarai ju 'rd yvy tekoa e'Ja rupi, oaxa va'e
kuery oexa vy “Oeja pyre itui” nde'ivei 'ra.

35Ha'e rami 'rdgue py aipo'ea 'rd: “Kova'e yvy oeja
pyre ma Eden yvotyty rami ju ipord. Tetd tekoa
e'Va, oeja pyre ha'e ombovaipa pyre voi ikorapa
ha'e oimbaa ju”, 'ea 'ra.

36 Ha'e ramo yvy regua kuery pendeyvyry rupi
okuave va'e oikuaa 'rd xee SENHOR ae tetd ombo-
vaipa pyre ajapo juague, ha'e pendeyvy oeja pyre
rupi ama'ety juague. Xee SENHOR ha'e rami agud
re xeayvu rire ajapopa 'ra.

37Po rami SENHOR Nhanderuete ijayvu:

— Israel kuery ha'eve ju 'rd xevy ojerure agud

mymba kuery rami amboetave agua.
38 Ha'e ramo tetd oeja pyre rupi heta ju 'rd xevy
guara omboaxa pyre, Jerusalém tetd py ngaru oiko
jave py mymba kuery heta va'ekue rami. Ha'e
ramo oikuaapa 'rd xee ae SENHOR aikoa.

37

Yvyugua py ikdgue pirukue ikuai va'e oexaague
1 Ha'e gui xere SENHOR OpO omoi vy xereraa
Onhe'€ rupi. Ha'e vy Xxemoi petei yvyugua ikague
anho ikuaia mbyte py.

2 Ha'e vy ojapo ikdgue yvyry rupi aguata agud
rami. Ikdgue heta ete ikuai yvyugua rupi, ipiru
ratd guive.

3Ha'e gui ma oporandu xevy:

— Avara'y, kova'e ikdgue nda'u okuave ju 'ra?

Xee ambovai:

— SENHOR Xeruete, ndee ae 'rd reikuaa — ha'e.

4 Aipoe'ive ju xevy:

— Ndeayvu na kova'e ikdgue ikuai va'e pe, ha'e

vy aipo're: Ikdgue ymague, pendu ke SENHOR ayvu.
>Porami SENHOR Nhanderuete ijayvu ikague ikuai
va'e pe: Ne'exa, peé kuery re amoi rd Xenhe'&
peikove ju agua.
6 Ha'e gui pendere amoi 'rd hajykuerd, ajapo 'ra
guive pendero'o ha'e pendepirepa ju agua rami.
Ha'e gui ma pendere amoi 'rd Nhe'é. Ha'e ramo
peikove ju 'rd, ha'e peikuaa 'rd xee ae SENHOR
aikoa — he'l.

7Ha'e ramo ijayvuague rami ae xeayvu. Xeayvu
teri reve hevovo rei nhendu va'e aendu, petei-tei
kague joe onhembota-mbota vy oparague rei. Ha'e
rami vy petei-tel kdgue onhemboje'apa joe.

8 Ha'e ramo ama'é ra ikague ikuai va'e hajy ha'e
ho'opa ma. Ipire voi ojekuaa, ha'e rd inhe'érd ma
noi teri.

9Ha'e gui SENHOR aipoe'i xevy:

— Ava ra'y, Nhe'é pe ju ndeayvu. Ndeayvu vy
aipo'ere ixupe: “Po rami SENHOR Nhanderuete
jjayvu: Ndee Nhe'd, eju irundy henda yvytu
oipejua katy gui. Ha'e vy ke eipeju kova'e
omanogue ary rupi, okuave ju agud rami”, 're —
he'i.

10Ha'e ramo ijayvuague rami xeayvu ramo ikague
ikuaiva'e re ou Nhe'€. Ha'e ramo oikovepa jevy vy
opu'dmba ]u joguerokuapy, xondaro kuery rami
mbovy rei e'y ikuai.

11Ha'e gui ma aipoe'ive ju xevy:

— Ava ra'y, kova'e kdgue ma Israel kuery ikuai.
Mba'eta aipoe'i okuapy: “Orekdgue ma ipirupa
ma, ha'e vy roard rokuapya voi opa ma. Noivei ma
orerekovea”, he'i okuapy.
12Ha'e nunga rupi ndeayvu ke. Aipo're ha'e kuery
pe: “ SENHOR Nhanderuete ma po rami ijayvu:
Ne'exa xevygua kuery, aipe'apa ju 'rd penderupa
penhono pordague, ha'e rami vy roguenoémba ju
'rd ha'e gui, Israel yvy re rogueru agua.

13 Ha'e ramo xevygua kuery, penderupa gui
roguenoémba ma ramo peikuaa 'rd xee ae SENHOR
aikoa.

14 Ha'e gui ma pendere amoi 'rd Xenhe'€, ha'e gui
peikove ju 'rd. Rogueru 'rd pendeyvy re ae pen-
dekuai agud. Ha'e ramo peikuaa 'rd xee SENHOR
ae ha'e rami agud re xeayvu ha'e ajapo ete guive”,
he'i SENHOR.

Juda ha'e Israel kuery reve petel'i regua ju ikuai
agudre jjayvuague
15Ha'e gui SENHOR 0ayvu ombou vy aipoe'i xevy:
6 — Ndee ava ra'y, ejou ke petei yvyra'i, ha'e
va'e re embopara po rami: Juda kuery regua,
ha'e gui ha'e kuery reve Israel kuery onhemoirt
va'ekue regua guive. Ha'e gui ma amboae yvyra'i
juejopyvyha'eva'ere embopara: José ha'e Efraim
regua, ha'e gui ha'e kuery reve Israel kuery on-
hemoiri va'ekue regua guive.

17 Ha'e gui emboje'a mokoive, petei'i yvyra rami
ndepo py rereko agua.

18 Ha'e gui ma neretara kuery oporandu 'ra ndevy.
Ha'e vy aipoe'i 'rd: “Emombe'u ke orevy mba'era
he'ia pa namirejapo va'e?” he'i 'rd okuapy.

19 Ha'e ramo ndee aipo're 'rd ha'e kuery pe:
“Po rami SENHOR Nhanderuete ijayvu: Ne'exa,
Xee ajopy 'rd Joseé regua yvyra'i Efraim po py oi
va'ekue, ha'e gui ha'e kuery reve Israel kuery
onhemoirii va'ekue regua guive. Ha'e guiha'eva'e
ma amboje'a 'rd yvyrai Juda regua reve, petet'i
yvyra rami areko agud, mba'eta petei'i 'rd ojeapo
Xepo py”, 're.

20 Ha'e kuery renonde ndeayvu reve ndepo py
rereko 'rd mokoive yvyra'i ipara ola va'e.

21— Ha'e gui aipo're 'rd ha'e kuery pe: Po rami
SENHOR Nhanderuete ijayvu: Ne'exa, Xxee anoémba
'rd Israel kuery yvy regua kuery mbyte ha'e kuery
ooague gui, opa rupi gui 'rd amboatypa. Ha'e rami
vy arupa ju 'rd ijyvy re ae.

22 Ha'e vy ha'e va'e yvy re ajapo 'rd petei'i regua
ikuai agud, Israel regua yvyty re. Petel'i 'Td oi avi
ha'e kuery ha'e javi ruvixaverd. Mokoi regua ve'y
ma 'rd ikuai. Raka'eve ra tei ndoja'ovei 'rd mokoi
reguara.

23 Nonhemongy'avei 'rd guive ta'angaa oguereko
va'ekue py rive, nei ojeguarupy ha'e teko vai rupi
ikuaia py ma voi. Mba'eta araa jepepa 'ra xegui
ojepe'aa rupi ojejavyague gui, ha'e gui aiky'a'opa
ju 'rd. Ha'e rami vy ikuai 'rd xevygua kuery, ha'e
rd xee aiko 'rd Tuuete.

24 — Ha'e kuery re xerembiguai Davi ae 'rd
opena. Petel'i 'rd oiko ha'e kuery re opena va'e.

Ha'e ramo xee aipotaa rami anho 'rd ikuai, omoi
pora 'rd okuapy Xeayvu ojapo ete agua.

25 Ha'e kuery ikuai 'rd yvy xerembiguai Jaco pe
ame'8ague re, tamoi kuery ikuaiague re ae. Ha'e py
ae 'rd hekoa, ta'y kuery ha'e hamymino kuery voi,
raka'eve rd peve. Huvixaverd ma xerembiguai
Davi ae 'rd oiko raka'e rd peve guara.

26 Ha'e kuery pe ajapo 'ra xereve ikuai pora agua
regua raka'e rd peve guard. Amoingo pord, am-
boetave 'rd guive. Ha'e kuery mbyte amoi 'ra
xevygua oo iky'a e'{ va'e raka'e rd peve guara.

27 Ha'e kuery mbyte ae 'rd ol xembojerovia aty.
Xee aiko 'rd Tuuete, ha'e rd ha'e kuery ma ikuai 'ra

xevygua.”

28 Yvy regua kuery voi oikuaa 'rd okuapy xee
SENHOR ae Israel kuery ky'a'oa aikoa, ha'e kuery
mbyte xevygua oo iky'a e'y va'e oi ramo raka'eve
ra peve.

38

Huvixa Gogue rovai ijayvuague

1 Ha'e gui ma SENHOR oayvu ombou vy aipoe'i
Xevy:

2 — Ava ra'y, ema'd Magogue pygua huvixa

Gogue oia katy. Ha'e va'e ma Ros, Meseque ha'e
Tubal pygua kuery re opena va'e.” Ndeayvu ke
hovai,
3 ha'e vy aipo're: SENHOR Nhanderuete po rami
jjayvu: Ndee Gogue, ROs, Meseque ha'e Tubal
pygua kuery ruvixa reiko va'e, xee ma nderovai
aiko.

* 37:27 2 Corintios 6.16  38:2 Apocalipse 20.8-9

4 Xee rojapo 'rd rejere agud rami. Ndejuru py
pinda amoi reve rogueraa 'rd mombyry, nexon-
daro kuery ha'e javi reve. Kavaju ha'e hi'drygua
kuery hembiporupa va'e meme, heta 'rd oje'oi
hu'y jokoa ha'e imo'da tuvixa va'e reve, opo py
kyxe reve guive.

5 Ha'e kuery irtird oje'oi avi 'rd Pérsia, Etidpia ha'e
Pute pygua kuery, hu'y jokoa ha'e ngora rata
revegua meme.

6 Oje'oi avi 'rd GOmer pygua oxondaro kuery ha'e
javi reve, ha'e kuaray ijapu'a‘ia katy gui jogueru
'rd Togarma pygua oxondaro kuery ha'e javireve.
Heta ete 'rd oje'ol nderupive.

7— Ha'e nunga rupi Gogue, eiko katu ke. Epu'd
ke nderupivegua kuery ha'e javi reve, ha'e vy
epena ha'e kuery re.

8 Mba'eta hare ma rire roenoi 'rd. Ma'etja opaa
py ma reo 'rd petel yvy kyxe gui ndokyjeaveia
katy. Ha'e va'e kuery ma yvy regua ikuaiague gui
ono'Omba 'rd jogueruvy Israel regua yvyty hare ma
ivaipa va'ekue ary. Ha'e kuery ma yvy regua kuery
mbyte gui oipe'aa heruvy rire ikuai pordmba ju 'rd
mba'eve gui okyje rei e'y re.

9 Ha'e gui ma ha'e kuery rovai peju 'rd yvytu ata
rami. Peju 'rd arai yvy ojao'ipa va'e rami, nex-
ondaro kuery ha'e mbovy e'y regua nderupive ou
va'ereve.

10— Po rami ijayvu SENHOR Nhanderuete: Ha'e
va'e ara ma ndepy'a re remoi rd mba'emo vai
rejapo agua.
11Ha'e vy aipo're 'ra: “Aa 'ra petel yvy tekoa ikora
e'fva'ere apu'd agud, aa 'rd opytu'urei va'e kuery

rovai. Ha'e kuery ma ikuai pora rei tekoa ikora e'y
va'e rupi, oké nei oké jokoa noia rupi”, 're 'ra.
12Ha'e rami vy reo 'rd imba'e rei-rei reipe'a agua,
mba'emo reraapa ha'e ha'e kuery rovai ndepo
reupi agud, mba'eta yvy oeja pyre py ha'e kuery
hekoa 'rd yvy regua mbyte gui ono'd jogueruvy
rire. Ha'e kuery ma guymba ha'e omba'e rei-rei
oguerekopa, ha'e yvy mbyte py ikuai va'e.
13Ndevype Saba ha'e Dedd pygua kuery oporandu
'rd okuapy, Tarsis tetd py mba'emo vendea ha'e
huvixa mba'emo pe'aaty kuery voi. Ha'e vy aipoe'i
'rd okuapy ndevy: “Nhomba'e rei-rei peraa agua
pa peju? Mba'emo peipe'a agud pa nderupivegua
kuery remboatypa? Peipe'a ta pa prata ha'e ouro,
peraa ta pa mymba Kkuery ha'e mba'e rei-rei?
Peipe'apa ete 'ra teve?” he'i 'rd okuapy.

Israel yvy re Gogue kuery ou agud re ijjayvuague

— Ha'e guiavara'y, ndeayvu ke Gogue pe, ha'e

vy aipo're: Po rami ijayvu SENHOR Nhanderuete:

Ha'e va'e ara xevygua Israel kuery ikuai pora jave

ndee Gogue nda'u ndereikuaai 'rd ri ndere oiko
va'era?

15Mba'eta kuarayijapu'a‘ia katy nderekoa guireju

'rd mbovy e'y regua reve. Kavaju arygua meme 'ra

peju, xondaro kuery heta rei ha'e imbaraete va'e
memereve. =
16 Ha'e vy peju 'ra xevygua kuery Israel regua

rovai, aral yvy ojao'ipa va'e rami avi. Opaa ara
rogueru 'rd xeyvy rovai guara pavé regua xekuaa
agud, mba'eta ha'e kuery oexaa py aexa uka
'rd iky'a e'y va'e aikoa, ndee Gogue re mba'emo
ajapoa py.

17Po rami SENHOR Nhanderuete ijayvu:

— Nderekord re yma ma voi xeayvu va'ekue,
xeremimbo'e kuery Israel regua profeta ikuaiva'e
rupi, mba'eta ha'e kuery mbovy e'y rei ma'ety
re ijayvu va'ekue xevygua kuery rovai guara xee
rogueru agua re — he'i.

18 SENHOR Nhanderuete aipoe'ive ju:

— Ha'eva'e aralsrael yvy re Gogue ouramo aexa
uka ete 'rd xepoxya.

19 Mba'eta xee nda'evei ete ha'e xepoxya hendy
va'e rupi aipoa'e: Ha'e va'e ara amboryryipa 'ra
Israel yvy jave rupi.

20 Ha'e ramia gui xerenonde oryryipa 'ra pira ye'é
rupigua, guyra yvaregua, mymba yvy regua, yvy
rupi otyryry va'e, ha'e avakue yvy re ikuai va'e
ha'e javi. Yvyty ikuai va'e ho'apa 'rd yvy'd guy
katy, itaova ha'ypa 'rd, ha'e tetd kora ikuai va'ekue
voi ho'apa 'ra yvy py.

21 SENHOR Nhanderuete aipoe'i:

— Ha'e gui Gogue kuery rovai ambou 'rd kyxe,
yvyty re ha'e kuery ikuaia rupi. Ha'e ramo petei-
tel okyxe oiporu 'rd oirti kuery rovai ae.

22 Mba'eta ambopaga 'rd mba'eaxy ha'e huguy
moeéard py. Hi'ary ambou 'rd oky ja'ea, amandau
tuvixa va'e ha'e tata enxofre revegua. Ha'e nunga
ho'a 'rd ixondaro kuery ha'e hexevegua yvy regua
kuery heta ikuai va'e ary.

23 Ha'e rami vy xee anhemboyvate 'rd, aexa uka
'rd guive iky'a e'§ va'e aikoa. Pavé regua oexaa py
'rd ajekuaa uka. Ha'e ramo pavé 'rd oikuaa xee ae
SENHOR aikoa.

39

Gogue kuery oitypaa agudre ijjayvuague

1— Ha'e nunga rupi ndee ava ra'y, ndeayvuve
ju Gogue rovai. Ha'e vy aipo're: Po rami ijayvu
SENHOR Nhanderuete: Ne'exa Gogue, xee aiko
nderovai, R0s, Meseque ha'e Tubal pygua ruvixa
reiko va'e.
2Xeerojapo 'rdrejere agud rami, kuaray ijapu'a'‘ia
katy gui roguenoé 'rd heruvy Israel regua yvyty
ikuaiva'ere.
3Ha'e guinderapa aipe'a 'rd ndeaxua gui, ha'ehu'y
ma aitypa 'rd reiporu kuaa regua gui.
4Ha'e ramo re'a 'rd Israel regua yvyty re nexon-
daro kuery ha'e yvy regua kuery nderupive ou
va'ekue ha'e javi reve. Ha'e ramo romboaxapa
'rd opa mardgua guyra ha'e mymba yvy regua pe
pende'u agua.

5 Pe'a 'rd nhuilindy rupi rive, ha'e rami agud re
Xeayvu rire — he'i SENHOR Nhanderuete.

6 — Amboja 'rd tata Magogue yvy re ha'e ye'é
yvyry okyje e'y re ikuai va'ekue re. Ha'e ramo
oikuaa pavé 'ra xee ae SENHOR aikoa.
7Xevygua Israel kuery mbyte rupi aikuaa uka 'ra
xerery iky'a e'y va'e, namongy'a ukavei ma 'ra
guive. Ha'e ramo yvy regua kuery oikuaapa 'ra
Israel kuery mbyte rupi xee SENHOR iky'a e'§ va'e

aikoa.
8Ne'exa, ha'e nunga ou ma oiny, oiko tama. Kova'e

arare ae xeayvuague —he'i SENHOR Nhanderuete.

9 — Ha'e gui ma Israel regua tetd pygua kuery
08mba jogueruvy vy oapypa rd ngovaigua kuery
rembiporukue: hu'y jokoa, imo'da tuvixa va'e,
guyrapa, hu'y, yvyra raimbe ha'e hu'y guaxu.
Sete ma'et{ peve 'rd ogueraa ha'e nunga ha'e javi
oapypa agua.

10 Ha'e va'e jave ma ndoguerui 'rd yxakd mba'ety
gui nei ka'aguy gui, mba'eta tembiporukue gui
ae 'rd ojapo tata. Ha'e rami vy ogueraapa ju
'rd mba'emo reraa are kuery mba'ekue, oipe'apa
ju 'Trd mba'emo pe'aare kuery mba'ekue — he'i
SENHOR Nhanderuete.

Gogue pegua xondaro kuery re'dgue ojatypaa
ague

11 — Ha'e va'e ara Gogue kuery pe ame'¢e 'ra
Israel yvy re he'dgue rupara rive, yvyugua ye'é
regua kuaray oua katy oguataaty rupi. Ha'e py
ma ojatya 'rd Gogue ixondaro kuery ha'e javireve.
Ha'eramirire omboerya 'rd yvyugua Gogue kuery
ikuaia.

12 Sete jaxy peve 'rad Israel kuery ojaty he'dgue,
oyvy oiky'a'opa ju agua.

13Ha'eva'e yvyregua kuery ha'ejavi'rd ojaty. Ha'e
kuery ima'endu'a riae 'rd Xxee anhemboyvatea ara
re — he'i SENHOR Nhanderuete.

14— Ha'e gui oiporavoa 'rd avakue yvy jave rupi
oiko-oiko tema va'erd, oeka vy amboae guigua
re'Ogue ojaty pyrd, yvy oiky'a'opajuagud. Sete jaxy
rire mae ma omboypy 'rd te'Ogue oeka agua.

15 Ha'e kuery ma yvy jave rupi oiko-oiko temaa
rupi ava kdgue oexa nhavd omarka 'rd ijyvyry
rupi, ha'e gui ijjatyara ju ou vy ojaty agua yvyugua
Gogue kuery ikuaia py.

16 Ha'e va'e tetd voi omboery 'rd Gogue kuery
ikuaia. Ha'e rami vy 'rd oiky'a'opa ju oyvy.

SENHOR peguard ojukapaa agud re ijayvuague
17— Ha'e gui ndee ava ra'y, endu ke. Po rami
SENHOR Penderuete ijayvu. Aipo're 'rd guyra ikuai



Ezequiel 39:18 CXXXVi Ezequiel 39:25

va'e ha'e mymba ka'aguy regua pe: Peno'dOmba
pe]ogueruvy, opa rupi gui peju ajuka uka va'ekue
pe'upa agud. Pendevy pe areko katu, Israel regua
yvyty ikuai va'e rupi ajuka uka reta. Ha'e ramo
pe'u 'rd xo'o ha'e pey'u 'ra tuguy.
18 Mba'eta pe'u 'ra ipo'akapa va'e ro'okue, ha'e
pey'u 'rd yvy regua yvatekueve ruguy, vexa'i ava
ha'e ta'y'i, kavara ha'e vaka ra'y Basd yvy re
omongyra pyre ro'okue ramigua.
19 Xee ajuka uka va'ekue, pendevy pe areko katu
va'ekue gui pe'u 'rd ikyrakue penevyatdmba peve,
ha'e pey'u 'rd huguy peka'upa peve.
20Ngaru ajapoa py pe'u 'rd pekuapy kavaju ha'e ija
kuery, ipy'a guaxukueve ha'e joe opu'da rupigua
ro'okue — he'i SENHOR Nhanderuete.™

21 — Ha'e rami vy aexa uka 'rd xerexakda yvy
regua kuery mbyte, ha'e ramo pavé regua 'ra oexa
xee aikuaa potard, ha'e kuery ary xepo aupi ramo.
22 Ha'e va'e dra guive ma Israel kuery oikuaa 'rd

Xee ae SENHOR Tuuete aikoa.
23 Yvy regua kuery voi oikuaa 'rd okuapy Is-

rael kuery ojejavyague py ae escravo-ra ogueraa-
paague, mba'eta xere ndojeroviai rd ha'e kuery
gui amo'a va'ekue xerova. Hovaigua kuery po py
amboaxapa ramo ojukapa kyxe py.
24 Ha'e kuery onhemongy'apa rei ha'e heko vai
reia py ae areko ha'e rami, xerova amo'a reve.
25Ha'e nunga rupi po rami ijayvu SENHOR Nhan-
deruete:
— Ha'e rami tel a§ ma ambopyau ju 'rd Jaco
kuery ikuaia, amboaxypa ju 'ra Israel kuery, xer-
ery iky'a e'j va'e amboete uka ju vy.

* 39:20 Apocalipse 19,17-21

26 Ha'e gui oyvy re ae ju ikuaia py imondyiard
ndoikoi ramo ha'e kuery hexaraipa 'rd oximbaague
ha'e xere ojerovia e'Ja rupi naxenhe'é rendui
okuapyague re.

27 Mba'eta arupa ju 'rd yvy regua kuery ikuaia
mbyte rupi gui, amboatypaju 'rd heruvy hovaigua
kuery yvy gui. Ha'e rami vy ha'e javi regua oexaa
py Xee aexa uka 'rd iky'a e'y va'e aikoa, ha'e kuery
mbyte.

28 Ha'e ramo ha'e kuery oikuaa 'rd xee ae SEN-
HOR Tuuete aikoa, oexa vy yvy regua ikuaia rupi
araa uka ra, ha'e gui oyvy katy ju amono'6 ukapa
heruvy ra guive, ha'e kuery va'e regua nei peteive
aejae'yre.

29 Ha'e kuery pe xee ndajexa uka ve'ji ma 'rd. Ha'e
rami 'rague py Israel kuery ary ambou 'ra Xenhe'é
— he'i SENHOR Nhanderuete.

40

Templo pyau oexaague
1 Ha'e gui vinte e cinco ma'et§ re ma amboae
yVy re orereraapaa rire, ma'ety ypy'i jaxya ha'e
dez araa py, catorze ma'ety re ma Jerusalém tetd
oipe'aa rire, ha'e va'e ara py ae xere SENHOR OpO

omoil vy Xereraa ha'e katy.
2Mba'emo xevy oexa ukaa rupi Nhanderuete xer-
eraa Israel yvy katy. Ha'e vy xemopu'd imo'amy
petel yvyty yvateve va'e ary. Ha'e va'e re ma
kuaray puku-a katy ojekuaa 0o guaxu tetd regua.”
3Ha'e katy ae ju xereraa ra oi petel ava overava'e
rami hexakdmbava'e. Ha'e va'e ma oo kora roké py

* 40:2 Apocalipse 21.10



Ezequiel 40:4 CXxXXViil Ezequiel 40:10

hi'ai, ha'e opo py oguereko ixd ipo'i'i va'e, ha'e gui
petel yvyra'i mba'emo a'dard.*
4Ha'e gui ava va'e aipoe'i xevy:

— Avara'y, exa mba'emo nderexa py, ha'e endu
ndeapyxa py. Ha'e rami vy ndepy'a re emoimba
ke aexa uka ta va'e, mba'eta ha'e rami agua ae
ndererua apy peve. Ha'e gui ma Israel kuery pe
juemombe'u rexa va'ekue ha'e javi— he'l.

> Ha'e gui aexa oo roka ha'e javi rupi petei kora
ojere oiny va'e. Ava va'e opo py yvyra'i mba'emo
a'dard oguereko va'e ma mboapy metros ipuku-a,
mba'eta mba'emo nhaa'daty ipukuve'i. Ha'e gui
ma ha'e va'e py oa'd oiny ikora. Ha'e ra ikora po
guaxua ma petei yvyra, ha'e rd yvatea voi peteil
yvyra avi.
6Ha'e gui ma oké kuaray oua katy oiva'e pyju ovaé
Vy ojeupi ovy pyrodaoiva'e rupi. Ha'e vy ok& oiva'e
oa'ard peteiyvyraipya, ha'e amboae voi ha'e rami
ae avi petei yvyra ipya va'e.
7Ha'e guiopyja'o'iikuaiva'e mapeteiyvyra ipuku-
aha'e petelyvyra ipya joo rami meme. Ha'e rd opy
ja'o'i mboae gui ma mboapy metros. Ha'e rd oké
oguy puku regua pya ma petei yvyra.
8Ha'e gui oguy puku oké opy katy oiva'ereguaoa'a
avira petel yvyra ipya.

9 Oké rexei opy ja'o'i of va'e oa'a avi ra irundy
metros ipya, ha'e rd ijyta po guaxua ma petel
metro meme. Oguy puku ma opy guive oké peve
00.

10Ha'e gui oké kuaray oikea katy oi va'e jova-jovai
rupiikuai mboapy opyja'o'ijoo rami meme tuvixa

* 40:3 Apocalipse 11.1

va'e. Ijyta jovaive rupi ikuai va'e voi joo rami
meme tuvixa va'e.
11'Ha'e gui oa'éve ju okeé oikeaty. Ha'e va'e pya ma
cinco metros, ha'e ra ipuku-a seis metros raxa'i.
12 Ha'e gui opy ja'o'i ikuai va'e renonde rupi ma
meio metro va'e meme. Petei-tel opy ja'o'l ma
mboapy metros ipya ha'e ipuku-a.
13 Ha'e gui opy ja'o'i roké ikuai va'e ma joexei'i
meme. 0a'd ra petel opy ja'o'i roké guive amboae
oia peve ma doze metros raxa'i ipya.
140oytaikuaia peve oa'd rd trinta metros. Opyja'o
mbyte pygua ma oo yta oké yvyry hi'ai va'e peve
ovaé ovy.
15 Okeé oka katygua guive opy oguy puku oi va'e
peve ma vinte e cinco metros ol.
16 Tkuai avi janela yvyra po'i'i reve oo mbotya re
yvate rupi, opy ja'o'i ikuai va'e ha'e opy ja'o oké
rexel oi va'e mbotya jerea rupi. Ha'e va'e re ma
pindo ra'angaa hiny.
17Ha'e guima oka oiva'e pyjuxereraa. Ha'e va'e
yvyry ol opy ja'o'i, ha'e oka ha'e javi rupi ita itui
pyroard. Ha'e va'e rexei rupi ikuai avi trinta opy
ja'o'l
18 Ha'e va'e pyroa ma oké ikuai va'e rupi peve itui,
pyroa yvyive'i va'e itui.
19 Ha'e gui ipya ju oa'd oké yvyive va'e guive
opy ja'o mbyte pygua peve, kuaray oua katy ha'e
jjapu'a'ia katy rupi ma cinqienta metros meme.
20 Ha'e gui oké kuaray ijapu'a'ia katy oi va'e, oka
katy ol va'e ma oa'd aviipuku-a ha'e ipya.
21 Jovaive re mboapy opy ja'o'i ikuai va'e ma
]ypygua rami tuvixa va'e, ijyta voi. Ha'e okeé rexei
opy ja'o ol va'e ma jypygua rami avi tuvixa va'e.

Ipuku-a ma vinte e cinco metros, ha'e ra ipya ma
doze raxa'i.

22Ha'e gui janela ikuai va'e, oguy puku ha'e pindo
ra'angaa ojapo pyre ma kuaray oua katy oké ol
va'e regua rami tuvixa va'e. Oké rexei ma sete
pyroa o1, opy ja'o voi.

23 Ha'e gui opy ja'o mbyte pygua roké ma oké
kuaray ijapu'a'ia katy ha'e kuaray oua katygua
rexel'i oi. Mokoive ok& mbyte rupi oa'a ra
cinqlienta metros.

24 Ha'e gui kuaray puku-a katy ju xereraa. Ha'e
py ma aexa petei oké kuaray puku-a katy oi va'e.
Ha'e va'e yta ha'e oguy puku oa'd rd ha'ekue rami
ae tuvixa.

25 Opy ja'o ikuai va'e jerea rupi ikuai avi janela,
janela aexa ypy va'ekue ramigua. Opy ja'o puku-
a ma vinte e cinco metros, ha'e ra ipya ma doze
raxa'i.

26 Oke rexei oi sete pyrda, ha'e henonde ma oguy
puku oi. Ijyta jovaive re hi'ai va'e re hiny pindo
ra'angaa.

27Ha'e gui kuaray puku-a katy oi avi petei oké opy
ja'o mbyte pygua re. Ha'e ramo kuaray puku-a
katy rupi oa'd ra cinqiienta metros petei oké guive
amboae peve.

28 Ha'e gui ma oké kuaray puku-a katy oi va'e
rupi xereraa ju opy ja'o mbyte pygua py. Oké
kuaray puku-a katy oiva'e oa'd rd ha'ekue rami ae
tuvixa va'e.
29Ha'e guiopyja'o'i, ijyta ha'e oguy puku ikuai va'e
ma jypygua reve joo rami meme tuvixa avi. Oka
jerea rupiikuai avi janela. Oka puku-a ma vinte e
cinco metros, ha'e rd ipya ma doze raxa'i.

30 Jjyvyry rupi oi oguy puku. Ipuku-a ma doze
metros raxa'i, ha'e ra ipya ma mokoi raxa'i.
310guy puku oiva'e ma opy ja'o mbyte pygua katy
00, oka katy. Ijyta re hiny pindo ra'angaa, ha'e ra
pyrda oito ol va'e.

32 Ha'e gui ma kuaray oua katy ju xereraa opy
ja'o mbyte pygua py. Ha'e py ma oké oa'a ra

ha'ekue raml ae tuvixava'e.
33 Opy ja'o'i, ijyta ha'e oguy puku ikuai va'e voi

ha'ekue rami ae ju tuvixa. Oka jerea rupi ikuai avi
janela. Oguy puku-a ma vinte e cinco metros, ha'e
rd ipya ma doze raxa'i.
340guy pukuma opy ja'o mbyte pygua katy oo, oka
katy ae. Ijyta jovaive re hiny pindo ra'angaa. Oké
rexel pyroa oito oiva'e.

35 Ha'e gui ma oké kuaray ijapu'a'ia katy oi va'e
katy ju xereraa vy oa'd aviha'e py. Ha'e ra ha'ekue
rami ae tuvixa.

36 Opy ja'o'i, ijyta ha'e oguy puku, ha'e gui ojerea
rupi janela ikuai va'e oa'a avi ra oguy puku-a ma
vinte e cinco metros, ha'e rd ipya ma doze raxa'i.
37 Jjyta ikuai va'e ma opy ja'o mbyte pygua katy
opyta. Ijyta jovaive re hiny pindo ra'angaa. Oké
rexel pyroa oito oiva'e.

38 Ha'e va'e regua opy ja'o'i ha'e oikeaty ma oka
py ijyta ikuai va'e rexei'i opyta, mymba oapy reve
ome'é mbyra ojoiaty ola py ae.
390ké rexei oguy puku oiva'e jovaive re ma mokoi
mesa ol. Ha'e va'e 4ry ma ojukaa 'rd mymba kuery,
oapy vy ome'é mbyrd, ha'e gui jejavya regua ha'e
mba'emo omboekovia agud regua ome'é mbyra.
40 Ha'e gui kuaray ijapu'a'ia katy oké oi va'e rexei
ma mokol mesa oi, oikeaty rexei pyrda oi va'e

yvyry. OKké rexei oka oi va'e rovai re ma mokoi ju

mesaol. = _ o
41 Ha'e rami vy jovaive re ma irundy mesa ikuai.

Okeé rexei ma ha'e javi vy oito mesa ikuai mymba
kuery ojuka vy onhono aty.

42 [rundy mesa mymba kuery oapy reve ome'é
mbyra ojukaaty ma itape gui ojapo pyre. Ipuku-
a ha'e ipya ma meio metro raxa'i, ha'e rd yvatea
ma meio metro ete'i. Ha'e va'e ary omoia 'rd kyxe
mymba oapy reve ome'é mbyra ojuka agua.

43 0o mbotya jerea rupi ikuai ty'ai petei po ipuku
va'e. Ha'e rd mesa ary ma omoia 'rd X0'0 ome'é
mbyra.

44 Ha'e gui oké opyve katy oi va'e rovai mokoi
opy ja'o'l opyta oporai va'e ikuai atyra, opy ja'o
mbyte pygua py. Petel ma kuaray ijapu'a‘ia katy
oké ol va'e rexei, ha'e rd amboe ma oké kuaray
puku-a katy oi va'e rexei.

45 Ha'e gui ava va'e aipoe'i xevy:

— Kova'e opy ja'o'i kuaray puku-a katy ojepe'a
va'e ma templo rarda sacerdote kuery pegua.

46 Ha'e rd opy ja'o'i kuaray ijapu'a‘ia katy ojepe'a
va'e ma altar rarda sacerdote kuery pegua. Ha'e
va'e kuery ma Zadoque ramymino ikuai, Levi
ramymino Kkuery regua SENHOR renonde rupi
omba'eapo va'erd — he'l.

47 Ha'e gui opy ja'o mbyte pygua oa'a ra ipuku-a
ha'eipya ma cinquentametros meme. Ha'era altar
ma templo rexei ol.

48 Ha'e gui ma templo rupi oguy puku oi va'e py
ju Xereraa vy oa'd ijyta ikuai va'e. Jovaive re ma
mokoi metros raxa'i. Ha'e rd oké pya ma mokoi
metros rai'i jovaive re.

49 Ha'e rd oguy puku-a ma dez metros, ha'e rd ipya
ma mboapy meme. Pyrda oi va'e rupi jaike. Oké
yta ikuai va'e yvyry ma oo yta ikuai jovaive re.

41

1Ha'e gui ma templo ropy ju xereraa vy oa'a oké
yta, mboapy metros ipya va'e meme, ombojerovia
aty pya rami ae.

2 Oikeaty pya ma cinco metros, ha'e ra ijyke jo-
vaive pya ma mokol metros raxa'i meme. Oikea
rupi oa'd avi rd vinte metros, ha'e rd ipya ma dez.
3 Ha'e gui oike ma vy templo roké yta ju oa'd ra
petel metro ipo guaxua. Oikea yvatea ma mboapy
metros, ha'e rd ipya ma mboapy raxa'i.

4Ipuku-a oa'd avi ra dez metros, ha'e gui ipya ma
dez avitemplo renonde rupi. Ha'e vy aipoe'i xevy:

— Kova'e ma henda iky'a e'y ete va'e — he'i.

5 Ha'e gui ma templo mbotya po guaxua oa'd ra
mboapy metros. Ha'e gui ijyke rupi opy ja'o'i ikuai
va'e ma mokoi metros meme, templo jerea ha'e
javirupi.
6Jjerea rupi opyja'o'iikuai va'e ma mboapy henda
rupiyvate ikuai. Petei-tel pyroare ma trinta ikuai.
Templo mbotya jerea rupi ol opy ja'o'i pyroda yta
rendard, templo mbotya rupi omoia e'y agua.
7Ha'e gui opy ja'o'i yvateve ikuai va'e ma ipyve 'ra
ovy yvyive rupigua gui, templo mbotya jerea rupi
ipo'i'ive ovya rami. Ha'e rami py templo ropyja'o'i
ikuai va'e ma yvatevea rupi ipyve va'e 'rd. Ha'e
gui opy rupi oi petel tape pyro-pyrda'i yvy guive
yvatevea katy peve nhaé agua.

8 Ha'e gui templo yvyry rupi aexa pyrda yvateve
va'e. Ha'e va'e ma opy ja'o'l ikuai va'e yta rendara



Ezequiel 41:9 cxliv Ezequiel 41:17

opyta. Yvatea ma petel yvyra pukukue mboapy
metros va'e.

9Ha'erd opyja'o'iijerearupiikuaiva'e mbotya oka
katygua po guaxua ma mokoi metros raxa'i. Ha'e
gui templo ropy ja'o'i ikuai va'e guive
10opyja'o'imboae ikuaia peve ma dez metros va'e
ipya templo jerea ha'e javi rupi.

11 Ha'e gui opy ja'o'i oikea ma oka katy opyta
mokoi, kuaray ijapu'a‘ia katy ha'e ipuku-a katy.
Opy ma mokol metros raxa'i ijerea rupi.

12 Ha'e gui of avi petel oo ha'e ae'ia py, kuaray
oikea katy. Ha'e va'e ma trinta e cinco metros
ipyava'e. 0o mbotya po guaxua ma mokoi metros
raxa'i ijerea rupi, ha'e rd ipuku-a ma quarenta e
cinco metros.

13 Ha'e gui ma oa'd templo. Ipuku-a ma cinqtiienta
metros, oka ha'e oo mbotya reve joo rami ipuku
cinqlienta metros meme.

14 Ha'e gui kuaray puku-a katy rupi templo
mbotya ma cinquenta metros avi, oka puku-a
rami avi, ijapy ikuai va'e mbyte.

15 Ha'e gui templo rovai oo ha'e ae'ia py oi va'e
0a'dra cinquentametros aviipuku, jovaive re oguy
ikuaiva'e reve.

Templo ropy rupi ete ma ojao'ipaa, henda iky'a
e'Jeteva'eha'eopyja'ombyte pyguajereaha'ejavi
rupi voi.

16 Ha'e va'e mboapyve henda yvyry rupi ma janela
ikuai, yvyra po'i'i reve. Opy ha'e javi rupi ma
00 mbotya ojao'ia yvyrape py, pyrda guive janela
ikuaia peve. Ikuai avi janela mbotyara.

17 Oké ary rupi ha'e templo jerea rupi ikuai
mba'emo ra'angaa ojapo pyre, oo mbotya ha'e javi

rupi, opy katy ha'e oka katy voi,

18 an]o ipepo va'e ha'e pindo ra' angaa hiny. Pindo
ra'angaa nhavd ma mokoi anjo ra'angaa mbyte ol
Ha'e rd anjo ma mokoi hova va'e meme.

19Petei hova ava rova ramigua ma oma'é 'ra pmdo
ra'angaa oyke katy, ha'e 'rd amboae guary ra'y
rova ramigua ma pindo mboae katy 'rd oma'é.
Ha'e rami tema ojapoa oo mbotya ha'e javi rupi.
20 Pyrda guive oké ary peve ojapoa anjo ha'e pindo
ra'angaa, templo mbotya ha'e javi rupi.

21 Templo roké ma ijapy irundy va'e. Henda iky'a
e'y ete va'e roké ma ha'e rami ae avi ojapoa.
22Ha'e rd altar ma yvyrape gui ojapo pyre. Yvatea
ma mokoi metros rai'i, ha'e rd ipuku-a ma petef'i.
[japy, henda ha'e imbotya ma yvyra guigua meme.
Ha'e vy ava va'e aipoe'i xevy:

— Kova'e mesa ma SENHORrenonde 'rd oi— he'i.
23Ha'e gui templo ha'e henda iky'a e'y ete va'e roké
re ma mokoi ojepe'aa ol.

24 Petei-tel okérd ma mokol yvyrape guigua
ojapoa. Mokoive yvyrape ma ojerea oi va'e meme.
25 Templo roké re ma ojapoa avi anjo ipepo va'e
ha'e pindo ra'angaa, oo mbotya rupi ojapoague
rami avi. O7T avi oké ao'iard yvyra guigua, oguy
puku oka katy oiva'e re.

26 Ha'e gui oguy puku jovaive rupi, templo ropy
ja'o'l ikuai va'e rupi ha'e oké& ao'ia rupi ikuai
janela, yvyra ipo'i'l va'e ha'e pindo ra'angaa py
ombojegua pyre.

e
1 Ha'e va'e rire ma kuaray ijapu'a'ia katy oka
ol va'e py ju ava va'e xereraa, opy ja'o'i kuaray

jjapu'a'ia katy ikuaia peve. Ha'e va'e opy ja'o'i ma
oo ha'e ae'ia py oi va'e rexei, kuaray ijapu'a‘ia katy
00 Ojepe'a va'e rexei.
2Ha'eva'e oo kuarayijapu'a‘ia katy ojepe'a va'e ma
cinqiienta metros ipuku va'e, ha'e rd ipya ma vinte
e cinco.
3 Ha'e py ma opy ja'o'i ikuai mboapy henda rupi
yvatea py, oka dez metros va'e renonde rupi, ha'e
opy ja'o mbyte pygua pyrda rexei.
4Ha'e gui opy ja'o'i ikuaia rupi oi petei oguy puku
cinco metros ipya va'e opy rexei'i, ha'e cinquenta
metros ipuku, opy katy rupioova'e. Opyja'o'iroké
ikuaiva'e ma kuaray ijapu'a'ia katy meme ojepe’a.
> Opy ja'o'i yvatevea py ikuai va'e ma ipo'ive'i
va'e, mba'eta oguy puku oi va'e ma opy katy oove
iguyvearupiha'e mbyte rupi oiva'e gui.
6 Mba'eta ha'e va'e opy ja'o'l ma mboapy henda
rupi yvate. I[jytara ma noi, opy ja'o mbyte pygua
rami e'y. Ha'e nunga rupi ae yvatevea py oiva'e
ma mbyte ha'e iguyve rupi oi va'e gui ipo'ive'i.
7Ha'e gui opy ja'o'i ikuai va'e rexei'i ol oka kora.
Ha'e va'e ma oka yvyry rupi oi, opy ja'o'i rexei'i,
vinte e cinco metros ipuku va'e.
8 Mba'eta opy ja'o'i oka katy ikuai va'e puku-a ma
vinte e cinco metros ae. Ha'e rd templo renonde
rupi oka oi va'e ma cinquienta metros va'e.
9Ha'eva'e opyja'o'imaiguyve rupi ra oikea oi, oka
katy gui 'ra oike kuaray oua katy gui.

10Ha'e gui kuaray oua katy oka oi va'e kora rupi
ikuai avi opy ja'o'i, oo ha'e ae'ia py ol va'e rexei'i.
11°01 avi petel oguy puku. Opy ja'o'i kuaray
ijapu’a‘ia katy ikuaiva'e ramiae aviojapoa, ipuku-
a ha'e ipya ma joo rami ae, oéaty voi joo rami ae,

opa mba'e py joo rami ae. Oikeaty voi

12 opy ja'o'i kuaray puku-a katy hoké ikuai va'e

rami ae avi, mba'eta oguy puku kuaray oua katy

oiva'e apy rupi gui 'ra oikea ha'e va'e opy ja'o'i py.
13Ha'e gui ma ava va'e aipoe'i xevy:

— Kuaray ijapu'a‘ia katy ha'e ipuku-a katy oka
ha'e ae'ia py ol va'e rexei opy ja'o'i ikuai va'e
ma iky'a e'y va'e meme, mba'eta ha'e va'e rupi
sacerdote kuery SENHOR renonde omba'eapo va'e
okaru 'rd okuapy, mba'emo iky'a e'y va'e omoi
pord agud. Ha'e va'e ma mba'emo aju guigua
ome'é mbyre, jejavya regua ha'e mba'emo om-
boekovia agud regua ome'¢ mbyre. Ha'e nunga
rupi ha'e va'e henda ma iky'a e'j va'e.
14Ha'e va'e py sacerdote kuery oike vy ma oo iky'a
e'y va'e gui noéi 'rd oka katy oao omba'eapoa py
onhemondea oejapa e'y re, iky'a e'y va'e ramo.
Amboaereguaaopyonhemonde mavy 'rd 0é heta
va'e kuery ikuaia katy — he'i.

15 Ha'e gui ava va'e templo oa'dmba ma rire
kuaray oua katy oké oi va'e rupi ju xerenoé. Ha'e
vy oka ju 0a'd ijyvyry rupi.

16 Kuaray oua katy rupi yvyra py oa'd ra quinhen-
tos yvyra pukukue.

17Kuaray ijapu'a'ia katy rupiju oa'd ra quinhentos
yvyra pukukue.

18 Kuaray ipuku-a katy rupi oa'a rd quinhentos
yvyra pukukue

19 Ha'e gui kuaray oikea katy ju ojevy vy oa'd rd
quinhentos yvyra pukukue avi.

20 Ha'e rami py irundy henda katy rupi oa'dmba.
Oka yvyry rupi kora oi va'e ma quinhentos yvyra

ipuku ha'e ipya, omboja'o agud mba'emo iky'a e'y
va'erd omboaxa pyre, ha'e omboaxa pyre'y.

43

Templo ropy rupi  SENHOR  rexakda
omonyémbaague

1 Ha'e gui ma oké kuaray oua katy oi va'e py ju
avava'e xereraa.

2 Ha'e ramo ama'é ra kuaray oua katy gui tape
ouva'e rupiou jekuaa Israel kuery ruete rexakaa.
[jayvua ma heta yy revovo rami, ha'e rd hexakaa
ma yvy rupi omoexakdmba.

3 Aexa va'e ma jypy ra Jerusalém tetd ombovaipa
agud ou jave aexa va'ekue ramigua, ha'e Quebar
yaka yvyry aexa va'ekue rami avi. Ha'e rami vy
ajero'a, yvy re Xxerova amovaé peve.

4Ha'e gui ma SENHOR rexakda ma templo py oike
kuaray oua katy oké oi va'e rupi.

5 Ha'e gui Nhe'é xereupi heravy opy ja'o mbyte
pygua oi va'e katy. Ha'e ramo aexa rd SENHOR
rexakda templo ropy rupi omonyémba.

6 Ha'e ramo petei ayvu aendu templo mbyte gui
onhendu va'e. Ha'e ramo ava va'e opu'd ho'amy
XeyVYry, ha'e SENHOR aipoe'i xevy:

— Ava ra'y, kova'e henda ma xerenda ape-
naaty oia, apyro ainyaty guive, Israel kuery mbyte
rupi aiko riae agua. Ha'e gu1 ma Israel kuery
nomongy'avei 'ra xerery iky'a e'y va'e, nel huvixa
kuery voi, mba'eta itavy reia rupi nel ombOJer0V1-
aaty py nguvixa kuery re'dgue ojatya rupi ve'y 'rd
ikuai.

8 Mba'eta ha'e kuery ngoora ojapo vy ngoké om-
boje'a va'ekue xevygua 0o roké re rive, ijyta voi

omboje'a va'ekue xero yta re, ha'e kuery ha'e xee
ala mbyte petel oo mbotya rive ol agud. Ha'e
rami OJeguarupy anho ojapo okuapy vy xerery
omongy'apa rei va'ekue. Ha'e nunga rupi xee
amomba va'ekue xepoxya rupi.

9 Ha'e gui a§y ma ha'e kuery tomombopa xea
gul mombyry itavy reiague ha'e nguvixa kuery
re'dgue mboetea rupi 1kua1ague Ha'eramird ha'e
kuery mbyte rupi aiko riae 'ra.

Altar mba'emo oapy reve ome'é atyrd re
jjayvuague

10— Ha'e gui ndee ava ra'y, Israel kuery pe exa
uka ke kova'e templo, gueko vaia gui oXimba agua.
Ha'e kuery ju templo ra'angaa aexa uka va'ekue
oa'a vy toikuaa pota pora.

11 Ha'e gui xapy'a rei ha'e kuery gueko vaia ha'e
javiguioximbariramo ha'e kuery pe eikuaa ukapa
kova'e o0 mba'exa pa oia, mamo pa mba'emo
ikuaia, o8aty ha'e oikeaty ikuai va'e, mba'emo
ikuai va'e ha'e javi, ha'e gui hexegua ayvu, aipota
va'e ha'e lei oi va'e ha'e javi. Embopara ke ha'e
nunga ha'e javi ha'e kuery oexaa py, ayvu oi va'e
ha'e lei aeja va'ekue re oikuaa pota vy ojapopa ete
agua.

12 Po rami ma templo regua lei. Yvyty templo oia
ary ha'eijyvyry rupi maiky'a e'y ete va'e meme 'ra.
Ha'e rami ma lei templo regua.

13 — Po rami ma altar oa'dague, mba'emo
pea'daty raxa'i py. Ijyvyry rupi guard pejo'o 'ra
meio metro ipy puku-a, ha'e ipya ma meio metro
va'e avi Td. Ha'e rd hembe ha'e javi rupi ma petei
po 'rd yvatea. Ha'e va'e opyta 'rd altar yvyry rupi.

14Ha'e gui yvy guive iguy rupi ita ombojo'aa peve
ma petei metro. Ha'e rd ipya ma meio metro. Ita
kyrigueve'i ombojo'aa gui tuvixakueve ombojo'aa
peve ma mokoi metros. Ha'e rd ipya ma meio

metro.
15 Tata rendard ol va'e ma mokol metros yvatea

va'erd. Ha'e gui tata renda ary ma omoi avi 'rd
irundy hakua va'e.

16 Tata renda puku-a ha'e ipya ma seis metros
meme, jovaive rupi ijapy irundy va'era.

17Tta ombojo'aa puku-a ha'e ipya ma sete metros
meme 'rd, ijapy irundyve oia rupi. Ijyvyry rupi
hembera oi va'e ma petei po pukukue. Altar yvyry
rupi ojo'oague ma meio metro ete'i 'rd. Ha'e gui
kuaray oua katy 'rd ol pyroa yvate katy oo va'e.

Altar Nhanderuete pe omboaxaa agud re
jjayvuague

18 Ha'e gui SENHOR aipoe'i xevy:

— Ava ra'y, po rami SENHOR Penderuete ijayvu:

Po rami pejapo va'erd altar pemboaxaa ara, hi'ary
mba'emo peapy reve peme'd, ha'e hi'dry rupi
tuguy pemboayvi agua.
19 Sacerdote kuery levita regua Zadoque
ramymino ikuai va'e ma xea katy onhemboja
'rd Xevy pe mba'emo ojapo agua. Ha'e kuery pe
reme'é 'rd petel vaka ra'y ha'e kuery ojejavyague
regua ome'é va'erd — he'i SENHOR Nhanderuete.

20 — Ha'e gui ma huguy reru vy altar ary 'rd
remoi irundy hakua ikuai va'e re, ita ombojo'aa
irundyve apy re, ha'e gui hembe ojerea ha'e javi
rupivoi. Ha'e rami 'rd reiky'a'o altar pejejavyague
rejao'i uka vy.

21 Ha'e gui jejavya regua vaka ra'y ome'¢ mbyre
ma oo iky'a e'§j va'e gui mombyry'i 'ra reraa peteil
henda oo oiva'e py oapya agua.

22 Ha'e gui mokoi araa py ma reme'd 'rd petei
kavara ava ivaikue rei e'j va'e jejavya regua. Ha'e
gui altar peiky'a'o ju 'rd vaka ra'y py peiky'a'oague
rami ae.

23Reiky'a'opama vy reme'g 'rd peteivakara'y ha'e
peteivexa'iivaikue rei e'y va'e meme.

24 SENHOR renonde py ae 'rd reme'd. Hi'dry ma

sacerdote kuery juky omoivy ome'é 't SENHOR pe
oapy reve.

25 Ha'e gui sete dra re ma ko'é@ nhavd reru 'ra petei
kavara ava pejejavya regua peme'g va'erd. Peru
avi 'rd petel vaka ra'y ha'e petei vexa'i ivaikue rei
e'yva'e.

26 Sete ara re 'rd peiky'a'o altar pejejavya pejao'i
uka vy. Ha'e rami py pemboaxa 'rd xevy guara.

27 Ha'e va'e dra ha'e nunga sacerdote kuery
ojapopa ma vy oito araa guive altar ary mba'emo
ome'é 'rd oapy reve, ha'e gui Nhanderuete reve
petel rami ju ikuaia regua guive. Ha'e ramo xee
roguerovy'a 'rd — he'i SENHOR Nhanderuete.

44

Oo iky'a e’y va'e rupi omba'eapo va'erd kuery

omotjevyague

1Ha'e gui ma oo iky'a e'j va'e roké py ju ava va'e
xereraa kuaray oua katy, oka katy ojepe'a va'e py.
Ha'e rami tef ha'e va'e oké onhemboty ra'e.
2 Ha'e gui SENHOR aipoe'i xevy:

— Kova'e oké ma onhemboty ae 'rd oiny, ndo-
jepe'aai 'rde. Avave rei ndoikeai 'rd ha'e rupi, ha'e

rupi SENHOR Israel kuery ruete oike rire. Ha'e
rami rire onhemboty ae 'rd oiny.
3 Ha'e rd huvixave ma ha'e py oguapy 'rd SENHOR
renonde okaru agud, huvixave ae vy. Oké regua
oguy puku rupi 'rd oike ha'e o€ ju 'rd ovy — he'i.
4Ha'e gui ma kuaray jjapu'a‘ia katy oo roké oi
va'e py ju ava va'e xereraa. Ha'e py ma ama'
rd SENHOR rexakda omonyémba ra'e ixupegua opy

rupi. Ha'e ramo ajero'a yvy re xerova amovaé
peve.

5 Ha'e ramo SENHOR aipoe'i xevy:

— Ava ra'y, eikuaa pota pord ke. Exa nderexa
py, ha'e endu ndeapyxa py SENHOR pegua 00 re
Xeayvuramo, ha'e va'e regualei ha'e javire guive.
Eikuaa pota pord ke mava'e pa templo py oike
agud ha'eveare, ha'e oo iky'a e'j va'e py oike agua
nda'eveia re guive.

6 Ha'e gui ma aipo're Israel kuery naxenhe'€ ren-
dui va'e pe: Po rami ijjayvu SENHOR Nhanderuete:
Israel kuery, ha'eve ma pendekuai ojeguarupy
pejapoa rupi!

7 Mba'eta xevygua oo iky'a e'y va'e py peroike
va'ekue amboae regua kuery, ngo'o py ha'e opy'a
py opire omboi uka e'§y va'ekue. Ha'e rami
Vy pemongy'apa rei xevygua 00, Xxevy pe mbo-
jape, mba'emo kyrakue ha'e tuguy peme'é tel
Opa mardgua 0]eguarupy pejapo vy Xereve guara
ajapo va'ekue rupie'y pendekual va'ekue.

8 Pendevy mba'emo iky'a e'y va'e xevy omboaxa
pyre regua ayvu aeja tel ha'e va'e rupi e'y pen-
dekuaiva'ekue. Ha'e rami 'rague py amboae regua
rive pemol xevygua oo iky'a e'y va'e re opena
va'era.

9 — Po rami SENHOR Nhanderuete ijayvu: Am-
boae regua Israel kuery mbyte rupi ikuai va'e nei
peteima voindoikevei'rd xevygua ooiky'ae'jva'e
Py, opy'a py ha'e ngo'o py opire omboi uka va'e'y
Vy.

10Ha'e ra levita kuery ma xegui ojepe'apa va'ekue
Israel kuery ha'eve'y rami ikuai vy ta'angaa re
oje'oia rupi xegui mombyry ojepe'apa va'e reve.
Ha'e rire levita kuery re 'rd ol ojejavyague re
opaga agua.

11 Ha'e rami teil ha'e kuery ma ha'eve nho 'rd
xXevygua oo iky'a e'§y va'e rupi omba'eapo agua.
Ha'e rami vy templo roké rarda rupi 'ra ikuai, opy
rupi voi. Ha'e kuery ojuka 'rd guive mymba oapy
reve ome'g va'erd heta va'e kuery rekovia. Heta
va'e kuery renonde 'rd ikuai mba'emo ojapoa py.
12 Mba'eta Israel kuery mba'emo ra'angaa om-
bojerovia va'e reve ha'e kuery voi ombojerovia
avi va'ekue, ha'e rami vy nhomonhepyxangaara
ikuai va'ekue mba'emo vai ojapoa py. Ha'e nunga
rupi xepo aupi reve aura ha'e kuery re oi agua
guekovaiaguere opaga agud —he'i SENHOR Nhan-
deruete.

13— Ha'e rami vy sacerdote rami e'{ ha'e kuery
nonhembojavei 'rd xere, nei novaéi 'ra guive pe-
teive ma voi mba'emo xevygua iky'a e'y va'e re.
Ha'e rami 'rdgue py ojee ae meme 'rd ogueraa
ojeguarupy anho ojapoague re oximba agua.

14 Ha'e rami tel xee amoi 'rd templo rardara,
mba'emo apoa re opena agua guive.

Sacerdote kuery mba'emo ojapo agud re
jjayvuague

15 — Ha'e gui levita regua sacerdote kuery
Zadoque ramymino ikuai va'e, xegui Israel kuery
ojepe'apa tel ha'e kuery ma xevygua oo iky'a
e'y va'e regua ojapopa ete va'ekue. Ha'e rami
rire ha'e kuery onhemboja 'rd xere, xevy pe
omba'eapo agud. Ha'e kuery ma xerenonde 'rd
ikuai mba'emo kyrakue ha'e tuguy ome'é agua —
he'i SENHOR Nhanderuete.

16 — Ha'e kuery ma xevygua oo iky'a e'y va'e
py oike vy onhemboja 'rd xXe-mesa re, Xevy pe
omba'eapo ha'e ajapo uka va'ekue ojapopa agua.
17 Ha'e rami avi opy ja'o mbyte pygua roké rupi
ha'e kuery oike vy ma ao ipordve va'e py anho 'rd
onhemonde. Vexa'i rague gulgua ma ojee nomoi
Td templo ropy rupi opy ja'o mbyte pygua py
omba'eapo agua.

18 Onheaka jokua 'ra ajukue iporave va'e py, kaxd
iporéve va'e py 'rd onhemonde guive. Nonheovai
'rd imboy'aipaara py.

19 Ha'e gui opy ja'o mbyte pygua gui ha'e kuery o0é
ju vy heta va'e kuery ikuaia katy oka katy, ha'e vy
omboipa 'rd ao omba'eapo agud onhemondeague,
ha'e vy omoi pora ju 'rd opy ja'o'l iky'a e'y va'e
py. Ha'e rami vy amboae ao py ju 'rd onhemonde,
jypygua ao py heta va'e kuery iky'a e'y va'e rami
rive opyta e'y agua.

20 Nonhopi 'rd o'a oakd regua, nei ndai'a vukui 'rd
guive. Ha'evea rami anho 'rd ojaya o'a.

21 Peteive sacerdote ndoy'ui 'rd vinho opy ja'o
mbyte pygua py oike ta jave.

22 Nomendai 'rd guive imeve'y va'e re, nei opoi
pyre re. Ha'e rami rdgue py gua'yXyrd ogueraa
'rd Israel regua kunhatal'i, e'y vy sacerdote

ra'yxykue'i.

23 Ha'e kuery ombo'e 'rd xevygua kuery mba'emo
iky'a e'y va'erd omboaxa pyre ha'e omboaxa
pyre'y reve joo rami e'ya oikuaa agud rami, ha'eve
va'e ha'e ha'eve'y va'e guive.

24 Ha'e gui jojoko-jokoa ramo ha'e kuery oikuaa
potaa rupi 'rd ikuai. Xeguigua teko pord rupi
anho 'rd oikuaa pota. Ha'e gui ngaru oiko nhavo
py ojapo uka 'ra xeguigua lei ha'e xeayvu aeja
va'ekue. Ojapo rd guive xevygua sabado ara iky'a
e'{ va'ea oikuaa pave agua rami.

25 Nonhembojai 'rd omanogue re onhemongy'a
e'V agud. Nguu e'y vy oxy ae, gua'y, guajy,
guyvy, gueindy imeve'y va'e ae rd tema ha'eve
onhemongy'a agua.

26 Ha'e gui ojeky'a'opa ma rire sete dra peve ranhe
'rd oaro.

27Ha'e gui mae ma toike ju henda iky'a e'y va'e py
omba'eapo agua opy ja'o mbyte pygua py ae. Ha'e
rami vy ome'é 'rd jejavya regua — he'i SENHOR
Nhanderuete.

Ha'eva'e yvy omboja'oa agud re ijjayvuague

28 — Sacerdote kuery pe ma ol ae 'rd imba'era,
mba'eta xee ae aiko ha'e kuery mba'e. Ha'e nunga
rupi ha'e kuery pe napeme'éi 'rd ijyvyra Israel yvy
re. Xee ae aiko ha'e kuery pegua.
29 Ha'e kuery ho'u 'rd mba'emo aju guigua ome'g
mbyre gui, jejavya regua ha'e mba'emo rekovia
regua guive. Israel kueryiky'a e'j va'era omboaxa
va'ekue ma ha'e kuery mba'e meme 'ra.
30 Ha'e rami vy sacerdote kuery mba'era opyta
'rd mba'emo aju jypygua ha'e mba'emo ome'é

mbyre gui ipordgueve ha'e javi. Sacerdote kuery
pe peme'é avi 'rd jypygua trigo guigua, penderopy
oi agud penemoingo pordara.

31 Ha'e rd mymba omano rive va'ekue ma sacer-
dote kuery ndo'ui 'rd, nei guyra e'y vy mymba
omondoropa va'ekue guive.

45

1— Ha'e gui yvy ma xortea rami 'rd pemboja'o
petei-tel mba'erd peikuaa agua. Ha'e jave py ma
SENHOR pe ranhe pemboaxa 'rd petei henda iky'a
e'y va'erd. Ha'e va'e puku-a ma doze quildOmetros
raxa'i 'rd, ha'e rd ipya ma dez 'rd. Ha'e javi rupi ol
'rd iky'a e'y va'e.
2Ha'e rd oo iky'a e'y va'e ma ipuku-a ha'e ipya joo
rami, duzentos e cinquenta metros meme. Ijyvyry
rupi oi 'rd yvy vinte e cinco metros ipya va'e.
3 Ha'e va'e yvy iky'a e'y va'e puku-a ma doze
quilometros raxa'i 'rd, ha'e rd ipya ma cinco 'ra.
Ha'e py ae 'rd o1 oo iky'a e'j va'e. Ha'e va'e henda
ma iky'a e'y ete va'e.
4 Ha'e gui yvy iky'a e'J va'e ma sacerdote kuery
rekoard itui, mba'eta oo iky'a e'y va'e re opena
va'e, ha'e SENHOR re onhemboja 'rd omba'eapo
agud. Ha'e va'e henda ma ha'e kuery pe peme'é 'ra
hoo ikuai agud, oo iky'a e'j va'e ol agua guive.
5 Ha'e ra levita kuery oo re opena va'e pe ma
peme'é avi'rd yvy doze quildmetros raxa'i ipuku-a,
ha'e cinco ipya va'e, ha'e kuery rekoard vinte ikuai
agua.
6 Ha'e rd tetd yvyry rupi guard ma peme'd 'rd
yvy dois quildmetros raxa'i ipya, ha'e gui doze
quilometros raxa'i ipuku-a va'e. Ha'e rd tetd ma

yvyiky'ae'fJva'erexei'i'rd oi, Israel regua ha'ejavi
ikuai agua.

7Ha'e ra huvixave yvyrd ma yvy iky'a e'f va'e ha'e
tetd yvyry rupigua jovaive re, kuaray oikea katy
ha'e oua katy. Ipuku-a ma petei regua yvy oi va'e
reve joorami 'rd, kuaray oikea katy guive oua katy
peve.

8 Ha'e va'e yvy ma huvixave mba'e 'rd itui Israel
yvy re. Ha'e gui xevygua yvatekueve ma nombo-
jexavaivei 'rd xevygua kuery. Ha'e rami 'rague py
omboja'opa 'rd Israel kuery yvyra, petei-tei regua
ikuaia rami vy.

Yvatekueve ikuai va'e pe ijayvuague

9Po rami SENHOR Nhanderuete ijayvu:

— Peé Israel kuery yvatekueve, ha'eve ma pe-
joguereko axy. Pejepe’a pejojukaa ha'e penhom-
bojexavaia gui, ha'e vy pejapo ha'evea ramigua
ha'e teko pora. Pekoreve eme ma xevygua kuery
— he'i SENHOR Nhanderuete.

10 — Ha'evea rami anho ke pepeja mba'emo,
ajaka ha'e hy'akua ha'evea'i rami meme 'rd guive
peiporu.
11Ha'e gui ajaka reny€ ma oja guaxu reve joo rami
'rd. Ha'e rad petel Omer ma dez oja guaxu renyeg,
ha'e dez ajaka reny@ 'rd oi. Omer py ae 'rd mba'emo
pea'd kuaa.

12 Ha'e gui petel hatd'i va'e ma doze gramas 'ra
ipoyi. Ha'e rd petei hatd'i va'e ovareve va'e ma
sessenta hatd'i va'e mboae rami 'ra ipoyia.

13— Porami'rd ma perupeme'd va'era: trigo ma
dez oja guaxu nhavd gui mboapy litros 'rd peru,
cevada ma ha'eramiae avimboapy litros 'ra peru.

14 Ha'e gui azeite ma mba'emo pirekue renyé
nhavd gui mokoi litros 'rd peru, mba'eta mba'emo
pirekue ma petel Omer rami avi 'rd dez oja guaxu
renyé va'e.
15 Ha'e gui vexa'i kuery ma petei-tel kora duzen-
tos ikuaia nhavd gui petei peipe'a 'ra Israel re
nhutiindy porévea rupi pemongaru va'ekue anho.
Ha'e nunga ha'e javi peme'd@ rd mba'emo aju
guigua, oapy revegua, e'y vy Nhanderuete reve
petel rami ju pendekuaia reguard. Ha'e rami vy
'rd pejao'i uka heta va'e kuery ojejavyague — he'l
SENHOR Nhanderuete.

16— Pendeyvy re ikuai va'e ha'e javive 'rd ome'é
mba'emo Israel pygua huvixave pe.
17 Ha'e rd huvixave ma ogueru 'rd mba'emo
oapy reve ome'é mbyrd, mba'emo aju guigua
ha'e mba'emo rykue, jaxy pyaua ara py ngaru
pyguarad, sadbado dranhavo, ha'e ngaru Israel kuery
peguard oa'angapy oiko nhavd. Ogueru avi 'ra
jejavya regua, mba'emo aju guigua, mba'emo
oapy revegua mymba ha'e Nhanderuete reve pe-
tel rami ju pendekuaia reguara, Israel kuery oje-
javyague ojao'i uka agua.

Ara pyau py mba'emo ome'éa agud re ijayvuague

18 Po rami SENHOR Nhanderuete ijayvu:

— Jypygua jaxya ha'e jypy'i araa py ma peru 'ra

petei vaka ra'y ivaikue rei e'y va'e, ha'e va'e py oo
iky'a e'y va'e peiky'a'o agua.
19 Huguykue ma sacerdote ogueru vy templo roké
yta ikuai va'e rupi 'rd omoi, ha'e gui altar irundy
henda py ijapy ikuai va'e py, ha'e opy ja'o mbyte
pygua roké yta rupi guive.

20Ha'ekue rami ]u 'Td pejapo sete araa py. Potae vy
e'y, pelkuaa vye ype]e]avyague re 'rd pejapo. Ha'e
rami py 'rd peiky'a'o templo.

Pascoa dra pyguard re ijayvuague

— Ha'e gui jypygua jaxya ha'e catorze araa py
ma pejapo 'rd ngaru Pascoa. Sete ara re 'rd pejapo.
Mbojape imbovua revegua e'y 'rd pe'u.
22 Ha'e va'e drave ma huvixave ogueru 'ra petei
vakara'yha'e ae ojejavyague reguara, yvy re ikuai
va'e ha'e javi pe guive.
23 Ha'e gui sete ara re ngaru oikoa ja ma ogueru
'rd SENHOR pe oapy reve ome'é¢ mbyrd, sete vaka
ra'y ha'e sete vexa'i ra'y ivaikue rei e'fr va'e, sete
ara pyguard. Ha'e gui ko'€ nhavo ome'€a 'rd petel
kavara jejavya re.
24 Oguereko katu avi 'rd mba'emo aju guigua
ome'é mbyra. Vaka ra'y nhavo reve guara ogueru
'rd petel ajaka, vexa'i nhavd guive, ha'e gui petel
galdo azeite ju ajaka mba'emo aju ol nhava.
25 Ha'e gui sete jaxya ha'e quinze araa guive
ha'ekue rami ae tema 'rd ojapo sete ara re ngaru
oikoa ja. Jejavya regua 'rd ome'é ha'ekue rami ae,
mba'emo oapy revegua, mba'emo aju guigua ha'e
azeite guive.

46

Sabado dra ha'e jaxy pyau nhavé ngaru oiko jave
pyguardre ijayvuague
1Po ramiijayvu SENHOR Nhanderuete:
— Opy ja'o mbyte pygua roké kuaray ou katy
ol va'e ma onhemboty tema 'rd pemba'eapoa ara

mboapy meme va'ere. Sdbado dra anho 'rd ojepe’a,
ha'e gui jaxy pyau jave ngaru oikoa ara py guive.

2 Ha'e gui huvixave ma oka katy gui oike 'ra
oké regua oguy puku rupi. Oké yvyry opyta
'rd ho'amy. Ha'e ramia ja sacerdote kuery ma
mba'emo oguereko katu 'rd oapy reve ome'é
va'erd huvixave ogueru va'ekue, Nhanderuete
reve petel rami ikuaia regua guive. Ha'e ramo
huvixave ombojerovia 'rd oké py hi'ail reve, ha'e
guio0é ju 'rd. Ka'aru e'ya ja oké nombotyai 'ra.
3Ha'e va'e oké rexei ae avi yvy re ikuai va'e kuery
ombojerovia 'rd okuapy SENHOR renonde, sabado
ha'e jaxy pyau ngaru oikoa ara py guive.

4 Sdbado ara ma huvixave oapy reve ome'é 'rd
SENHOR pe mboapy meme vexa'i ra'y ha'e petel
vexa'i ava ivaikue rei e'j va'e meme.

> Mba'emo aju guigua ma vexa'i ava ome'é nhavd
ome'é avi 'rd petei ajaka. Ha'e rd vexa'i ra'y ikuai
va'e reve guard ma ome'éxea'i py 'rd ome'é. Ha'e
gui mba'emo aju petei ajaka ome'é nhavd ome'é
avi 'rd mboapy litros azeite.

6 Ha'e rd jaxy pyau jave ngaru oikoa dra py ma
petel vaka ra'y 'rd ome'd mboapy meme vexa'i
ra'y ha'e petei vexa'i ava reve, ivaikue rei e'j va'e
meme.

7Vaka ra'y ha'e vexa'i ava ome'é nhavd ogueru

avi 'rd petel ajaka mba'emo aju guigua. Ha'e rd
vexa'i ra'y ikuai va'e reve guard ma ome'éxea'i py
'rd ome'é. Ha'e gui mba'emo aju petei ajaka ome'é
nhavod ome'€ avi 'rd mboapy litros azeite.
8 Ha'e gui huvixave ma oké regua oguy puku rupi
'rd oike, ha'e gui ha'ekue rupi ae ju 'ra oé.

Mba'emo ome'émby re jjayvuague

9 — Ngaru oikoa py MA yvy re ikuai va'e ou
'rd okuapy SENHOR renonde omboete aguad. Ha'e
kuery va'e regua kuaray ijapu'a'‘ia katy oké oi va'e
rupi oike va'ekue ma kuaray puku-a katy ju 'rd
0€, ha'e ra kuaray puku-a katy gui oike va'ekue
ma kuaray ijapu'a‘ia katy 'rd oé jogueravy. Oké
oikeague rupie'y ju 'rd o0&, hovaire 'ra oé.

10 Ha'e kuery oike jogueruvy jave huvixave voi
oike 'rd ha'e kuery mbyte rupi. Ha'e gui ma ha'e
kuery oé jogueravy jave ma ha'e voi o€ ju 'ra ovy.
11 Nhemboaty iky'a e'§ va'e ha'e ngaru oiko va'e
py ma vaka ra'y ha'e vexa'i ava ome'é nhavd
mba'emo aju guigua petel ajaka ome'da avi 'ra.
Ha'e rd vexa'i ra'y ikuai va'e reve guard ma
ome'éxea'i py 'rd ome'd. Ha'e gui mba'emo aju
petel ajaka ome'é nhavd ome'é avi 'rd mboapy
litros azeite.

12Xapy'a rei huvixave ome'éxea'i py 'rd SENHOR pe
ogueru mba'emo oapy reve, e'y vy hexeve pete1
rami ikuaia reguard. Ha'e ramo ixupe oipe'aa 'rd
oké kuaray oua katy oi va'e, mba'emo oapy reve
ome'8 agud, hexeve peteiramiikuaiaregua guive,
sdbado ara py ojapoaty rami ae. Ha'e gui o€ ma
ramo oké ombotya ju 'ra.

13 — Ko'¢ nhavd SENHOR pe peme'é 'rd petel
vexa'l ra'y petel ma'ety va'e ivaikue rei e'y va'e
peapy reve. Ko'é nhavd tema 'rd peme'é.
14Ha'e va'e reve guard ma ko'é nhavo pereko katu
avi 'rd mba'emo aju guigua SENHOR pe peme'é
va'erd. Mboapy litros 'rd pereko katu, azeite petel
litroraxa'ireve, trigo reve omoapomoa agud. Ha'e

va'e ayvu ma ko'é nhavo 'rd pejapo raka'e ra peve
guara.

15 Ha'e rami ae ko'é nhavd jepi 'rd pereko katu
vexa'i ra'y, mba'emo aju guigua ha'e azeite, oapy
reve ome'é mbyra.

16 Po rami ijayvu SENHOR Nhanderuete:

— Amongue py huvixave petei yvy oguereko

va'eome'é 'rd gua'y kuery pe. Ha'eramo ta'y kuery
mba'e ae 'rd opyta, raka'e ra peve guara.
17Ha'e ra guembiguai kuery pe ri yvy ome'é ramo
imba'e opyta 'rd ma'et§ jubileu 'epy va'e oiko
peve'l. Ha'e ramo huvixave pe ae ju 'rd opyta,
mba'eta ta'y kuery mba'era ae.
18 Huvixave ma nei ruxa'i ma voi ndogueraai 'rd
guembiguai kuery pegua oi va'e, ndoipe'ai 'rd
guive ijyvy gui. Oyvy gui ae 'rd ome'é gua'y kuery
pe, Xevygua kuery petei-tei ijyvy gui ndoipe'aai
agud — he'l.

19Ha'e va'e rire ava xereraa va'e ma oikeaty yke
katy oké o1 va'e rupi ju xereraa. Kuaray ijapu'a'‘ia
katy xereraa sacerdote kuery pegua opyja'o'iiky'a
e'y va'e py. Ha'e vy ijapy kuaray oikea katy oi va'e
re oexa uka petei henda.
20Ha'e vy aipoe'i xevy:

— Kova'e henda py ma sacerdote kuery om-
bojy 'rd mba'emo omboekovia agua regua ome'é
mbyre, jejavya regua ha'e mba'emo aju guigua
guive, oka katy amboae henda py heta va'e kuery
ikuaia py ogueraa e'y agud, heta va'e kuery iky'a
e'y va'e ramirive opyta e'y agud — he'i.

21 Ha'e gui ma oka katy oguy ol va'e py ju xer-
eraa, irundy henda py oguy apy ikuai va'e rupi.
Ha'e gui ijapy oi va'e py oguy mboae aexa avi.

22 Mba'eta oguy apy ikuai va'e re oguy kyrive'i
va'e ju oi, vinte metros ipuku-a ha'e quinze ipya
va'e. Ha'e va'e oguy irundyve va'e ma joo rami ae
tuvixa.
23 Ha'e gui oguy ikuai va'e nhavd rupi oi ikora,
irundyve rupi. Kora yvy'iry ha'e javi rupi ikuai
tata rupa.
24Ha'e ramo Xevy pe aipoe'i:

— Koropi ma templo re opena va'e kuery om-
bojy 'rd heta va'e kuery mba'emo ome'é va'ekue.

47

Yy mba'emo ky'a’oard oxyry va'e re ijayvuague

1Ha'e va'e rire ma teigue ju xereraa templo roké
py. Ha'e py aexa templo roké guy rupi yy oé oiny
rd. Kuaray oua katy oxyry. Mba'eta templo ma
kuaray oua katy ae ojepe'a oiny. Ha'e gui yy ma
iguy oiporu kuaa regua gui 0é ouvy, altar regua
kuaray puku-a katy gui.*
2 Ha'e gui kuaray ijapu'a'ia katy oké ojepe'a va'e
Py ju Xereraa, ha'e vy oka katy xererojere heravy,
kuaray oua katy oké oiva'e peve. Aexara yy oxyry
oiny oiporu kuaa regua rupi.

3Ha'e gui ava va'e ma kuaray oua katy ju o€ ovy,
opo py ixd mba'emo a'dard oguereko reve. Ha'e
vy quinhentos metros oa'da py xemboaxa yy rupi.
Ha'e rd yy ovaé ouvy xepy nhu'a peve.
4Ha'e vy quinhentos metros ju oa'dvea py ma teigue
ju xemboaxa yy rupi. Ha'e ramo Xxerenapy'a peve
yy ovaé. Ha'e gui quinhentos metros ju oa'da py
ma yy rupi xemboaxa rd xeku'a peve ovaé.

* a7 Apocalipse 22.1-2

> Ha'e gui quinhentos metros ju oa'da py ma yaka
ete ma oxyry, aaxa agua nda'evei va'e, mba'eta
yakd ma typy raxa ja'yta reve jaaxa agud ha'eve
va'e, avave rei oaxaa va'erd nungae'y.

6 Ha'e gui aipoe'i xevy:

— Ava ra'y, rexa pa ha'e nunga? — he'i vyve
yaka rembe peve ju xereraa.

7Ha'e py avaé ju ma vy yaka rembe rupi heta
aexa yvyra, jovaive rupi ikuai va'e.
8Ha'e vy aipoe'i xevy:

— Kova'e yy ma kuaray oua katy o0& vy oxyry 'rd
ovy yvyjojareiarupi, ha'e gui Ye'¢ Manoa 'epy va'e
py 'rd ovaé. Ha'e ramo yy ha'e py voi ipora rei ju
'Td.
9Kova'e yaka oxyry oinya rupi rei ma temimoingo
kuery omyi va'e heta ete ikuai, pira voi. Mamo
rd rei yy ovaéa py ma ye'g rupi tei yy pora ete ra
opyta. Yaka oaxaa rupi ma opa mardgua ikuai.

10 Hembe rupi ma pira mbo'aa kuery ikuai. En-
Gedi guive En-Eglaim peve ol rd pira mbo'aa
omomboa agua. Pira petei-tel regua ikuai va'e ma
ye'8 tuvixa va'e py rami heta ete.

11Ha'erd yapojaxurureia rupimayy na'ipordi'ra,
jukyra rive opyta.

12'Yaka rembe jovaive rupi ma yvyra ikuai. Opa
mardgua hi'a va'e ikuai, ja'u va'erd meme. Hogue
na'ixori 'rd, ndai'a e'yi 'rd guive. Jaxy nhavd 'ra
hi'a, oo iky'a e'y va'e gui yy o€ rire. Hi'a ma ja'u
va'erd, ha'e rd hogue ma moa meme.

Israel yvy apy re ijjayvuague
13Ha'e gui po rami SENHOR Nhanderuete ijayvu:

— Porami 'rd yvy pemboja'o Israel kuery regua

doze ikuai va'e peguard. José kuery ma mokoi
henda py 'ra ojopy.*
14 Petel-tel regua pe pemboja'o 'rd joo rami guara.
Mba'eta Xepo aupi reve aura ae ma karamboae
peneramoi kuery pe ame'€ agud. Ha'e rami rire
pendevy pe ju kova'e yvy ome'éa 'ra.

15— Po rami 'rd ol pendeyvy apy. Kuaray
jjapu'a'ia katy rupi oo 'rd yaka guaxu guive Het-
lom tetd via rupi Zedade py nhavéea peve.

16 Ha'e gui ma Hamate rupi, Berota, Sibraim tetd
(ha'eva'e ma Damasco ha'e Hamate mbyte oiva'e),
Hazer-Haticom tetd Haurd yvy apy katy'i ol va'e
rupivoi oo.

17 Ha'e rami py ye'é guive Hazar-Enom peve 'rd
00, Damasco tetd katy'i peve. Ha'e gui kuaray
ijapu'a'ia katyve opyta 'rd Hamate yvy. Ha'e rami
'rd opyta yvy apy kuaray ijapu'a'ia katy rupi oo
va'e.

18 Ha'e gui kuaray oua katy rupi ma Haurd ha'e
Damasco guive oo 'rd Gileade ha'e Israel yvy
mbyte rupi, Jordao yaka rupi ae. Ha'e gui kuaray
jjapu'a'ia katy ol va'e guive ye'd kuaray oua
katygua peve 'rd pea'a.

19 Kuaray puku-a katy rupi ma Tamar guive 'rd oo
Meriba-Cades regua yy peve, ha'e yaka Egito katy'i
ol va'e guive ye'é tuvixa va'e peve. Ha'e rami 'rd
yvy apy kuaray puku-a katygua oi.

20 Ha'e rd yvy apy kuaray oikea katygua ma ye'é

47:13 José ma mokoi ta'y raka'e, Efraim ha'e Manassés, ha'e
José pe ome'ga ta'y jypygua pegua (1 Cronicas 5.1). Ha'e nunga rupi
guyvy kuery gui ojopyve, mokoi henda py.

tuvixa va'e guive Hamate tetd py nhavdea peve.
Ha'e rami 'rd kuaray oikea katygua oi.

21— Ha'erami py pemboja'opa 'rd yvy pe€ kuery
peguard, Israel regua ikuai va'e petei-tei pe.
22 Xortea pexaa rupi 'rd peme'é peé kuery pe ae
ha'e amboae regua penembyte ikuai va'e ta'y va'e
kuery pe. Pendevy ra ha'e kuery Israel kuery
mbyte ikuai 'rd ha'e pygua ae rami avi. Pe€ kuery
reve avi ojopy 'ra oyvyra Israel regua ikuai va'e
mbyte rupi.
23 Amboae regua kuery mamo ra ikuaia py ae 'ra
peme'é ijyvyrd — he'it SENHOR Nhanderuete.

48

Sete regua ha'e sacerdote kuery yvyrd re

jjayvuague

1— Po rami ma Israel regua rery oi. Da regua
yvy apy ma kuaray ijapu'a‘ia katy guive oo 'rd
Hetlom rupi Hamate yvy re nhavaéa ha'e Hazar-
Enom peve, ha'e gui Damasco yvy apy kuaray
jjapu'a‘ia katygua rupi Hamate peve, kuaray oua
katy guive oikea katy peve.
2Ha'e gui Da yvyre ma Aser yvyju'rd oje'a, kuaray
oua katy guive oikea katy peve.
3 Ha'e gui Aser yvy re ma Naftali yvy ju 'ra oje'a,
kuaray oua katy guive oikea katy peve.
4 Ha'e gui Naftali yvy re ma Manassés yvy ju 'ra
oje'a, kuaray oua katy guive oikea katy peve.
> Ha'e gui Manassés yvy re ma Efraim yvy ju 'rd
oje'a, kuaray oua katy guive oikea katy peve.
6 Ha'e gui Efraim yvy re ma Ruben yvy ju 'ra oje'a,
kuaray oua katy guive oikea katy peve.



Ezequiel 48:7 clxvii Ezequiel 48:14

7Ha'e gui Ruben yvy re ma Juda yvy ju 'rd oje'a,
kuaray oua katy guive oikea katy peve.
8Ha'e gui Juda yvy re ma oje'a 'rd yvy iky'a e'y va'e
pemboja'o va'erd, kuaray oua katy guive oikea
katy peve. Israel regua yvy rami avi 'rd doze
quilometros raxa'i ipya ha'e ipuku-a, kuaray oua
katy guive oikea katy peve. Mbyte py oi 'rd oo iky'a
e'yva'e.
9 SENHOR peguard yvy pemboja'‘o va'erd puku-a ma
doze quilometros raxa'i, ha'e ra ipya ma cinco.
10 Ha'e va'e yvy sacerdote kuery pegua iky'a e'y
va'e puku-a ma doze quildmetros raxa'i 'ra kuaray
jjapu'a'ia ha'e ipuku-a katy rupi, ha'e ra ipya ma
cinco quilémetros 'rd kuaray oikea ha'e oua katy
rupi. Mbyte py oi T4 SENHOR pegua oo iky'a e'y
va'e.
11 Ha'e va'e yvy opyta 'rd Zadoque ramymino
kuery sacerdote-rd oiky'a'o pyre peguard, mba'eta
ha'e kuery ma ojapo 'rd va'ekue ojapo ete raka'e,
Israel kuery mboae opa mara rei ikuai tei, levita
kuery eteve voi.
12 Ha'e va'e yvy ma yvy iky'a e'y va'e mbyte py oi
'rd iky'a e'y ete va'e, ha'e oje'a 'rd levita kuery yvy
re.
Levita kuery yvyrd re ijayvuague

13 — Ha'e gui levita kuery yvy ma sacer-
dote kuery yvy re oje'a rd. Ipuku-a ma doze
quilometros raxa'i, ha'e rd ipya ma cinco. Ha'e rami
'rde ipuku-a ha'e ipya.
14 Ha'e kuery ma nei peteive henda py novendei
'rd, nomboekoviai, nel yvy porda nomboaxai 'ra

amboae kuery peguard, SENHOR pe iky'a e'§ va'e
ramo.

Tetd of agud re ijayvuague

15— Ha'e gui yvy rembyrekue dois quildometros
raxa'i ipya ha'e doze raxa'i ipuku-a va'e ma opyta
'rd tetd pygua kuery ikuai agud, tetd yvyry rupi
guard. Ha'e rd tetd ma mbyte py 'rd opyta.
16 Po rami 'rd tuvixaa oi: dois quildmetros raxa'i 'ra
oo kuaray ijapu'a'ia katy, ipuku-a katy, oua katy
ha'e oikea katy.
17Ha'e rd tetd yvyry rupigua ma cento e vinte cinco
metros 'rd oo kuaray ijapu'a‘ia katy, ipuku-a katy,
oua katy ha'e oikea katy.
18 Ha'e gui yvy iky'a e'y va'e re oje'a va'e rem-
byrekue ma cinco quilémetros peve 'rd oo kuaray
oua katy ha'e oikea katy, yvy iky'a e'y va'e apy
peve. Ha'e va'e rupi mba'emo aju oiko va'e opyta
'rd tetd py omba'eapo va'e kuery peguara.
19 Tetd py omba'eapo va'e kuery ae 'rd oma'ety
okuapy ha'e py, Israel kuery ha'e javi regua.
20 Ha'e va'e yvy ma doze quildmetros raxa'i jova-
jovaive re, yvy iky'a e'y va'e ha'e tetd yvyry
rupigua reve.

Huvixave yvy re ijjayvuague

21 — Yvy iky'a €'y va'e ha'e tetd yvyry rupigua
rembyrekue ma huvixave pe 'rd opyta. Huvixave
pegua ma yvy iky'a e'y va'e doze quildmetros raxa'i
ipya va'e regua kuaray oua katy ha'e oikea katy
00, Israel regua kuery yvy ooa rami avi. Ha'e va'e
mbyte py 'rd oi yvy iky'a e'y va'e ha'e henda iky'a
e'y va'e templo regua.
22 Ha'e rami vy Juda ha'e Benjamim regua yvy
mbyte ol va'e ma huvixave peguard 'rd opyta,

mbyte pylevita kuery pegua ha'e tetd oiva'ereve'y

Petel nhirul regua Kkuery pegua yvy re ju

jjayvuague

23 — Ha'e gui Israel regua kuery mboae pegua
yvy ju peikuaa agud, Benjamim kuery yvy ma
kuaray oua katy guive oikea katy peve 'ra oo.
24Ha'e gui Benjamim yvy re ma Simedo yvy ju 'rd
oje'a, kuaray oua katy guive oikea katy peve.
25 Ha'e gui Simedo yvy re ma Issacar yvy ju 'rd
oje'a, kuaray oua katy guive oikea katy peve.
26 Ha'e gui Issacar yvy re ma Zebulom yvy ju 'rd
oje'a, kuaray oua katy guive oikea katy peve.
27Ha'e gui Zebulom yvy re ma Gade yvyju 'rd oje'a,
kuaray oua katy guive oikea katy peve.
28 Ha'e vy Gade yvy apy ma kuaray puku-a katy
rupi oo 'rd Tamar guive Meribda-Cades regua yy
ituia peve, ha'e Egito katy'i yaka oi va'e pukukue
rupiye'é tuvixave va'e peve ju.
29Ha'e rami ae 'rd itui yvy Xortea pexaa rupi Israel
regua kuery pe pemboja'o va'erd, petei-tel regua
ikuaia rami vy — he'i SENHOR Nhanderuete.

Tetd koraroké re ijayvuague

30 — Ha'e gui tetd kora roké ma po rami 'rd
opyta: Kuaray ijapu'a'ia katygua dois quilémetros
raxa'i oova'ere ma
31mboapy oké 'rd ikuai: Riben roké, Juda ha'e Levi
roké&, mba'eta tetd roké ikuai va'e ma Israel kuery
rery rupi 'rd omboerya.
32 Ha'e gui kuaray oua katygua dois quilémetros
raxa'i 0o va'e re ma mboapy oké ju 'rd ikuai, José,
Benjamim ha'e D3 roké.

33 Kuaray puku-a katygua dois quildmetros raxa'i
00 va'e re ma mboapy oké ju 'rd ikuai, Simedo,
Issacar ha'e Zebulom roké.

34 Ha'e gui kuaray oikea katygua dois quilémetros
raxa'i oova'e re ma mboapy oké ju 'ra ikuai, Gade,

Aser ha'e Naftali roké. o
35 Tetd ojerea ha'e javi vy ma nove quildmetros.

Ha'e va'e ara guive tetd omboerya 'rd “Ha'e py
SENHOR 01” 'ea.”

* 48:35 Apocalipse 21.12-13

